
BAB 1 TAKRIF DAN PERUNTUKAN BERKAITAN 
 
 

BAHAGIAN A TAKRIF DAN TAFSIRAN 
1.01 Takrif  

 
Istilah yang berikut mempunyai erti yang disebut di bawah ini melainkan jika konteksnya 
menghendaki makna yang lain.  

 

Akta  Akta Pasaran Modal dan Perkhidmatan 2007.  

Modal Bersih Terlaras  Amaun yang dikira mengikut Jadual 2.  

Garis Panduan Kemasukan  Garis panduan kemasukan bagi pendaftaran Peserta 
Penjelasan atau Orang Berdaftar yang disediakan di laman web 
Syarikat Pemegangan Bursa.  

Gabungan  Hendaklah mempunyai erti yang sama sebagaimana dalam 
Akta.  

Kolateral Diluluskan  Seperti yang ditakrifkan dalam Kaedah 6.17.  

Pasaran Diluluskan  Pasaran yang dikendalikan oleh suatu Bursa.  

Serah hak  Penggunaan hak yang diberikan kepada Pusat Penjelasan 
sebagai Pembeli suatu Kontrak Terbuka Opsyen mengikut 
Kaedah 7.04.  

Akaun Teraudit  Akaun yang diperakui oleh Juruaudit.  

Juruaudit  Akauntan profesional yang berdaftar dan memiliki perakuan 
amalan di bawah Akta Akauntan 1967 (Pindaan 1972). 

Bank Peserta Penjelasan  Peserta Penjelasan Am yang merupakan entiti yang juga 
ditadbir oleh Bank Negara.  

Buku  Hendaklah mempunyai erti yang sama sebagaimana dalam 
Akta.  

Hari Berurus Niaga  Mana-mana hari selain hari Sabtu, Ahad atau cuti umum, yang 
tidak diisytiharkan oleh Pusat Penjelasan sebagai bukan hari 
berurus niaga .  

Pembeli  Pihak kepada suatu Derivatif yang mengambil Kedudukan 
Panjang.  

Opsyen Panggilan Suatu Kontrak Pasaran yang membolehkan seseorang 
memperoleh daripada seorang lain suatu Opsyen atau hak, 
yang boleh dilaksanakan pada atau sebelum masa yang 
dinyatakan:  

(a) untuk membeli daripada seorang yang lain itu, Instrumen 
yang dinamakan mengikut kuantiti yang dinyatakan pada 
harga yang dinyatakan dalam, atau pada harga yang akan 
ditentukan mengikut, Kontrak Pasaran itu;  

(b) untuk mengambil, pada harga yang dinyatakan dan dalam 
tempoh yang dinyatakan, suatu Kedudukan Panjang 

berhubung dengan Kontrak Niaga Hadapan yang 
dinamakan itu; atau   

(c) untuk dibayar oleh pihak yang satu lagi, pada masa 
Opsyen atau hak itu dilaksanakan, sejumlah wang yang 
akan ditentukan dengan rujukan kepada keadaan yang 
berkaitan dengan naik-turunnya nilai atau harga suatu 
Instrumen atau harta yang lain, atau pada tahap berangka 
bagi suatu indeks, kadar faedah atau faktor yang lain.  

Lesen Perkhidmatan 
Pasaran Modal  

Hendaklah mempunyai erti yang sama sebagaimana dalam Akta.  

Bank Negara  Bank Negara Malaysia yang ditubuhkan di bawah Akta Bank 
Negara Malaysia 2009.  

Penjelasan  Hendaklah mempunyai erti yang sama seperti yang diberikan 
kepada ungkapan ‘Penjelasan bagi sekuriti atau derivatif’ dalam 
Bahagian 2 Jadual 2 Akta, berhubung dengan penjelasan 
Kontrak Pasaran.  

Kemudahan penjelasan  Hendaklah mempunyai erti yang sama sebagaimana dalam Akta,  
berhubung dengan Pusat Penjelasan.  

Pusat Penjelasan  Bursa Malaysia Derivatives Clearing Berhad. 

Dana Penjelasan  Dana yang diwujudkan oleh Pusat Penjelasan mengikut Bab 9.  

Caruman Dana Penjelasan  Amaun yang dibayar oleh Peserta Penjelasan kepada Dana 
Penjelasan menurut Kaedah 9.02.  

Peserta Penjelasan  Suatu Gabungan Pusat Penjelasan.  

Penyata Dana Penjelasan  Dokumen yang dikeluarkan kepada Peserta Penjelasan  
berhubung dengan Caruman Dana Penjelasan oleh Peserta 
Penjelasan itu.  

Klien  Seseorang yang akaunnya dimasukkan ke dalam buku Peserta 
Penjelasan melainkan jika orang tersebut merupakan Peserta 
Penjelasan itu sendiri berkenaan dengan akaun proprietari 
Peserta Penjelasan. 

Suruhanjaya  Suruhanjaya Sekuriti Malaysia yang ditubuhkan di bawah Akta 
Suruhanjaya Sekuriti Malaysia 1993.  

Buku Panduan Pelesenan 
Suruhanjaya  

Buku panduan pelesenan yang dikeluarkan oleh Suruhanjaya 
menurut Seksyen 377 Akta .  

Pegawai Pematuhan  Seseorang yang Peserta Penjelasan Am mendaftar di bawah 
Kaedah 3.33(c).  

Harga Penyelesaian 
Harian  

Berhubung dengan suatu Kontrak Terbuka, harga yang 
ditentukan mengikut Kaedah 6.12.  

Penghantarserahan  Penyelesaian melalui penghantarserahan suatu Instrumen di 
bawah terma Kontrak Terbuka yang berkaitan.  

Derivatif  Hendaklah mempunyai erti yang sama sebagaimana dalam Akta. 

Peserta Penjelasan 
Langsung  

Suatu Gabungan Pusat Penjelasan yang permohonan 
Penyertaannya telah diluluskan di bawah Bab 3 dan yang telah 
memenuhi semua syarat dalam Kaedah 3.05.  

Deposit Peserta Penjelasan 
Langsung  

Suatu amaun yang perlu didepositkan dengan Pusat Penjelasan 
oleh setiap Peserta Penjelasan Langsung mengikut Kaedah 
3.16.  

Arahan  Petunjuk, arahan, perintah, garis panduan atau prosedur operasi 
yang dikeluarkan oleh Pusat Penjelasan (termasuk apa-apa 
pindaan yang dibuat) dengan apa jua nama yang dipanggil untuk 
atau berkaitan dengan mana-mana Kaedah-kaedah termasuk:  

(a) apa-apa keputusan, permintaan atau kehendak yang 
dibuat atau dikenakan oleh Pusat Penjelasan menurut  
apa-apa perbuatan atau perkara yang dilakukan di bawah 
Kaedah-kaedah;  

(b) apa-apa terma dan syarat yang dikenakan menurut  apa-
apa perbuatan atau perkara yang dilakukan di bawah 
Kaedah-kaedah; dan  

(c) apa-apa kehendak yang dikenakan oleh Pusat Penjelasan 
untuk pengendalian dan pengurusan kemudahan Pusat 
Penjelasan yang betul. 

Dokumen  Hendaklah mempunyai erti yang sama sebagaimana dalam 
Akta.  

Bursa  Mana-mana pertubuhan perbadanan yang diluluskan di bawah 
Seksyen 8(2) Akta dan yang diberikan kemudahan Penjelasan 
oleh Pusat Penjelasan.  

Kaedah-kaedah Bursa  Berhubung dengan suatu Bursa, kaedah-kaedah urus niaga 
Bursa tersebut, termasuk apa-apa instrumen yang diterbitkan di 
bawahnya.  

Laksana  Menggunakan hak Pembeli bagi suatu Opsyen mengikut 
Kaedah-kaedah ini.  

Syarikat Pemegangan Bursa  Bursa Malaysia Berhad. 

Tahun Kewangan  Berhubung dengan suatu Peserta Penjelasan, suatu tempoh 
yang tidak melebihi dua belas bulan berturut-turut yang diterima 
pakai oleh Peserta Penjelasan tersebut sebagai tahun 
kewangannya bagi tujuan perakaunan.  

Kontrak Niaga Hadapan  Satu Derivatif yang didagangkan di sebuah bursa derivatif, sama 
ada di dalam atau di luar Malaysia, yang mewujudkan suatu 
obligasi untuk penghantarserahan fizikal atau penerimaan  
penghantarserahan fizikal instrumen pendasar bagi Derivatif 

tersebut, dengan kuantiti dan kualitinya ditentukan oleh bursa 
derivatif tersebut pada suatu tarikh tetap pada masa hadapan, 
pada harga yang ditetapkan, dan yang boleh diselesaikan 
secara tunai sebagai ganti kepada penghantarserahan fizikal.   

Peserta Penjelasan Am  Suatu Gabungan Pusat Penjelasan yang permohonan 
Penyertaannya telah diluluskan di bawah Bab 3 dan yang telah 
memenuhi semua syarat dalam Kaedah 3.04.  

Kumpulan  Berhubung dengan Peserta Penjelasan, mempunyai erti yang 
sama sebagaimana dalam Buku Panduan Pelesenan 
Suruhanjaya.  

Garis Panduan Bank 
Pelaburan  

Garis Panduan Bank Pelaburan yang dikeluarkan secara 
bersesama oleh Bank Negara dan Suruhanjaya dan apa-apa 
arahan atau garis panduan yang akan dikeluarkan di bawahnya.  

secara bertulis Dengan cara menulis, mencetak atau menggunakan cara 
litografi atau sebahagiannya menggunakan satu cara dan 
sebahagian lagi  menggunakan satu lagi cara atau cara lain bagi 
mewakili atau menghasilkan semula perkataan dalam bentuk 
yang jelas. 

Instrumen  Hendaklah mempunyai erti yang sama sebagaimana dalam 
Kaedah-kaedah Bursa.  

Bank Pelaburan  Seperti yang dirujuk dalam Garis Panduan Bank Pelaburan.  

Kedudukan Panjang  Hendaklah mempunyai erti yang sama sebagaimana dalam 
Kaedah-kaedah Bursa.  

Margin Termasuk Bon Prestasi dan variasi penyelesaian yang dirujuk 
dalam Kaedah 6.13.  

Kontrak Pasaran  Suatu Kontrak Niaga Hadapan atau Opsyen yang dibuat 
mengikut Kaedah-kaedah Bursa atau apa-apa Derivatif lain 
sebagaimana yang ditetapkan oleh Pusat Penjelasan.   

Menteri  Hendaklah mempunyai erti yang sama sebagaimana dalam 
Akta.  

Bulan  Bulan kalendar.  

Aset Ketara Bersih  Suatu amaun yang dikira mengikut Jadual 1.  

Penyertaan  Kebolehan melaksanakan hak Peserta Penjelasan di bawah 
Kaedah-kaedah.  

Bon Prestasi  Margin permulaan, yang merupakan bayaran atau deposit 
daripada Peserta Penjelasan sebagai jaminan bagi pelaksanaan 
obligasi oleh Peserta Penjelasan tersebut di bawah semua 
Kontrak Terbuka yang Peserta Penjelasan tersebut ialah suatu 
pihak.  

Pegawai  Hendaklah mempunyai erti yang sama sebagaimana dalam 
Akta.  

Luar Kunci Kira-kira  Termasuk:  

(a) amaun belum dipanggil bagi sekuriti, opsyen, liabiliti 
kontinjen lain dan komitmen modal yang lain (sama ada 
bercagar atau tidak);  

(b) semua aset yang disandarkan sebagai jaminan, pembelian 
hadapan atau kontrak jualan;  

(c) sekuriti, derivatif dan komitmen lain yang secara kontraktual 
mewajibkan suatu Peserta Penjelasan melaksanakan 
tindakan tertentu yang diurusniagakan di luar sistem 
perdagangan automatik dan berkomputer yang 
dibangunkan oleh Bursa.  

Kontrak Terbuka  Kontrak Niaga Hadapan atau Opsyen antara Peserta Penjelasan 
dengan Pusat Penjelasan yang belum dipadamkan atau 
ditamatkan mengikut Kaedah-kaedah.  

Kedudukan Terbuka  Berhubung dengan Peserta Penjelasan, semua Kontrak Terbuka 
yang kepadanya Peserta Penjelasan tersebut ialah suatu pihak.  

Opsyen  Opsyen yang didagangkan di Bursa atau mana-mana opsyen 
lain yang boleh ditentukan oleh Pusat Penjelasan, dan termasuk 
Opsyen Panggilan dan Opsyen Jualan.  

Kontrak  Terbuka 
Opsyen 

Kontrak Terbuka yang merupakan suatu Opsyen 

Organisasi Peserta  Hendaklah mempunyai erti yang sama sebagaimana dalam 
Kaedah-kaedah Bursa.  

Premium Jumlah wang yang merupakan balasan bagi pemberian Opsyen.  

Opsyen Jualan Satu Kontrak Pasaran yang membolehkan seseorang 
memperoleh suatu Opsyen atau hak daripada seorang lain, yang 
boleh dilaksanakan pada atau sebelum masa yang dinyatakan:  

(a) untuk menjual kepada seorang yang lain , Instrumen yang 
dinamakan mengikut kuantiti yang dinyatakan pada harga 
yang dinyatakan dalam, atau yang akan ditentukan 
mengikut, Kontrak Pasaran itu;  

 (b) untuk mengambil, pada harga yang dinyatakan dan dalam 
tempoh yang dinyatakan, suatu Kedudukan Pendek 
berhubung dengan Kontrak Hadapan yang dinamakan; atau  

(c) untuk dibayar oleh pihak yang satu lagi, pada masa Opsyen 
atau hak itu dilaksanakan, sejumlah wang yang akan 
ditentukan dengan rujukan kepada keadaan yang berkaitan 
dengan naik-turunnya nilai atau harga suatu Instrumen atau 
harta yang lain, atau pada tahap  berangka bagi suatu 
indeks, kadar faedah atau faktor yang lain.   

Rekod  Hendaklah mempunyai erti yang sama sebagaimana dalam Akta.  

Perbadanan yang 
Berhubungan  

Hendaklah mempunyai erti yang sama sebagaimana dalam Akta.  

Harga Rujukan  Nilai atau harga suatu Instrumen atau harta lain, atau nilai 
berangka bagi suatu indeks, kadar faedah atau faktor yang lain.  

Buku Daftar CP dan RP  Senarai atau daftar yang disimpan oleh Pusat Penjelasan tentang 
Peserta Penjelasan, Orang Berdaftar  dan mana-mana orang lain 
yang ditentukan oleh Pusat Penjelasan.  

Orang Berdaftar  Orang yang dinyatakan di bawah Kaedah 3.33, yang berdaftar 
dengan Pusat Penjelasan.  

Orang yang Berkaitan  Orang Berdaftar, agen, pengarah dan pekerja Peserta 
Penjelasan.  

Orang Bertanggungjawab 
terhadap Keseluruhan 
Urusan Penjelasan  

Seseorang yang Peserta Penjelasan Am mendaftar di bawah 
Kaedah 3.33(a).  

Orang 
Bertanggungjawab 
terhadap Pengurusan 
Risiko  

Seseorang yang Peserta Penjelasan Am mendaftar di bawah 
Kaedah 3.33(b).  

RM Ringgit Malaysia 

Kaedah-kaedah  Hendaklah mempunyai erti yang sama sebagaimana dalam Akta, 
berhubung dengan Pusat Penjelasan.  

Deposit Sekuriti  Suatu amaun yang perlu didepositkan dengan Pusat Penjelasan 
oleh setiap Peserta Penjelasan mengikut Kaedah 3.15.  

Undang-undang Sekuriti  Hendaklah mempunyai erti yang sama sebagaimana dalam Akta 
Suruhanjaya Sekuriti Malaysia 1993.  

Akaun Terasing Akaun yang disenggarakan oleh Pusat Penjelasan atas nama 
Peserta Penjelasan dan dibuka di bawah Kaedah 6.05. 

Penjual  Pihak kepada Derivatif yang mengambil Kedudukan Singkat.  

Penyedia Perkhidmatan  Entiti dalam kumpulan atau suatu entiti luaran yang kepadanya 
Peserta Penjelasan menyumberluarkan fungsi Penjelasannya 
dan termasuk mana-mana penyedia perkhidmatan seterusnya, 
yang kepadanya penyedia perkhidmatan permulaan atau mana-
mana penyedia perkhidmatan seterusnya telah selanjutnya 
mengikat kontrak fungsi Penjelasan Peserta Penjelasan tersebut.  

Bank Penyelesaian  Bank yang ditentukan oleh Pusat Penjelasan menurut Kaedah 
3.25.  

Kedudukan Singkat  Hendaklah mempunyai erti yang sama sebagaimana dalam 
Kaedah-kaedah Bursa.  

Bursa Ditentukan  Hendaklah mempunyai erti yang sama sebagaimana dalam Akta.  

Bursa Saham  Hendaklah mempunyai erti yang sama sebagaimana dalam Akta.  

Sub-akaun Suatu akaun yang disenggarakan oleh Pusat Penjelasan dalam 
Akaun Terasing Peserta Penjelasan yang mempunyai apa-apa 
pengenalan sebagaimana dimaklumkan oleh Peserta Penjelasan 
tersebut.  

Peserta Perdagangan  Individu atau syarikat yang diberikan keistimewaan dagangan 
oleh Bursa seperti yang ditentukan dalam Kaedah-kaedah Bursa.  

Akaun Tak Terasing Akaun yang disenggarakan oleh Pusat Penjelasan atas nama 
Peserta Penjelasan dan dibuka di bawah Kaedah 6.05. 

 
 

1.02 Tafsiran 
 

(1) Dalam Kaedah-kaedah ini: 
 

(a) yang tunggal merangkumi jamak dan begitu juga sebaliknya. 
 

(b) jantina maskulin merangkumi jantina feminin atau neuter dan begitu juga sebaliknya. 
 

(c) rujukan kepada satu orang termasuk firma, perkongsian dan perbadanan.   
 

(d) jika satu perkataan atau frasa ditakrifkan dalam Kaedah-kaedah ini, apa-apa bentuk 
tatabahasa yang lain berkenaan dengan perkataan atau frasa tersebut mempunyai erti yang 
sejajar dengannya.  

 
(e) Tajuk dan tajuk kecil dalam Kaedah-kaedah ini dimasukkan untuk memudahkan rujukan 

sahaja dan tidak mempengaruhi pentafsiran dan pengertian Kaedah-kaedah ini.  
 

(f) rujukan kepada mana-mana statut, ordinan atau undang-undang lain ialah rujukan kepada 
statut, ordinan atau undang-undang tersebut yang diubah suai, digubal semula atau 
digabungkan dan termasuk semua peraturan, kaedah atau instrumen perundangan lain yang 
dibuat di bawah statut, ordinan atau undang-undang tersebut. 

 
(g) rujukan kepada kaedah, arahan, garis panduan atau kehendak Pusat Penjelasan, Bursa, 

Syarikat Pemegangan Bursa, Suruhanjaya atau Bank Negara atau pihak berkaitan yang lain 
ialah rujukan kepada kaedah, arahan, garis panduan atau kehendak tersebut yang dipinda, 
ditambah, digabungkan atau digantikan. 

 
(h) rujukan kepada penulisan termasuk apa-apa cara bagi mewakili atau menghasilkan semula 

huruf, angka atau tanda dalam bentuk yang  boleh dilihat. 
 

(i) rujukan kepada satu kaedah, bab, jadual atau lampiran adalah rujukan kepada kaedah, bab, 
jadual atau lampiran yang relevan dalam Kaedah-kaedah ini. 

(j) rujukan kepada satu hari atau bulan adalah kepada satu hari kalendar atau bulan kalendar. 
 

(k) rujukan kepada masa dalam suatu hari adalah rujukan kepada masa di Malaysia. 
 

(l) rujukan kepada “gantung” atau “penggantungan” berkaitan dengan Penjelasan, termasuk 
“dilarang”, “diganggu”, “dirizab”, “digantung” atau “dibekukan”, sekiranya konteksnya 
membenarkan. 

 
(2) Sekiranya terdapat apa-apa yang tidak selaras antara mana-mana peruntukan Akta dengan 

peruntukan Kaedah-kaedah, maka peruntukan Akta akan terpakai setakat ketidakselarasan 
tersebut. 

 
(3) Sekiranya terdapat apa-apa yang tidak selaras antara Kaedah-kaedah ini dengan mana-mana 

perjanjian yang dibuat oleh Peserta Penjelasan dengan Pusat Penjelasan, maka Kaedah-kaedah 
ini akan terpakai setakat ketidakselarasan itu. 

BAHAGIAN B  PEMAKAIAN DAN KESAN KAEDAH-KAEDAH INI 

 
 

1.03 Kaedah-kaedah Pusat Penjelasan 
 

Kaedah-kaedah ini mesti dibaca bersama dengan: 
 

(a) Arahan-arahan; 
 

(b) Undang-undang Sekuriti; dan 
 

(c) mana-mana undang-undang atau kehendak lain mana-mana pihak berkuasa relevan yang 
terpakai kepada Peserta Penjelasan atau Orang Berdaftar. 

 
 

1.04 Kesan mengikat Kaedah-kaedah   
 

Kaedah-kaedah ini mengikat Peserta Penjelasan dan Orang Berdaftar mengikut cara yang 
dinyatakan dalam: 

 
(a) seksyen 355(2) Akta; dan 

 
(b) Kaedah 1.05. 

 
 

1.05 Waad untuk mematuhi Kaedah-kaedah 
 

Kaedah-kaedah ini mempunyai kesan kontrak antara: 
 

(a) Pusat Penjelasan dengan Peserta Penjelasan yang dengannya setiap Peserta Penjelasan 
berwaad dengan Pusat Penjelasan untuk mematuhi Kaedah-kaedah ini dan Arahan-arahan 
serta untuk melaksanakan obligasi yang dimaksudkan oleh Kaedah-kaedah ini dan Arahan-
arahan untuk dikenakan ke atas Peserta Penjelasan mengikut cara sebagaimana yang 
ditetapkan oleh Kaedah-kaedah ini dan Arahan-arahan; dan 

 
(b) Pusat Penjelasan dengan Orang Berdaftar yang dengannya setiap Orang Berdaftar 

berwaad dengan Pusat Penjelasan untuk mematuhi Kaedah-kaedah ini dan Arahan-arahan 
dan untuk melaksanakan obligasi-obligasi yang dimaksudkan oleh Kaedah-kaedah ini dan 
Arahan-arahan ke atas Orang Berdaftar dalam cara sebagaimana yang ditetapkan oleh 
Kaedah-kaedah ini dan Arahan-arahan. 

 
 

1.06 Ketaksahan separa 
 

Jika pada bila-bila masa, mana-mana peruntukan Kaedah-kaedah ini menyalahi undang-undang, 
menjadi tidak sah atau tidak boleh diguna pakai dalam mana-mana perkara, peruntukan selebihnya 
yang mematuhi undang-undang, sah atau boleh dikuatkuasakan tidak akan dipengaruhi atau 
terjejas dalam apa jua cara.  

 
 

1.07 Undang-undang dan bidang kuasa yang mengawal 
 

Tafsiran, pembentukan dan pengendalian Kaedah-kaedah ini serta hak dan obligasi Pusat 
Penjelasan dan Peserta Penjelasan masing-masing hendaklah ditentukan di bawah undang-
undang Malaysia dan tertakluk kepada Kaedah-kaedah ini, setiap Peserta Penjelasan bersetuju 
untuk mematuhi bidang kuasa mahkamah di Malaysia. 

1.08 Bank Pelaburan 

 
Jika suatu peruntukan dalam Kaedah-kaedah ini dinyatakan sebagai tidak terpakai ke atas Bank 
Pelaburan atau Orang Berdaftar bagi Bank Pelaburan, kehendak yang relevan dalam Garis 
Panduan Bank Pelaburan dan apa-apa kehendak lain yang ditetapkan oleh Bank Negara bagi 
perkara itu akan terpakai. 

 
 

[Baki halaman ini sengaja dibiarkan kosong] 

BAHAGIAN C      NOTIS 

 
 

1.09 Notis 
 

(1) Pusat Penjelasan akan menghantar semua notis yang perlu dihantar di bawah Kaedah-
kaedah ini secara bertulis: 

 
(a) ke alamat atau nombor faksimile (atau kedua-duanya) penerima yang terdapat 

dalam rekod Pusat Penjelasan; atau 
 

(b) menggunakan apa-apa cara pemberian notis lain yang difikirkan sesuai oleh Pusat 
Penjelasan, termasuk mel elektronik, kaedah elektronik lain dan pengiklanan 
dalam surat khabar.  

 
(2) Notis yang diberikan di bawah Kaedah-kaedah ini dianggap sebagai diterima: 

 
(a) jika serahan tangan, pada masa penghantarserahan; 

 
(b) jika dihantar melalui pos di dalam Semenanjung Malaysia, pada Hari Berurus 

Niaga ketiga selepas pengeposan; 
 

(c) jika dihantar melalui mel udara ke Sabah, Sarawak atau di luar Malaysia, pada Hari 
Berurus Niaga kelima selepas pengeposan; 

 
(d) jika dihantar melalui kurier, pada Hari Berurus Niaga kedua selepas penghantaran; 

 
(e) jika dihantar melalui faksimile atau kaedah elektronik lain, pada masa 

penghantaran; dan 
 

(f) jika disiarkan dalam mana-mana media awam, pada masa penerbitan.  
 

[Baki halaman ini sengaja dibiarkan kosong] 

BAHAGIAN D NOTIS DATA PERIBADI 

 
 

1.10 Notis Data Peribadi 
 

(1) Mana-mana orang yang memberikan atau telah memberikan data peribadi kepada Pusat 
Penjelasan atau Syarikat Pemegangan Bursa menurut atau berkaitan dengan Kaedah-
kaedah ini hendaklah membaca dan menyedari akan pemberitahuan relevan behubung 
dengan Akta Perlindungan Data Peribadi 2010 (“PDPA”) yang tersedia di laman web 
Syarikat Pemegangan Bursa di www.bursamalaysia.com (“Notis Data Peribadi”). 

 
(2) Jika data peribadi yang diberikan adalah data individu lain (“subjek data”), orang yang 

memberikan data tersebut mestilah telah memberitahu subjek data secara bertulis akan 
Notis Data Peribadi sebelum memberikan data peribadi itu kecuali jika:   

 
(a) seksyen 41 PDPA terpakai; atau 

 
(b) Pusat Penjelasan menyatakan sebaliknya berkaitan dengan PDPA. 

 
(3) Bagi tujuan Kaedah 1.10 ini, ‘data peribadi’ hendaklah mempunyai erti yang sama 

sebagaimana yang diberikan dalam seksyen 4 PDPA. 
 

[Bab Tamat] 

http://www.bursamalaysia.com/
http://www.bursamalaysia.com/

BAB 2 PENTADBIRAN 

 
 

BAHAGIAN A KUASA AM PUSAT PENJELASAN 
 
 

2.01 Pelaksanaan kuasa 
 

(1) Tertakluk kepada peruntukan Undang-undang Sekuriti, Pusat Penjelasan boleh melaksanakan 
kuasanya mengikut cara dan atas terma sedemikian sebagaimana yang dianggap perlu atau wajar.  

 
(2) Kuasa Pusat Penjelasan termasuk: 

 
(a) membuat kaedah-kaedah baharu; 

 
(b) menambah kepada, memansuhkan, menguatkuasakan, mengetepikan atau mengubah 

suai pematuhan dengan suatu Kaedah; 
 

(c) mentadbir, mengurus dan menggubal dasar berhubung dengan Kaedah-kaedah ini; 
 

(d) mengeluarkan Arahan-arahan bagi tujuan atau berkaitan dengan mana-mana Kaedah-
kaedah ini; 

 
(e) mentafsir secara konklusif mana-mana peruntukan dalam Kaedah-kaedah ini dan mana-

mana Arahan-arahan setelah mengambil kira semangat, niat, tujuan dan inti pati Kaedah-
kaedah tersebut; 

 
(f) memberikan, menggantung atau membatalkan hak mana-mana Peserta Penjelasan atau 

Orang Berdaftar; 
 

(g) mengenakan terma dan syarat berhubung dengan apa-apa keputusan, kelulusan atau 
tindakan yang dilakukan oleh Pusat Penjelasan berkaitan dengan Kaedah-kaedah ini pada 
bila-bila masa dan seterusnya pada bila-bila masa membatalkan, mengubah atau meminda 
terma dan syarat tersebut; 

 
(h) menguatkuasakan arahan-arahan yang diberikan oleh Suruhanjaya; 

 
(i) mengambil apa-apa tindakan seperti yang mungkin ditentukan sebagai perlu olehnya 

berkaitan dengan kegagalan mana-mana Peserta Penjelasan untuk mengekalkan  
kehendak kewangan menurut Bab 3 Kaedah-kaedah ini atau melepaskan sepenuhnya apa-
apa obligasinya kepada Pusat Penjelasan apabila genap masa;   

 
(j) menentukan pemboleh ubah yang digunakan untuk mengira Bon Prestasi bagi semua atau 

mana-mana Peserta Penjelasan; 
 

(k) menghendaki suatu Peserta Penjelasan atau Orang yang Berkaitannya untuk menyediakan 
laporan-laporan, maklumat, Dokumen, Buku dan Rekod kepada Pusat Penjelasan 
berhubung dengan apa-apa perkara di bawah Kaedah-kaedah ini;  

 
[Rujuk Arahan No. 2.01(2)-001] 

 
(l) berikutan dapatan daripada mana-mana pemeriksaan atau penyiasatan ke atas suatu 

Peserta Penjelasan, menghendaki Peserta Penjelasan untuk mengambil tindakan yang 
sewajarnya terhadap mana-mana kakitangan atau ejennya jika orang tersebut 
menyebabkan Peserta Penjelasan melanggar Kaedah-kaedah ini;  

 
(m) menjalankan audit persediaan ke atas suatu Peserta Penjelasan atau menghendaki suatu 

Peserta Penjelasan menjalankan audit persediaannya sendiri, dengan skop, kriteria dan 
cara yang ditentukan oleh Pusat Penjelasan;  

 
[Rujuk Arahan No. 2.01(2)-002] 

(n) mengenakan caj, fi (termasuk fi penjelasan), perbelanjaan, pembayaran atau apa-apa 

jumlah  lain yang kena dibayar kepada Pusat Penjelasan; 
 

(o) merujuk apa-apa tindakan atau tingkah laku suatu Peserta Penjelasan atau Orang 
Berdaftar kepada suatu pihak berkuasa yang berkenaan; 

 
(p) melantik suatu jawatankuasa, jawatankuasa kecil, pegawai-pegawai Pusat Penjelasan atau 

suatu ejen untuk melaksanakan kuasa Pusat Penjelasan di bawah Kaedah-kaedah ini, 
sekiranya sesuai; 

 
(q) menghendaki suatu Peserta Penjelasan menyediakan atas permintaan jaminan dalam 

bentuk, setakat dan dengan cara seperti yang ditentukan wajar oleh Pusat Penjelasan 
dengan rujukan kepada, antara lain, tahap pendedahan Peserta Penjelasan tersebut 
kepada Pusat Penjelasan atau perkara lain seperti yang dianggap wajar oleh Pusat 
Penjelasan; 

 
(r) mengehadkan pendedahan Pusat Penjelasan kepada semua atau mana-mana Peserta 

Penjelasan;  
[Rujuk Arahan No. 2.01(2)-003] 
 

(s) menggabungkan semua Kedudukan Terbuka bagi suatu Penjual atau Pembeli, sama ada 
dipegang oleh Peserta Penjelasan yang sama atau Peserta Penjelasan yang berbeza, 
dengan cara seperti yang dianggap sesuai olehnya;  

 
[Rujuk Arahan No. 2.01(2)-004] 

 
(t) mengambil apa-apa tindakan lanjut, sampingan atau turutan berikutan keputusan atau 

tindakan permulaan yang diambil oleh Pusat Penjelasan, Suruhanjaya atau Bursa 
berhubung dengan suatu Peserta Penjelasan atau Orang Berdaftar; 

 
(u) melaksanakan semua kuasa lain sebagaimana yang mungkin diperlukan bagi tujuan 

memantau pematuhan terhadap dan penguatkuasaan Kaedah-kaedah dan Arahan-arahan 
ini; 

 
(v) membetulkan apa-apa kesilapan yang terjadi dalam penyediaan apa-apa perkhidmatan, 

kemudahan atau pengendaliannya; 
 

[Rujuk Arahan No. 2.01(2)-005] 
 

(w) mengeluarkan dapatan dan keputusan daripada mana-mana pemeriksaan atau siasatan, 
atau kesaksian atau dokumentasi berkaitan dengan prosiding dispilin atau rayuan kepada 
Suruhanjaya, Bursa atau mana-mana badan atau pihak berkuasa yang berkaitan (di 
Malaysia atau di luar Malaysia) sebagaimana yang dianggap sesuai oleh Pusat Penjelasan, 
atau kepada mana-mana pihak sebagaimana yang dianggap sesuai oleh Pusat Penjelasan 
bagi tujuan penyiasatan, penguatkuasaan atau kedua-duanya oleh Pusat Penjelasan; dan 

 
(x) melaksanakan apa-apa kuasa dan mengambil apa-apa tindakan (termasuk tindakan 

pencegahan atau terdahulu) yang pada pendapat Pusat Penjelasan adalah perlu bagi 
melindungi integriti Pusat Penjelasan. 

 
(3) Pelaksanaan apa-apa kuasa tertentu yang diberikan kepada Pusat Penjelasan dalam mana-mana 

peruntukan lain dalam Kaedah-kaedah ini tidak menjejaskan atau mengetepikan pelaksanaan apa-
apa kuasa oleh Pusat Penjelasan di bawah Kaedah 2.01(2). 

 
(4) Jika mana-mana peruntukan Kaedah-kaedah ini memberikan kuasa, membenarkan atau 

membolehkan Pusat Penjelasan melakukan atau menguatkuasakan pelaksanaan apa-apa 
tindakan atau perkara, Pusat Penjelasan mempunyai semua kuasa atau hak sebagaimana yang 
perlu atau sampingan yang wajar untuk Pusat Penjelasan melakukan atau menguatkuasakan 
pelaksanaan tindakan atau perkara itu. 

(5) Peserta Penjelasan dan Orang Berdaftar mesti mematuhi dan melaksanakan apa-apa Arahan 
yang dikeluarkan oleh Pusat Penjelasan dalam menjalankan kuasanya di bawah Kaedah-kaedah 
ini. 

 
 

2.02 Ketidakpakaian prosiding disiplin dalam Bab 12 
 

(1) Prosiding disiplin yang ditetapkan dalam Bab 12 tidak terpakai bagi mana-mana tindakan yang 
dihuraikan di bawah Kaedah-kaedah ini sebagai diambil secara “terus” oleh Pusat Penjelasan 
(“Kaedah-kaedah Relevan”). 

 
(2) Dalam mengambil mana-mana tindakan di bawah Kaedah-kaedah Relevan, Pusat Penjelasan tidak 

perlu memberikan peluang untuk didengar terlebih dahulu kepada Peserta Penjelasan atau Orang 
Berdaftar.  

 
(3) Jika satu tindakan diambil di bawah Kaedah-kaedah Relevan, Peserta Penjelasan atau Orang 

Berdaftar boleh membuat representasi kepada Pusat Penjelasan untuk menghentikan tindakan 
yang diambil. Pusat Penjelasan boleh, selepas mempertimbangkan representasi yang dibuat, 
menghentikan tindakan yang diambil atau mengambil apa-apa tindakan lain yang dianggap perlu 
dalam keadaan tersebut. Walau bagaimanapun, pemberhentian itu tidak boleh ditafsirkan sebagai 
peninggalan  atau apa jua jenis kesilapan di pihak Pusat Penjelasan dalam mengambil tindakan 
tersebut di bawah Kaedah-kaedah Relevan pada mula. 

 
(4) Keputusan Pusat Penjelasan selepas mempertimbangkan representasi yang dibuat adalah 

muktamad dan mengikat Peserta Penjelasan atau Orang Berdaftar. 
 
 

2.03 Kesahan tindakan 
 

(1) Apa-apa pindaan kepada Kaedah-kaedah ini tidak menjejaskan:  
 

(a) Hak terakru Pusat Penjelasan dan obligasi terakru Peserta Penjelasan dan Orang 
Berdaftar di bawah Kaedah-kaedah ini yang berkuat kuasa sebelum pindaan tersebut; dan 

 
(b) apa-apa syarat, aku janji, keputusan, penepian, tindakan atau perkara yang dikenakan ke 

atas atau diberikan oleh atau dilakukan oleh Peserta Penjelasan dan Orang Berdaftar 
sebelum pindaan tersebut. 

 
(2) Apa-apa tindakan yang dicadangkan agar diambil atau dalam proses diambil atau telah diambil 

oleh Pusat Penjelasan berhubung dengan atau menurut mana-mana peruntukan yang sebelumnya 
dalam Kaedah-kaedah ini yang telah kemudiannya telah dipinda tidak akan ditaksahkan 
disebabkan apa-apa pindaan kepada Kaedah-kaedah ini, walaupun tindakan itu diambil pada atau 
selepas tarikh kuat kuasa pindaan tersebut.  

 
(3) Pusat Penjelasan boleh mengenakan penalti-penalti, kaedah-kaedah dan prosedur-prosedur 

baharu tersebut ke atas tindakan dari tarikh pindaan tersebut berkuatkuasa. 
 
 

2.04 Kuasa Syarikat Pemegangan Bursa 
 

(1) Jika mana-mana peruntukan dalam Kaedah-kaedah ini memberikan hak atau kuasa kepada Pusat 
Penjelasan untuk melakukan apa-apa tindakan atau perkara, hak atau kuasa sedemikian juga 
diberikan kepada Syarikat Pemegangan Bursa untuk melakukan tindakan atau perkara sedemikian 
bagi pihak Pusat Penjelasan. 

 
(2) Seseorang pemohon, Peserta Penjelasan, Orang Berdaftar dan orang lain yang Kaedah-kaedah 

ini ditujukan kepadanya mesti mematuhi, menuruti atau melaksanakan apa-apa tindakan Syarikat 
Pemegangan Bursa menurut Kaedah 2.04(1). 

2.05 Keputusan Pusat Penjelasan dan hak rayuan 
 

(1) Apa-apa keputusan Pusat Penjelasan adalah muktamad dan mengikat. 
 

(2) Seseorang hanya boleh membuat rayuan terhadap apa-apa tindakan atau keputusan yang diambil 
atau dibuat oleh Pusat Penjelasan di bawah Kaedah-kaedah ini jika hak untuk merayu tersebut 
diperuntukan secara nyatanya di bawah peruntukan-peruntukan yang relevan dalam Kaedah-
kaedah ini. 

 
(3) Pusat Penjelasan boleh mengesahkan, mengubah atau mengetepikan keputusan yang dirayu. 

 
 

2.06 Pihak yang terjejas oleh tindakan yang diambil oleh Pusat Penjelasan  
 

Peserta Penjelasan dan Orang Berdaftar mesti memastikan bahawa proksi, ejen, penama atau 
orang lain yang bertindak bersama dengan Peserta Penjelasan, Orang Berdaftar atau Klien Peserta 
Penjelasan mematuhi apa-apa arahan yang dikeluarkan oleh Pusat Penjelasan. 

BAHAGIAN B      PERLINDUNGAN KEPENTINGAN KLIEN, AWAM DAN PUSAT PENJELASAN 

 
 

2.07 Kuasa terus 
 

Pusat Penjelasan boleh secara terus mengambil tindakan sedemikian yang difikirkan sesuai oleh 
Pusat Penjelasan terhadap Peserta Penjelasan atau Orang Berdaftar untuk melindungi 
kepentingan Klien, pihak awam atau Pusat Penjelasan. 

 
[Rujuk Arahan No. 2.07-001] 

 
 

[Baki halaman ini sengaja dibiarkan kosong] 

BAHAGIAN C SITUASI KECEMASAN 

 
 

2.08 Keadaan apabila Pusat Penjelasan boleh mengambil tindakan 
 

Tanpa mengehadkan Kaedah 2.12, untuk Pusat Penjelasan memastikan pasaran yang teratur dan 
saksama atau pengaturan penjelasan dan penyelesaian yang teratur, jelas dan cekap bagi Kontrak 
Pasaran, Pusat Penjelasan boleh mengambil mana-mana atau semua tindakan yang dinyatakan 
dalam Kaedah 2.09 sekiranya berlaku situasi kecemasan. Situasi kecemasan termasuk: 

 
(a) suatu situasi yang mengancam, atau mungkin mengancam integriti atau kecairan pasaran 

Bursa atau mana-mana Kontrak Pasaran;  
 

(b) suatu situasi yang mengancam, atau mungkin mengancam integriti kewangan Pusat 
Penjelasan atau Peserta Penjelasannya; 

 
(c) apa-apa faktor dalaman atau luaran yang berkemungkinan mempunyai kesan langsung 

dan memudaratkan kepada Pusat Penjelasan;  
 

(d) suatu situasi di mana operasi Pusat Penjelasan terjejas dengan teruk dan memudaratkan 
disebabkan berlakunya apa-apa kejadian besar seperti kebakaran, kegagalan kuasa atau 
kepincangan fungsi komputer; dan  

 
(e) apa-apa situasi lain yang mungkin mendatangkan kesan memudaratkan kepada operasi 

pasaran yang teratur dan saksama atau pengaturan penjelasan dan penyelesaian yang 
teratur, jelas dan cekap bagi Kontrak Pasaran. 

 
 

2.09 Tindakan 
 

(1) Pusat Penjelasan boleh mengambil mana-mana atau semua tindakan yang berikut dalam situasi 
yang dirujuk dalam Kaedah 2.08:  

 
(a) menggantung mana-mana peruntukan Kaedah-kaedah ini atau membuat atau 

mengenakan kaedah sementara baharu (“Kaedah-Kaedah Darurat”) untuk memastikan 
pasaran yang teratur dan saksama atau pengaturan penjelasan dan penyelesaian yang 
teratur, jelas dan cekap bagi Kontrak Pasaran; 

 
(b) mengarahkan mana-mana atau semua Peserta Penjelasan untuk menyerah simpan tunai 

atau kolateral tambahan dengan Pusat Penjelasan berkenaan semua atau sesuatu Kontrak 
Terbuka;  

 
(c) menolak atau enggan untuk mendaftarkan Kontrak Pasaran, atau meletakkan syarat 

seperti yang dianggap sesuai selepas penerimaan Kontrak Pasaran oleh Pusat Penjelasan 
untuk pendaftaran; 

 
(d) menggantung Penyertaan mana-mana Peserta Penjelasan yang keadaan kewangan atau 

tingkah laku perniagaannya menjejaskan atau mungkin menjejaskan integriti kewangan 
atau reputasi Pusat Penjelasan; 

 
(e) menggantung keseluruhan atau mana-mana bahagian pengendalian kemudahan atau 

perkhidmatan Pusat Penjelasan yang disediakan kepada Peserta Penjelasan bagi tempoh 
yang dianggap sesuai olehnya; 

 
(f) mencairkan Kontrak Terbuka melalui penyelesaian tunai seperti yang mungkin ditentukan 

oleh Pusat Penjelasan pada harga yang ditentukan oleh Bursa yang relevan atau jika 
gagal, pada harga yang ditentukan oleh Pusat Penjelasan; atau 

 
(g) mana-mana tindakan lain yang mengikut budi bicara mutlaknya dianggap sesuai dan 

selaras dengan Kaedah-kaedah ini. 

(2) Semua Kaedah Darurat yang dibuat dan dikenakan oleh Pusat Penjelasan adalah mengikat ke atas 

semua Peserta Penjelasan dan Orang yang Berkaitan bagi tempoh sedemikian dan mengikut terma 
dan syarat yang ditetapkan oleh Pusat Penjelasan. 

BAHAGIAN D LIABILITI DAN TANGGUNG RUGI 

 
 

2.10 Imuniti 
 

(1) Suatu Peserta Penjelasan tidak mempunyai apa-apa kausa tindakan ke atas orang yang berikut 
berkenaan dengan apa-apa tindakan atau keputusan yang dibuat dengan suci hati dalam 
pelaksanaan tugas orang tersebut menurut Kaedah-kaedah ini:  

 
(a) Pusat Penjelasan atau Syarikat Pemegangan Bursa; 

 
(b) mana-mana orang yang bertindak bagi pihak Pusat Penjelasan atau Syarikat Pemegangan 

Bursa, termasuk: 
 

(i) mana-mana ahli lembaga atau jawatankuasa atau jawatankuasa kecil bagi Pusat 
Penjelasan atau Syarikat Pemegangan Bursa; 

 
(ii) mana-mana pegawai Pusat Penjelasan atau Syarikat Pemegangan Bursa; 

 
(iii) mana-mana ejen bagi, atau mana-mana orang yang bertindak di bawah arahan 

Pusat Penjelasan atau Syarikat Pemegangan Bursa. 
 

(2) Kaedah 2.10(1) ialah tambahan kepada dan tidak menggantikan apa-apa imuniti atau pembelaan 
yang tersedia di bawah statut atau undang-undang. 

 
 

2.11 Force Majeure 
 

(1) Tanpa menyentuh keluasan Kaedah 2.10, Pusat Penjelasan tidak bertanggungjawab terhadap apa-
apa kegagalan, halangan atau kelewatan dalam perkara yang berikut jika kegagalan, halangan atau 
kelewatan tersebut timbul akibat sebab-sebab yang di luar kawalan Pusat Penjelasan: 

 
(a) penyediaan perkhidmatan kepada atau pelaksanaan mana-mana arahan daripada Peserta 

Penjelasan berkenaan penjelasan dan penyelesaiannya atau perkhidmatan lain; atau  
 

(b) pelaksanaan keseluruhan atau sebahagian daripada obligasinya di bawah Kaedah-kaedah 
ini atau di bawah mana-mana Kontrak Terbuka.  

 
(2) Sebab-sebab tersebut mungkin termasuk kuasa ketenteraan, embargo, kebakaran, banjir, letupan, 

kemalangan, pertikaian buruh, kerosakan mekanikal, kepincangan komputer atau sistem, 
kerosakan pada komputer atau perisian sistem, gangguan bekalan kuasa atau kemudahan atau 
perkhidmatan lain, mana-mana undang-undang, dekri, peraturan atau arahan kerajaan atau 
mahkamah. 

 
(3) Kaedah 2.11(1) adalah tambahan kepada dan tidak menggantikan apa-apa imuniti atau pembelaan 

yang tersedia di bawah statut atau undang-undang. 
 
 

2.12 Pengehadan liabiliti 
 

(1) Pusat Penjelasan tidak bertanggungan terhadap apa-apa ganti rugi, kerugian, kos atau 
perbelanjaan dalam apa jua sifat yang dialami atau ditanggung oleh suatu Peserta Penjelasan atau 
mana-mana pihak ketiga yang timbul daripada atau berhubung dengan kegagalan Peserta  

 
Penjelasan untuk mematuhi atau menuruti Kaedah-kaedah ini atau obligasi suatu Peserta 
Penjelasan kepada mana-mana pihak ketiga dan Pusat Penjelasan tidak memegang di bawah 
Kaedah-kaedah ini atau di bawah mana-mana Kontrak Terbuka apa-apa liabiliti atau obligasi 
kepada mana-mana orang selain Peserta Penjelasan menurut Kaedah-kaedah ini. 

 
(2) Liabiliti Pusat Penjelasan kepada Peserta Penjelasan adalah terhad kepada kerugian yang 

diakibatkan secara langsung daripada kegagalannya terhadap Peserta Penjelasan dalam 
pelaksanaan obligasi kontraktualnya menurut Kaedah-kaedah ini di bawah Kontrak Terbuka yang 

Peserta Penjelasan tersebut merupakan pihak berlawanan.  
 

(3) Walaupun apa-apa perkara lain yang terkandung dalam Kaedah-kaedah ini, kecuali Kaedah 
2.12(2), Pusat Penjelasan tidak bertanggungan dalam apa jua cara sekalipun terhadap Peserta 
Penjelasan bagi tindakan atau peninggalan oleh Pusat Penjelasan atau pekerja, pegawai atau 
ejennya melainkan tindakan atau peninggalan itu adalah disebabkan kecuaian, salah laku sengaja 
atau penipuan oleh Pusat Penjelasan atau pekerja, pegawai atau ejennya.  

 
(4) Bagi mengelakkan keraguan, Pusat Penjelasan tidak bertanggungan terhadap apa-apa kerugian 

atau ganti rugi khas, tidak langsung atau turutan atau kerugian terhadap kehilangan perniagaan, 
hasil, nama baik, rundingan atau kehilangan keuntungan yang dialami oleh mana-mana Peserta 
Penjelasan, walaupun jika Pusat Penjelasan telah dimaklumkan tentang kemungkinan berlakunya 
ganti rugi ini.   

 
(5) Pusat Penjelasan juga tidak bertanggungan terhadap apa-apa ganti rugi, kerugian, kos atau 

perbelanjaan dalam apa jua sifat yang dialami atau ditanggung oleh Peserta Penjelasan atau mana-
mana pihak ketiga yang timbul daripada atau berhubung dengan perkara yang berikut: 

 
(a) pelaksanaan atau kegagalan pelaksanaan apa-apa budi bicara atau kuasa membuat 

keputusan oleh Pusat Penjelasan di bawah Kaedah-kaedah ini; 
 

(b) ketaksolvenan atau tindakan atau peninggalan Bursa; 
 

(c) ketaksolvenan atau tindakan atau peninggalan oleh Bank Penyelesaian Pusat Penjelasan; 
 

(d) ketidaktepatan mana-mana maklumat yang dibekalkan kepada dan dipercayai oleh Pusat 
Penjelasan (termasuk tetapi tidak terhad kepada apa-apa kesilapan dalam penetapan 
harga penyelesaian yang dibuat oleh Bursa) atau Bursa; 

 
(e) ketidakupayaan Pusat Penjelasan untuk melaksanakan fungsinya akibat ketaksahan atau 

pembatalan mana-mana insurans atau jaminan, dengan syarat bahawa penguatkuasaan 
insurans atau jaminan tersebut dan pemilihan penanggung insurans oleh Pusat Penjelasan 
adalah bukan tidak munasabah pada masa pemilihan; dan 

 
(f) apa-apa arahan, pernyataan atau laporan tersilap yang dikeluarkan oleh Pusat Penjelasan 

akibat apa-apa pemprosesan atau kebergantungan terhadap apa-apa arahan, laporan atau 
pernyataan tersilap yang dikeluarkan kepada Peserta Penjelasan berkaitan dengan apa-
apa perkhidmatan, kemudahan atau pengendalian yang disediakan oleh Pusat Penjelasan 
atau berhubung dengan apa-apa pembetulan pada mana-mana laporan atau pernyataan 
tersilap itu yang dikeluarkan oleh Pusat Penjelasan. 

 
(6) Kaedah 2.12 ini ialah tambahan kepada dan tidak sepatutnya menyentuh keluasan Kaedah 2.10.  

 
 

2.13 Tanggung Rugi 
 

Setiap Peserta Penjelasan mesti menanggung rugi Pusat Penjelasan, ejen, wakil, pengarah, 
pegawai dan pekerjanya dan melindungi mereka daripada semua kos, fi, perbelanjaan, liabiliti, 
cukai, taksiran, ganti rugi dan kerugian dalam apa jua sifat yang dialami atau ditanggung oleh 
Peserta Penjelasan secara langsung atau tidak langsung akibat atau berkaitan dengan perkara 
yang berikut:  
 
(a) penyertaan Peserta Penjelasan dalam mana-mana perkhidmatan atau kemudahan Pusat 

Penjelasan atau aktiviti Peserta Penjelasan dalam mana-mana perkhidmatan atau 
kemudahan tersebut dan semua perkara yang berhubung dengan penyertaan atau aktiviti 
itu seperti yang ditentukan dalam Kaedah-kaedah ini; 

 
(b) kegagalan Peserta Penjelasan untuk mematuhi peruntukan mana-mana undang-undang, 

Kaedah-kaedah ini dan apa-apa perjanjian (termasuk tanpa pengehadan, representasi dan 
waranti yang terkandung padanya) atau mematuhi mana-mana syarat yang dikenakan ke 
atas Peserta Penjelasan; 

(c) tindakan dan peninggalan oleh Pusat Penjelasan, ejen, penama, pekerja, pengarah, 

pegawai dan wakilnya dalam kebergantungan pada apa-apa arahan atau komunikasi yang 
dipercayai oleh mana-mana mereka dengan suci hati sebagai diberikan oleh atau bagi 
pihak Peserta Penjelasan, atau kegagalan Peserta Penjelasan untuk memberikan arahan 
kepada Pusat Penjelasan seperti yang ditentukan dalam Kaedah-kaedah ini; dan 

 
(d) pelaksanaan atau kegagalan pelaksanaan kuasa oleh Pusat Penjelasan di bawah Kaedah-

kaedah ini, khususnya pelaksanaan atau kegagalan pelaksanaan kuasa di bawah Bab 2, 9, 
10 dan 12, atau penentuan oleh Pusat Penjelasan tentang pematuhan atau ketidakpatuhan 
mana-mana syarat bagi pelaksanaan kuasa tersebut.   

 
 

[Baki halaman ini sengaja dibiarkan kosong] 

BAHAGIAN E PENDEDAHAN MAKLUMAT 

 
 

2.14 Pendedahan maklumat berkenaan dengan Peserta Penjelasan  
 

(1) Pusat Penjelasan boleh, jika dianggapnya wajar, menerbitkan atau mendedahkan maklumat 
berkenaan dengan Peserta Penjelasannya dan aktiviti mereka kepada orang berikut:  

 
(a) Suruhanjaya; 

 
(b) Bursa; 

 
(c) suatu depositori pusat yang ditubuhkan menurut Akta Perindustrian Sekuriti (Depositori 

Pusat) 1991; 
 

(d) suatu pusat penjelasan yang diluluskan di bawah Akta; 
 

(e) mana-mana badan berkanun, agensi kerajaan atau pihak berkuasa kawal selia lain; 
 

(f) Peserta Penjelasan; dan 
 

(g) mana-mana orang jika Pusat Penjelasan berasa bahawa pendedahan itu adalah untuk 
kepentingan am Pusat Penjelasan atau Peserta Penjelasannya atau adalah perlu atau 
wajar untuk pelaksanaan fungsi Pusat Penjelasan yang sepatutnya.  

 
(2) Bagi tujuan Kaedah-kaedah ini, maklumat yang boleh diterbitkan atau didedahkan oleh Pusat 

Penjelasan termasuk:  
 

(a) semua maklumat atau dokumen berhubung dengan transaksi yang berkenaan dengan 
mana-mana kontrak yang didagangkan dalam Pasaran Diluluskan atau mana-mana 
transaksi yang dijelaskan melalui Pusat Penjelasan atau berhubung dengan mana-mana 
Peserta Penjelasan atau Klien berkenaan dengan kontrak atau transaksi tersebut; atau 

 
(b) apa-apa tindakan yang diambil oleh Pusat Penjelasan di bawah Kaedah-kaedah ini 

terhadap Peserta Penjelasan atau Orang Berdaftar. 
 
 

[Bab Tamat] 

BAB 3 PESERTA PENJELASAN DAN ORANG BERDAFTAR  
 
 
BAHAGIAN A  KELAS DAN HAK PESERTA PENJELASAN 
 
 

3.01 Kelas Penyertaan 
 

Kelas penyertaan ialah: 
 

(a) Peserta Penjelasan Am; 
 

(b) Peserta Penjelasan Langsung; dan 
 

(c) apa-apa kelas peserta lain sebagaimana yang ditetapkan oleh Pusat Penjelasan. 
 
 

3.02 Hak Peserta Penjelasan Am 
 

Peserta Penjelasan Am boleh, tertakluk kepada Kaedah-kaedah ini atau melainkan jika 
dimaklumkan selainnya oleh Pusat Penjelasan: 

 
(a) menyelesaikan Kontrak Terbukanya sendiri dan Kontrak Terbuka pihak ketiga; dan 

 
(b) menyertai perkhidmatan yang disediakan melalui kemudahan Penjelasan di Pusat 

Penjelasan. 
 
 

3.03 Hak Peserta Penjelasan Langsung 
 

Peserta Penjelasan Langsung boleh, tertakluk kepada Kaedah-kaedah ini atau melainkan jika 
dimaklumkan sebaliknya oleh Pusat Penjelasan: 

 
(a) menyelesaikan hanya Kontrak Terbukanya sendiri dan Kontrak Terbuka Perbadanan yang 

Berhubungan yang dibuat atas dasar proprietari; dan 
 

(b) menyertai perkhidmatan yang disediakan melalui kemudahan Penjelasan di Pusat 
Penjelasan. 

 
 

[Baki halaman ini sengaja dibiarkan kosong] 

BAHAGIAN B KEMASUKAN PESERTA PENJELASAN 

 
 

3.04 Kelayakan -  Peserta Penjelasan Am 
 

Untuk layak diterima masuk sebagai Peserta Penjelasan Am, pemohon mesti: 
 

(a) merupakan perbadanan dengan kedudukan kewangan dan perniagaan serta reputasi yang 
diperlukan;  

 
(b) mempunyai modal diterbitkan dan modal berbayar minimum serta dana pemegang saham 

yang tidak terjejas oleh kerugian sebanyak RM10 juta (“Keperluan Modal Minimum”) atau 
jika berkenaan, perkara yang berikut, jika keperluannya lebih tinggi daripada Keperluan 
Modal Minimum: 

 
(i) bagi entiti yang dilesenkan oleh Bank Negara, sebagaimana yang ditentukan oleh 

Bank Negara;  
 

(ii) bagi entiti yang merupakan Organisasi Peserta dalam Bursa Saham, sebagaimana 
yang ditentukan oleh Bursa Saham; 

 
(c) mempunyai sumber yang mencukupi dan sistem yang memuaskan untuk menjalankan 

urusan Penjelasan dengan sewajarnya, termasuk mengekalkan kakitangan dan 
kemudahan yang mencukupi dan secara khususnya:  

 
(i) memastikan perakaunan perniagaan Penjelasannya yang teratur dan cepat serta 

pelaporan dan penyesuaian semua transaksi yang tepat pada masanya;  
 

(ii) mengekalkan kecairan dan kedudukan kewangan yang kukuh pada setiap masa;  
 

(iii) mengekalkan kecairan yang mencukupi untuk operasi hariannya; dan 
 

(iv) memastikan rangka kerja pengurusan risiko yang mencukupi; 
 

(d) memenuhi kehendak kewangan minimum menurut Kaedah 3.18: 
 

(e) memegang Lesen Perkhidmatan Pasaran Modal yang sah untuk menjalankan urusan 
Penjelasan; 

 
(f) menyerah simpan Deposit Sekuriti mengikut Kaedah 3.15; 

 
(g) menyerah simpan Caruman Dana Penjelasan mengikut Kaedah 3.17; 

 
(h) membuat pembayaran kepada Pusat Penjelasan untuk apa-apa yuran kemasukan 

sebagaimana yang boleh ditentukan oleh Pusat Penjelasan; dan 
 

(i) memenuhi mana-mana kriteria lain sebagaimana yang boleh ditentukan oleh Pusat 
Penjelasan. 

 
 

3.05 Kelayakan - Peserta Penjelasan Langsung 
 

Untuk layak diterima masuk sebagai Peserta Penjelasan Langsung, pemohon mesti: 
 

(a) merupakan perbadanan dengan kedudukan kewangan dan perniagaan serta reputasi yang 
diperlukan; 

 
(b) mempunyai modal diterbitkan dan modal berbayar minimum sebanyak RM2 juta dan dana 

pemegang saham yang tidak terjejas oleh kerugian sekurang-kurangnya RM2 juta atau 
apa-apa amaun lain sebagaimana yang boleh ditetapkan oleh Pusat Penjelasan;  

(c) mempunyai sumber yang mencukupi dan sistem yang memuaskan untuk menjalankan 

urusan Penjelasan dengan sewajarnya, termasuk mengekalkan kakitangan dan 
kemudahan yang mencukupi dan secara khususnya: 

 
(i) memastikan perakaunan perniagaan Penjelasannya yang teratur dan suai manfaat 

serta pelaporan dan penyesuaian semua transaksi yang tepat pada masanya; 
 

(ii) mengekalkan kecairan dan kedudukan kewangan yang kukuh pada setiap masa; 
 

(iii) mengekalkan kecairan yang mencukupi untuk operasi hariannya; dan 
 

(iv) memastikan rangka kerja pengurusan risiko yang memuaskan; 
 

(d) memenuhi kehendak kewangan minimum menurut Kaedah 3.19: 
 

(e) menyerah simpan Deposit Sekuriti mengikut Kaedah 3.15; 
 

(f) menyerah simpan Caruman Dana Penjelasan mengikut Kaedah 3.17; 
 

(g) menyerah simpan Deposit Peserta Penjelasan Langsung mengikut Kaedah 3.16; 
 

(h) membuat pembayaran kepada Pusat Penjelasan untuk apa-apa yuran kemasukan 
sebagaimana yang boleh ditentukan oleh Pusat Penjelasan; dan 

 
(i) memenuhi apa-apa kriteria lain sebagaimana yang boleh ditentukan oleh Pusat 

Penjelasan. 
 
 

3.06 Pertimbangan terhadap kesesuaian sebagai Peserta Penjelasan 
 

Selain kriteria kelayakan yang ditetapkan dalam Kaedah 3.04 atau Kaedah 3.05, mengikut mana-
mana yang berkenaan, Pusat Penjelasan boleh mengambil kira semua pertimbangan tersebut 
sebagaimana yang dianggap sesuai olehnya bagi menentukan kesesuaian pemohon untuk 
diterima masuk, termasuk yang berikut: 

 
(a) integriti kewangan; 

 
(b) kebolehcekapan; 

 
(c) reputasi dan sahsiah yang baik; dan 

 
(d) kecekapan dan kejujuran. 

 
 

3.07 Prosedur Permohonan 
 

(1) Untuk menjadi Peserta Penjelasan, pemohon mesti: 
 

(a) memohon kepada Pusat Penjelasan menurut kehendak Pusat Penjelasan; dan 
 

[Rujuk Arahan 3-001 dan Garis Panduan Kemasukan] 
 

(b) memenuhi kriteria kelayakan yang dinyatakan dalam Kaedah 3.04 dan Kaedah 3.05, 
mengikut mana-mana yang berkenaan. 

 
(2) Penerimaan masuk sebagai Peserta Penjelasan adalah mengikut budi bicara mutlak Pusat 

Penjelasan. 
 

(3) Walaupun pemohon memenuhi kriteria kelayakan di bawah Kaedah 3.04 dan Kaedah 3.05, 
mengikut mana-mana yang berkenaan, Pusat Penjelasan boleh menolak permohonan Penyertaan 
pemohon jika: 

(a) pemohon tidak menyediakan maklumat yang berkaitan permohonan seperti yang 

dikehendaki oleh Pusat Penjelasan; 
 

(b) apa-apa maklumat atau dokumen yang dikemukakan oleh pemohon kepada Pusat 
Penjelasan adalah palsu atau mengelirukan; 

 
(c) pemohon gagal mematuhi apa-apa keperluan lain dalam Undang-undang Sekuriti atau 

Kaedah-kaedah ini; 
 

(d) pemohon merupakan subjek dalam siasatan atau prosiding yang melibatkan dakwaan 
penipuan atau ketidakjujuran, sama ada di dalam atau di luar Malaysia; 

 
(e) kemasukan pemohon bukan merupakan kepentingan pasaran yang teratur atau adil; atau 

 
(f) Pusat Penjelasan berpendapat bahawa kemasukan pemohon mungkin menjejaskan 

penggunaan kemudahan Pusat Penjelasan secara optimum, dengan mengambil kira 
pengurusan risiko akaun dan apa-apa pertimbangan lain.  

 
 

3.08 Kemasukan 
 

Sebaik sahaja diluluskan, pemohon akan diterima masuk sebagai Peserta Penjelasan dan nama 
pemohon akan dimasukkan ke dalam Buku Daftar CP dan RP. 

 
 

3.09 Hak rayuan 
 

(1) Jika Pusat Penjelasan menolak permohonan untuk menjadi Peserta Penjelasan, pemohon boleh 
membuat rayuan secara bertulis kepada Pusat Penjelasan dalam tempoh 14 hari selepas pemohon 
diberitahu tentang keputusan Pusat Penjelasan. 

 
(2) Keputusan Pusat Penjelasan terhadap rayuan adalah muktamad dan mengikat ke atas perayu. 

 
 

3.10 Syarat terdahulu 
 

Pemohon yang diluluskan menjadi Peserta Penjelasan mesti mematuhi keperluan yang berikut 
sebelum boleh menggunakan perkhidmatan atau kemudahan Pusat Penjelasan: 

 
(a) mengikat perjanjian dengan Pusat Penjelasan atau pihak ketiga lain seperti yang dianggap 

perlu oleh Pusat Penjelasan; 
 

(b) membayar kepada Pusat Penjelasan semua yuran permohonan yang berkaitan, yuran 
kemasukan dan caj lain yang dikenakan oleh Pusat Penjelasan; 

 
(c) mendaftarkan Orang Berdaftar yang dicadangkannya di bawah Kaedah-kaedah ini; dan 

 
(d) mematuhi syarat lain yang mungkin dikenakan oleh Pusat Penjelasan semasa meluluskan 

permohonan itu. 
 
 

3.11 Bank Pelaburan 
 

Berhubung dengan Peserta Penjelasan Am yang memperoleh status Bank Pelaburan selepas 
kemasukannya di bawah Bab 3 Kaedah-kaedah ini, Peserta Penjelasan Am tersebut mesti 
memberitahu Pusat Penjelasan secara bertulis tentang perkara itu sekurang-kurangnya 7 hari (atau 
tempoh lain sebagaimana yang boleh ditentukan oleh Pusat Penjelasan) sebelum memulakan 
perniagaannya sebagai Bank Pelaburan, dan pemberitahuan itu mesti disertakan dengan maklumat 
atau Dokumen sebagaimana yang dikehendaki oleh Pusat Penjelasan. 

BAHAGIAN C OBLIGASI PESERTA PENJELASAN 

 
 

3.12 Obligasi Berterusan 
 

Sepanjang Penyertaan Peserta Penjelasan, ia mesti: 
 

(a) sentiasa memenuhi kriteria kelayakan yang dinyatakan dalam Kaedah 3.04 dan 3.05, 
mengikut mana-mana yang berkenaan; 

 
(b) mematuhi dan melaksanakan kehendak Akta dan Suruhanjaya;  

 
(c) mematuhi dan melaksanakan Kaedah-kaedah ini sama ada atau tidak peruntukan tersebut 

ditujukan secara khusus kepada Peserta Penjelasan, apa-apa perjanjian yang dibuat oleh 
Peserta Penjelasan dengan Pusat Penjelasan dan apa-apa aku janji yang diberikan kepada 
Pusat Penjelasan sama ada sebelum atau selepas diterima masuk sebagai Peserta 
Penjelasan;  

 
(d) mematuhi apa-apa syarat kemasukan yang dikenakan oleh Pusat Penjelasan dan apa-apa 

syarat tambahan sebagaimana yang boleh dikenakan oleh Pusat Penjelasan; 
 

(e) mendaftarkan alamat perniagaannya dengan Pusat Penjelasan dan tidak menukar alamat 
perniagaan itu tanpa mendapat kelulusan daripada Pusat Penjelasan terlebih dahulu;  

 
(f) memberitahu Pusat Penjelasan secara bertulis tentang apa-apa perubahan nama Peserta 

Penjelasan, orang hubungan dan butiran hubungan yang terkandung dalam rekod Pusat 
Penjelasan dalam apa-apa masa sebagaimana yang ditentukan oleh Pusat Penjelasan; 

 
[Rujuk Arahan 3-001] 

 
(g) tidak membuat pelikuidasian secara sukarela atau memohon apa-apa perintah di bawah 

Seksyen 366 Akta Syarikat 2016 tanpa mendapat kelulusan bertulis daripada Pusat 
Penjelasan terlebih dahulu; 

 
(h) jika ia juga merupakan Peserta Perdagangan, mematuhi Kaedah-kaedah Bursa dan 

keputusan Bursa;   
 

(i) bekerjasama dengan Pusat Penjelasan dengan sedaya-upaya untuk membantu Pusat 
Penjelasan dalam menjalankan fungsinya; dan 

 
(j) mematuhi apa-apa permintaan munasabah oleh Pusat Penjelasan. 

 
 

3.13 Kerahsiaan 
 

Jika suatu dapatan atau hasil daripada mana-mana pemeriksaan atau penyiasatan, atau testimoni 
atau dokumentasi berhubung dengan prosiding disiplin atau rayuan di bawah Kaedah-kaedah ini 
didedahkan kepada Peserta Penjelasan atau Orang yang Berkaitan, Peserta Penjelasan dan Orang 
yang Berkaitan mesti mengekalkan kerahsiaan dapatan atau hasil tersebut dan tidak mendedahkan 
dapatan atau hasil tersebut kepada mana-mana orang kecuali: 

 
(a) Suruhanjaya, mana-mana pegawai Suruhanjaya yang diberi kuasa atau mana-mana pihak 

berkuasa atau agensi kerajaan yang menyiasat; atau 
 

(b) sekiranya perlu, untuk mendapatkan nasihat guaman atau pakar berhubung dengan 
pemeriksaan, penyiasatan, prosiding disiplin atau rayuan, dengan syarat bahawa 
pendedahan tersebut adalah terhad kepada orang yang berkaitan dan kerahsiaan paling 
ketat diamalkan. 

3.14 Fi 

 
(1) Peserta Penjelasan mesti membayar apa-apa fi, caj, perbelanjaan, pengeluaran wang atau apa-

apa amaun lain yang perlu dibayar kepada Pusat Penjelasan dengan cara dan dalam tempoh yang 
ditetapkan oleh Pusat Penjelasan.  

 
(2) Jika Peserta Penjelasan tidak membayar kepada Pusat Penjelasan apa-apa fi, caj, perbelanjaan, 

pengeluaran wang atau apa-apa amaun lain yang perlu dibayar dalam tempoh yang ditetapkan 
oleh Pusat Penjelasan mengikut Kaedah 3.14(1), Pusat Penjelasan akan mengeluarkan tuntutan 
pembayaran bertulis yang menyatakan tempoh untuk membuat bayaran yang belum dijelaskan itu. 
Jika amaun yang perlu dibayar tidak dibayar dalam tempoh yang dinyatakan dalam tuntutan 
pembayaran bertulis itu, Pusat Penjelasan boleh terus menggantung, menamatkan atau 
mengambil apa-apa tindakan lain yang dianggap sesuai oleh Pusat Penjelasan terhadap Peserta 
Penjelasan dan akan memberitahu Peserta Penjelasan yang dimaksudkan secara bertulis. 

 
(3) Semua fi atau caj yang perlu dibayar dan belum dibayar oleh Peserta Penjelasan yang tidak lagi 

menjadi Peserta Penjelasan atau yang penyertaannya telah digantung, akan tetap menjadi perlu 
dibayar dan kena dibayar oleh Peserta itu tanpa mengira penggantungan tersebut.   

 
 

3.15 Deposit Sekuriti 
 

(1) Setiap Peserta Penjelasan mesti menyerah simpan Deposit Sekuriti sekurang-kurangnya sebanyak 
RM1 juta dalam bentuk tunai dan/atau Kolateral Diluluskan. 

 
(2) Pusat Penjelasan boleh, dengan mengambil kira faktor yang berikut, meminta supaya Peserta 

Penjelasan menaikkan amaun Deposit Sekuriti yang diserah simpan oleh Peserta Penjelasan: 
 

(a) obligasi dan risiko prestasi yang ditanggung oleh Pusat Penjelasan berhubung dengan 
Kontrak Terbuka yang dalamnya Peserta Penjelasan adalah satu pihak; 

 
(b) jumlah pasaran; 

 
(c) ketaktentuan harga; atau 

 
(d) apa-apa perkara lain sebagaimana yang boleh dianggap berkaitan oleh Pusat Penjelasan. 

 
(3) Jika Pusat Penjelasan membuat permintaan itu kepada Peserta Penjelasan, Peserta Penjelasan 

mesti menyerah simpan amaun tambahan dalam bentuk tunai dan/atau Kolateral Diluluskan dalam 
tempoh seperti yang ditetapkan oleh Pusat Penjelasan. 

 
(4) Deposit Sekuriti Peserta Penjelasan sentiasa tersedia kepada Pusat Penjelasan untuk digunakan 

dalam pelepasan obligasi Peserta Penjelasan kepada Pusat Penjelasan. 
 

(5) Deposit Sekuriti adalah sebagai tambahan kepada dan berasingan daripada apa-apa jumlah lain 
yang perlu dibayar kepada Pusat Penjelasan oleh Peserta Penjelasan. 

 
(6) Pusat Penjelasan akan menilai semula apa-apa Kolateral Diluluskan yang diserah simpan 

dengannya menurut Kaedah 3.15(1) pada kekerapan sebagaimana yang boleh ditetapkan oleh 
Pusat Penjelasan atau pada mana-mana waktu lain sebagaimana yang boleh ditentukan oleh Pusat 
Penjelasan.  

 
(7) Jika nilai Deposit Sekuriti Peserta Penjelasan jatuh di bawah RM1 juta atau amaun yang lebih tinggi 

sebagaimana yang dikehendaki oleh Pusat Penjelasan daripada Peserta Penjelasan di bawah 
Kaedah 3.15(1), Peserta Penjelasan mesti menyediakan kurangan itu dalam bentuk tunai dan/atau 
Kolateral Diluluskan dalam tempoh sebagaimana yang ditetapkan oleh Pusat Penjelasan. 

 
(8) Apa-apa tunai atau Kolateral Diluluskan yang diserah simpan mengikut Kaedah 3.15(1) yang 

melebihi amaun yang dikehendaki oleh Pusat Penjelasan boleh dikeluarkan oleh Peserta 
Penjelasan selepas memberikan notis kepada Pusat Penjelasan mengikut apa-apa cara 
sebagaimana yang ditetapkan oleh Pusat Penjelasan. 

(9) Pusat Penjelasan boleh melabur, mengurus dan menggerakkan semua tunai yang diterima 

berhubung dengan Deposit Sekuriti mengikut apa-apa cara sebagaimana yang dianggap sesuai 
atau suai manfaat oleh Pusat Penjelasan. 

 
 

3.16 Deposit Peserta Penjelasan Langsung 
 

(1) Setiap Peserta Penjelasan Langsung mesti menyerah simpan Deposit Peserta Penjelasan 
Langsung dalam bentuk tunai dan/atau Kolateral Diluluskan, dan amaunnya perlu disenggarakan 
pada setiap masa iaitu lebih tinggi daripada: 

 
(a) RM500,000; atau 

 
(b)  10% atau peratusan lain sebagaimana yang boleh ditentukan oleh Pusat Penjelasan 

daripada jumlah amaun yang dibayar oleh Peserta Penjelasan Langsung kepada Pusat 
Penjelasan berhubung dengan semua atau apa-apa Margin yang perlu dibayar di bawah 
Kaedah-kaedah ini atau amaun lain yang dianggap sesuai oleh Pusat Penjelasan dengan 
mengambil kira pendedahan Peserta Penjelasan Langsung kepada organisasi pusat 
penjelasan lain. 

 
(2) Pusat Penjelasan boleh, dengan mengambil kira faktor yang berikut, meminta supaya Peserta 

Penjelasan Langsung menaikkan amaun Deposit Peserta Penjelasan Langsung yang diserah 
simpan oleh Peserta Penjelasan Langsung: 

 
(a) obligasi dan risiko prestasi yang ditanggung oleh Pusat Penjelasan berhubung dengan 

Kontrak Terbuka yang dalamnya Peserta Penjelasan Langsung adalah satu pihak; 
 

(b) jumlah pasaran; 
 

(c) ketaktentuan harga; atau 
 

(d) apa-apa perkara lain sebagaimana yang boleh dianggap berkaitan oleh Pusat Penjelasan. 
 

(3) Jika Pusat Penjelasan membuat permintaan itu kepada Peserta Penjelasan Langsung, Peserta 
Penjelasan Langsung mesti menyerah simpan amaun tambahan dalam bentuk tunai dan/atau 
Kolateral Diluluskan dalam tempoh seperti yang ditentukan oleh Pusat Penjelasan. 

 
(4) Deposit Peserta Penjelasan Langsung bagi Peserta Penjelasan Langsung sentiasa tersedia 

kepada Pusat Penjelasan untuk digunakan dalam pelepasan obligasi Peserta Penjelasan 
Langsung kepada Pusat Penjelasan. 

 
(5) Deposit Peserta Penjelasan Langsung adalah sebagai tambahan kepada dan berasingan daripada 

apa-apa jumlah lain yang perlu dibayar kepada Pusat Penjelasan oleh Peserta Penjelasan 
Langsung. 

 
(6) Jika nilai Deposit Peserta Penjelasan Langsung bagi Peserta Penjelasan Langsung jatuh di bawah 

RM500,000 atau apa-apa amaun yang lebih tinggi sebagaimana yang  dikehendaki oleh Pusat 
Penjelasan daripada Peserta Penjelasan itu di bawah Kaedah 3.16(1), Peserta Penjelasan 
Langsung mesti menyediakan kurangan itu dalam bentuk tunai dan/atau Kolateral Diluluskan dalam 
apa-apa masa sebagaimana yang ditetapkan oleh Pusat Penjelasan. 

 
(7) Apa-apa tunai atau Kolateral Diluluskan yang diserah simpan mengikut Kaedah 3.16(1), yang 

melebihi amaun yang dikehendaki oleh Pusat Penjelasan, boleh dikeluarkan oleh Peserta 
Penjelasan Langsung selepas memberikan notis kepada Pusat Penjelasan dengan cara seperti 
yang ditentukan oleh Pusat Penjelasan. 

 
(8) Pusat Penjelasan boleh melabur, mengurus dan menggerakkan semua tunai yang diterima 

berhubung dengan Deposit Peserta Penjelasan Langsung dengan cara seperti yang dianggap 
sesuai atau suai manfaat oleh Pusat Penjelasan. 

3.17 Caruman kepada Dana Penjelasan 
 

Setiap Peserta Penjelasan mesti mengekalkan Caruman Dana Penjelasannya mengikut Bab 9. 
 
 

3.18 Kehendak kewangan minimum bagi Peserta Penjelasan Am 
 

(1) Setiap Peserta Penjelasan Am mesti pada setiap masa: 
 

(a) mematuhi kehendak perakaunan, pelaporan, tatabuku dan kehendak kewangan dan 
operasi lain yang boleh ditetapkan oleh Pusat Penjelasan; 

 
[Rujuk Arahan 3-001] 

 
(b) jika ia merupakan Organisasi Peserta yang bukan Bank Pelaburan, mengekalkan kehendak 

kecukupan modal yang dikenakan oleh Bursa Saham; 
 

(c) jika ia merupakan Bank Peserta Penjelasan, mengekalkan kehendak kecukupan modal 
yang dikenakan oleh Bank Negara; dan 

 
(d) dalam apa-apa kes lain, mengekalkan Modal Bersih Terlarasnya pada nilai melebihi:  

 
(i) RM500,000; atau 

 
(ii)  10% atau peratusan lain sebagaimana yang boleh ditentukan oleh Pusat 

Penjelasan daripada amaun keseluruhan yang dibayar oleh Peserta Penjelasan 
kepada Pusat Penjelasan berhubung dengan semua atau apa-apa Margin yang 
perlu dibayar di bawah Kaedah-kaedah ini atau amaun lain yang dianggap sesuai 
oleh Pusat Penjelasan dengan mengambil kira pendedahan Peserta Penjelasan 
Am kepada organisasi pusat penjelasan lain. 

 
(2) Walaupun terdapat peruntukan Kaedah 3.18(1), Pusat Penjelasan boleh menetapkan kehendak 

kewangan minimum yang lebih tinggi terhadap satu atau lebih Peserta Penjelasan atas dasar 
jumlah, kedudukan terbuka yang dipegang, sifat perniagaan yang dijalankan atau akan dijalankan 
atau apa-apa kriteria lain sebagaimana yang boleh dianggap berkaitan oleh Pusat Penjelasan.  

 
 

3.19 Kehendak kewangan minimum bagi Peserta Penjelasan Langsung 
 

(1) Setiap Peserta Penjelasan Langsung mesti pada setiap masa: 
 

(a) mematuhi kehendak perakaunan, pelaporan, tatabuku dan kehendak kewangan dan 
operasi lain yang boleh ditetapkan oleh Pusat Penjelasan; 

 
[Rujuk Arahan 3-001] 

 
(b) mengekalkan Aset Ketara Bersih yang tidak kurang daripada RM5 juta, atau jaminan 

korporat yang tidak kurang daripada RM5 juta; dan 
 

(c) menyerah simpan Deposit Peserta Penjelasan Langsung mengikut Kaedah 3.16. 
 

(2) Tanpa mengambil kira peruntukan Kaedah 3.19(1), Pusat Penjelasan boleh menetapkan kehendak 
kewangan minimum yang lebih tinggi terhadap satu atau lebih Peserta Penjelasan Langsung atas 
dasar jumlah, kedudukan terbuka yang dipegang, sifat perniagaan yang dijalankan atau akan 
dijalankan atau apa-apa kriteria lain sebagaimana yang boleh dianggap berkaitan oleh Pusat 
Penjelasan. 

3.20 Notis kegagalan oleh Peserta Penjelasan Am 
 

Peserta Penjelasan Am mesti segera memberitahu Pusat Penjelasan dan menyediakan maklumat 
sebagaimana yang  dikehendaki oleh Pusat Penjelasan jika: 

 
(a) Modal Bersih Terlaras Peserta Penjelasan Am dikurangkan di bawah tahap minimum yang 

ditetapkan di bawah Kaedah-kaedah ini; atau 
 

(b) Peserta Penjelasan Am gagal memenuhi apa-apa kehendak kewangan lain yang boleh 
ditetapkan oleh Pusat Penjelasan. 

 
 

3.21 Notis kegagalan oleh Peserta Penjelasan Langsung 
 

Peserta Penjelasan Langsung mesti segera memberitahu Pusat Penjelasan dan menyediakan apa-
apa maklumat sebagaimana yang  dikehendaki oleh Pusat Penjelasan jika ia gagal memenuhi apa-
apa kehendak kewangan yang boleh ditetapkan oleh Pusat Penjelasan, termasuk jika: 

 
(a) Aset Ketara Bersih; atau 

 
(b) Deposit Peserta Penjelasan Langsungnya; 

 
dikurangkan di bawah tahap minimum yang ditetapkan di bawah Kaedah-kaedah ini. 

 
 

3.22 Notis lain 
 

Peserta Penjelasan mesti segera memberitahu Pusat Penjelasan tentang apa-apa kejadian atau 
keadaan yang mempunyai atau mungkin mempunyai kesan yang besar dan buruk terhadap 
kedudukan kewangannya atau keupayaannya untuk melaksanakan apa-apa obligasinya di bawah 
Kaedah-kaedah ini atau yang mungkin mengganggu keupayaannya untuk mengendalikan 
perniagaannya seperti biasa. 

 
[Rujuk Arahan 3-001] 

 
 

3.23 Amaran awal kehendak kewangan 
 

Peserta Penjelasan mesti mematuhi amaran awal kehendak kewangan yang boleh ditetapkan oleh 
Pusat Penjelasan. 

 
[Rujuk Arahan 3-001] 

 
 

3.24 Laporan teraudit 
 

Peserta Penjelasan mesti mengemukakan salinan Akaun Terauditnya kepada Pusat Penjelasan 
dalam tempoh 3 Bulan dari akhir Tahun Kewangannya atau dalam tempoh yang lebih panjang 
sebagaimana yang boleh dibenarkan secara bertulis oleh Pusat Penjelasan. 

 
 

3.25 Perkiraan perbankan 
 

(1) Setiap Peserta Penjelasan mesti mengekalkan apa-apa perkiraan, termasuk perkiraan alternatif, 
dengan mana-mana bank sebagaimana yang boleh ditetapkan oleh Pusat Penjelasan untuk 
membenarkan pemindahan dana antara Peserta Penjelasan dengan Pusat Penjelasan. 

 
(2) Pemindahan dana antara Peserta Penjelasan dengan Pusat Penjelasan akan menjadi muktamad 

selepas pengkreditan akaun bank Pusat Penjelasan atau Peserta Penjelasan, mengikut mana-
mana yang berkenaan. 

3.26 Peserta Penjelasan akan termasuk orang lain 
 

Peserta Penjelasan bertanggungjawab kepada Pusat Penjelasan terhadap semua tindakan atau 
peninggalan oleh pemilik, prinsipal, pengarah, pegawai, pekerja, pelatih, ejen, penyedia 
perkhidmatan dan subkontraktornya. 

 
 

[Baki halaman ini sengaja dibiarkan kosong] 

BAHAGIAN D PEMINDAHAN, PENGGANTUNGAN & PEMBERHENTIAN PENYERTAAN 

 
 

3.27 Pemindahan Penyertaan Penjelasan 
 

Peserta Penjelasan tidak dibenarkan untuk memindahkan Penyertaannya di Pusat Penjelasan 
kepada mana-mana orang lain. 

 
 

3.28 Keadaan bagi penggantungan 
 

Pusat Penjelasan boleh terus menggantung Penyertaan Peserta Penjelasan atau penyertaannya 
dalam salah satu atau lebih perkhidmatan dan kemudahannya, jika: 

 
(a) Peserta Penjelasan menghentikan perniagaannya atau bahagian penting perniagaannya 

sebagaimana yang ditentukan oleh Pusat Penjelasan; 
 

(b) Peserta Penjelasan merupakan subjek bagi penemuan buruk oleh mana-mana badan 
kawal selia atau pihak berkuasa kompeten yang mengawalnya; 

 
(c) apa-apa lesen, kuasa, kebenaran, pengecualian, kelulusan atau perakuan lain yang serupa 

kepada Peserta Penjelasan untuk mengendalikan perniagaannya telah ditarik balik, 
digantung atau dibatalkan oleh mana-mana pihak berkuasa kompeten atau badan kawal 
selia yang mengawalnya; 

 
(d) penggulungan, pelikuidasian atau apa-apa prosiding seumpamanya dimulakan berhubung 

dengan Peserta Penjelasan atau jika Pusat Penjelasan menganggap bahawa kejadian itu 
akan berlaku tidak lama lagi atau mungkin berlaku; 

 
(e) penerima atau pengurus dilantik bagi aset atau harta Peserta Penjelasan atau jika Pusat 

Penjelasan membenarkan setuju selesai dengan pemiutangnya atau jika skim perkiraan 
diluluskan oleh mahkamah atau jika Pusat Penjelasan menganggap bahawa kejadian itu 
akan berlaku tidak lama lagi atau mungkin berlaku; atau 

 
(f) apa-apa distres, pelaksanaan atau proses lain sedang dikenakan atau dikuatkuasakan 

atau dijalankan ke atas atau terhadap Peserta Penjelasan. 
 
 

3.29 Pemberitahuan penggantungan Penyertaan  
 

Pusat Penjelasan akan memaklumkan Peserta Penjelasan tentang penggantungan Penyertaan 
Peserta Penjelasan dalam satu atau lebih perkhidmatan dan penggantungan tersebut akan berkuat 
kuasa seperti yang ditetapkan dalam notis itu dan akan berterusan sehingga tempoh 
penggantungan tamat tempoh atau pada tempoh yang lebih awal seperti yang dianggap sesuai 
oleh Pusat Penjelasan untuk membatalkan penggantungan itu. 

 
 

3.30 Liabiliti Berterusan 
 

Penggantungan Penyertaannya dalam satu atau lebih perkhidmatan tidak akan, dalam apa jua 
cara, mengurangkan apa-apa liabiliti Peserta Penjelasan yang mungkin ada kepada Pusat 
Penjelasan atau mana-mana Peserta Penjelasan lain atau mana-mana Klien Peserta Penjelasan 
jika liabiliti itu timbul daripada Penyertaan setakat tarikh penggantungan dan liabiliti tersebut akan 
terus wujud sehingga ia dijelaskan atau dilepaskan sepenuhnya. 

 
 

3.31 Peletakan Jawatan 
 

(1) Peserta Penjelasan boleh meletakkan jawatan dengan memberikan notis bertulis sekurang-
kurangnya 30 hari kepada Pusat Penjelasan dan peletakan jawatan itu akan berkuat kuasa sama 
ada pada akhir tamat tempoh itu atau:  

 



KAEDAH-KAEDAH BURSA MALAYSIA DERIVATIVES CLEARING BHD 

Setakat 21 Ogos 2020 Bab 3 – 12 

 

 

 
 

(a) apabila Peserta Penjelasan bukan lagi pihak berlawanan dalam mana-mana Kontrak 
Terbuka; 

 
(b) tiada lagi obligasi atau liabiliti lain yang belum dibayar oleh Peserta Penjelasan kepada 

Pusat Penjelasan dan Kliennya; dan  
 

(c) Peserta Penjelasan telah mengemukakan tanggung rugi dan jaminan kepada Pusat 
Penjelasan sebagaimana yang dikehendaki oleh Pusat Penjelasan mengikut budi bicara 
tunggalnya. 

 
(2) Penerimaan peletakan jawatan adalah mengikut budi bicara mutlak Pusat Penjelasan. 

 
(3) Peserta Penjelasan yang telah menyerahkan notis yang dirujuk dalam Kaedah 3.31(1) hanya 

berhak mengemukakan kepada Pusat Penjelasan pendaftaran Kontrak Pasaran yang boleh 
mengurangkan Kedudukan Terbuka Peserta Penjelasan. 

 
(4) Jika peletakan jawatan itu diterima, Pusat Penjelasan akan memberitahu setiap Bursa tentang 

tarikh kuat kuasa peletakan jawatan. 
 

(5) Nama Peserta Penjelasan yang meletakkan jawatan akan dikeluarkan daripada Buku Daftar CP 
dan RP pada tarikh kuat kuasa peletakan jawatan. 

 
(6) Peletakan jawatan Peserta Penjelasan dalam apa jua cara tidak akan menjejaskan apa-apa liabiliti 

sedia ada yang mungkin ditanggung oleh Peserta Penjelasan kepada Pusat Penjelasan.   
 
 

3.32 Liabiliti Berterusan 
 

(1) Bekas Peserta Penjelasan tetap boleh dikenakan tindakan disiplin, bagi apa-apa pelanggaran 
Kaedah-kaedah ini yang dikeluarkan oleh Pusat Penjelasan, yang dilakukan sepanjang tempoh ia 
menjadi Peserta Penjelasan. 

 
(2) Bekas Peserta Penjelasan mesti menyimpan semua rekodnya selama sekurang-kurangnya 7 tahun 

dari tarikh pemberhentian dan mengemukakan rekod itu kepada Pusat Penjelasan dalam bentuk 
yang mudah dibaca apabila diminta.  

 
(3) Semua peruntukan dalam Kaedah-kaedah ini akan terus terpakai berhubung dengan bekas Peserta 

Penjelasan setakat yang dikehendaki untuk melaksanakan Kaedah-kaedah 3.32(1) dan (2). 
 
 

[Baki halaman ini sengaja dibiarkan kosong] 

BAHAGIAN E ORANG BERDAFTAR 

 
 

3.33 Obligasi untuk melantik dan mendaftarkan orang tertentu 
 

Peserta Penjelasan Am mesti mendaftarkan orang-orang berikut dengan Pusat Penjelasan: 
 

(a) orang yang bertanggungjawab bagi keseluruhan perniagaan penjelasan sebagai Orang 
Bertanggungjawab terhadap Keseluruhan Urusan Penjelasan;  

 
(b) orang yang bertanggungjawab bagi pengurusan risiko sebagai Orang Bertanggungjawab 

terhadap Pengurusan Risiko; dan 
 

(c) orang yang bertanggungjawab bagi fungsi pematuhan sebagai Pegawai Pematuhan.  
 
 

3.34 Prosedur pendaftaran 
 

(1) Untuk mendaftarkan Orang Berdaftar yang dicadangkan di bawah Kaedah 3.33, Peserta 
Penjelasan Am mesti: 

 
(a) mengemukakan dokumen yang berkaitan kepada Pusat Penjelasan mengikut kehendak 

Pusat Penjelasan; dan 
 

(b) membuat permohonan hanya bagi seseorang yang memenuhi kriteria kelayakan yang 
berkaitan yang terpakai bagi kategori Orang Berdaftar yang berkaitan sebagaimana yang 
dinyatakan dalam Kaedah-kaedah ini. 

 
(2) Pendaftaran sebagai Orang Berdaftar adalah mengikut budi bicara mutlak Pusat Penjelasan. 

 
(3) Walaupun Orang Berdaftar yang dicadangkan memenuhi kriteria yang berkaitan di bawah Kaedah-

kaedah ini, Pusat Penjelasan boleh menolak permohonan bagi pendaftaran sebagai Orang 
Berdaftar jika: 

 
(a) maklumat berkaitan permohonan seperti yang diperlukan oleh Pusat Penjelasan tidak 

disediakan; 
 

(b) apa-apa maklumat atau dokumen yang diberikan kepada Pusat Penjelasan adalah palsu 
atau mengelirukan; 

 
(c) Orang Berdaftar yang dicadangkan gagal mematuhi apa-apa kehendak lain dalam Undang-

undang Sekuriti atau Kaedah-kaedah ini; 
 

(d) Orang Berdaftar yang dicadangkan merupakan subjek dalam siasatan atau prosiding yang 
melibatkan dakwaan penipuan atau ketidakjujuran, sama ada di dalam atau di luar 
Malaysia; atau 

 
(e) tingkah laku Orang Berdaftar yang dicadangkan bukan merupakan kepentingan pasaran 

yang teratur dan adil. 
 

[Rujuk Arahan 3-001 dan Garis Panduan Kemasukan] 
 
 

3.35 Hak rayuan 
 

(1) Jika Pusat Penjelasan menolak permohonan bagi pendaftaran di bawah Kaedah 3.34, Peserta 
Penjelasan Am boleh membuat rayuan secara bertulis kepada Pusat Penjelasan dalam tempoh 14 
hari selepas Peserta Penjelasan Am dimaklumkan tentang keputusan Pusat Penjelasan. 

 
(2) Keputusan Pusat Penjelasan terhadap rayuan adalah muktamad dan mengikat ke atas perayu. 

3.36 Larangan menjalankan fungsi sehingga didaftarkan 

 
Tiada sesiapa boleh menjalankan fungsi Orang Berdaftar bagi Peserta Penjelasan Am melainkan 
berdaftar dengan Pusat Penjelasan sebagai Orang Berdaftar. 

 
 

3.37 Obligasi Orang Berdaftar 
 

Sepanjang pendaftaran Orang Berdaftar, Orang Berdaftar mesti: 
 

(a) sentiasa memenuhi kriteria kelayakan yang terpakai ke atas Orang Berdaftar itu; 
 

(b) mematuhi dan melaksanakan kehendak Undang-undang Sekuriti dan kehendak 
Suruhanjaya; 

 
(c) mematuhi dan melaksanakan Kaedah-kaedah ini dan apa-apa aku janji yang diberikan 

kepada Pusat Penjelasan sama ada sebelum atau selepas pendaftaran sebagai Orang 
Berdaftar dan tidak boleh: 

 
(i) menyebabkan, membantu atau bersubahat dalam pelanggaran Kaedah-kaedah ini 

oleh Peserta Penjelasan Am; atau 
 

(ii) membenarkan, sama ada secara sedar atau tidak, atau di mana Orang Berdaftar 
mempunyai cara yang munasabah untuk mengetahuinya, Peserta Penjelasan Am 
melakukan pelanggaran Kaedah-kaedah ini; 

 
(d) bertindak jujur dan demi kepentingan terbaik Klien dan Peserta Penjelasan Am;  

 
(e) menjalankan tugas Orang Berdaftar dengan cara yang menyumbang kepada pengekalan 

pasaran yang teratur dan saksama; 
 

(f) melaksanakan tugas Orang Berdaftar dengan berkesan semasa memegang jawatan; 
 

(g) tidak berkelakuan dengan cara yang mungkin menjejaskan fungsi dan kedudukan Orang 
Berdaftar;  

 
(h) mematuhi Kaedah-kaedah Bursa, jika kaedah-kaedah itu berkaitan dengan Orang 

Berdaftar tersebut; 
 

(i) mematuhi dan melaksanakan struktur, dasar, prosedur dan kawalan dalaman yang 
dilaksanakan oleh Peserta Penjelasan Am menurut Kaedah 4.02; 

 
(j) melaksanakan segala ketekunan untuk mengelakkan berlakunya pelanggaran terhadap 

Kaedah-kaedah ini oleh Peserta Penjelasan Am, dengan mengambil kira sifat fungsi Orang 
Berdaftar dalam Peserta Penjelasan Am dan semua keadaan yang berkaitan; dan 

 
(k) mengenal pasti dan menguruskan apa-apa konflik kepentingan yang mungkin berlaku atau 

sebenar yang berkaitan pelepasan obligasi dan fungsi di bawah Akta dan Kaedah-kaedah 
ini. 

 
3.38 Notis pemberhentian 

 
Peserta Penjelasan Am mesti memberitahu Pusat Penjelasan dalam tempoh 14 hari selepas tarikh 
kuat kuasa Orang Berdaftar berhenti daripada memegang jawatan yang berkaitan. 

 
 

3.39 Kekosongan Orang Berdaftar 
 

(1) Peserta Penjelasan Am mesti memenuhi kekosongan jawatan Orang Berdaftar dalam tempoh 6 
bulan dari tarikh kekosongan berlaku. 

(2) Sementara itu, Peserta Penjelasan Am mesti mengenal pasti seseorang dan menghendaki orang 

itu menanggung fungsi jawatan kosong itu buat sementara. Peserta Penjelasan Am mesti 
memastikan bahawa orang itu: 

 
(a) mempunyai pengalaman yang berkaitan dan kekananan untuk menjalankan fungsi yang 

berkaitan; 
 

(b) mematuhi Kaedah-kaedah ini kecuali bagi kehendak bagi kelulusan Suruhanjaya untuk 
dilantik bagi jawatan kosong yang berkaitan atau pendaftaran dengan Suruhanjaya; dan 

 
(c) menjalankan fungsi tersebut hanya untuk tempoh tidak lebih 6 bulan. 

 
(3) Peserta Penjelasan Am mesti memberitahu Pusat Penjelasan tentang orang yang menanggung 

fungsi jawatan kosong itu. 
 

[Rujuk Garis Panduan Kemasukan] 
 
 

3.40 Pembatalan pendaftaran secara terus 
 

(1) Pusat Penjelasan boleh terus memotong nama Orang Berdaftar daripada Buku Daftar CP dan RP 
jika Orang Berdaftar itu: 

 
(a) menjadi tidak waras; 

 
(b) menjadi bankrap, sama ada di dalam atau di luar Malaysia; 

 
(c) disabitkan, sama ada di dalam atau di luar Malaysia, bagi kesalahan yang melibatkan 

penipuan atau ketidakjujuran lain atau keganasan atau sabitan yang melibatkan penemuan 
bahawa Orang Berdaftar itu bertindak dengan tipu muslihat atau berkelakuan tidak jujur; 
atau 

 
(d) disabitkan bagi kesalahan di bawah Undang-undang Sekuriti. 

 
(2) Peserta Penjelasan Am dan Orang Berdaftar mesti segera memberitahu Pusat Penjelasan secara 

bertulis apabila menyedari apa-apa keadaan di atas. 
 
 

3.41 Liabiliti Berterusan 
 

Bekas Orang Berdaftar akan terus tertakluk kepada tindakan disiplin bagi apa-apa pelanggaran 
Kaedah-kaedah ini yang dilakukan semasa tempoh orang itu merupakan Orang Berdaftar dan 
semua peruntukan dalam Kaedah-kaedah ini akan terus terpakai berhubung dengan bekas Orang 
Berdaftar setakat yang dikehendaki untuk menguatkuasakan Kaedah 3.41 ini. 

 
 

[Baki halaman ini sengaja dibiarkan kosong] 

BAHAGIAN F ORANG YANG BERTANGGUNGJAWAB TERHADAP KESELURUHAN 

URUSAN PENJELASAN  
 

3.42 Kehendak 
 

(1) Peserta Penjelasan Am mesti melantik sekurang-kurangnya 1 Orang Bertanggungjawab terhadap 
Keseluruhan Urusan Penjelasan. 

 
(2) Peserta Penjelasan Am yang melantik lebih daripada 1 Orang Bertanggungjawab terhadap 

Keseluruhan Urusan Penjelasan mesti: 
 

(a) menggariskan dan mendokumenkan dengan jelas bidang dan skop tanggungjawab setiap 
orang pada masa pelantikan dan jika terdapat apa-apa perubahan pada bidang dan skop 
tanggungjawab itu, Peserta Penjelasan mesti mengemas kini dokumentasi yang berkaitan 
dengan sewajarnya; dan 

 
(b) memastikan semua aktiviti perniagaan Peserta Penjelasan yang berkaitan penjelasan 

Kontrak Pasaran berada di bawah tanggungjawab sekurang-kurangnya 1 Orang 
Bertanggungjawab terhadap Keseluruhan Urusan Penjelasan. 

 
(3) Semua Orang Bertanggungjawab terhadap Keseluruhan Urusan Penjelasan bertanggungjawab 

secara bersesama bagi apa-apa bidang aktiviti yang berkaitan penjelasan Kontrak Pasaran yang 
belum deperuntukkan oleh Peserta Penjelasan Am sebagai di bawah tanggungjawab mana-mana 
Orang Bertanggungjawab terhadap Keseluruhan Urusan Penjelasan. 

 
(4) Jika Peserta Penjelasan Am menyumberluarkan fungsi Penjelasannya kepada Kumpulan di bawah 

Kaedah 4.19, Peserta Penjelasan Am itu mesti memastikan bahawa: 
 

(a) Kumpulan itu melantik sekurang-kurangnya 1 Orang Bertanggungjawab terhadap 
Keseluruhan Urusan Penjelasan yang khusus untuk memastikan fungsi yang berkenaan 
seperti yang dinyatakan dalam Kaedah 3.44 dijalankan; dan 

 
(b) Orang Bertanggungjawab terhadap Keseluruhan Urusan Penjelasan yang khusus itu 

berdaftar dengan Pusat Penjelasan mengikut Bahagian E Bab 3 ini. 
  
 

3.43 Kriteria kelayakan 
 

Orang Bertanggungjawab terhadap Keseluruhan Urusan Penjelasan yang dilantik oleh Peserta 
Penjelasan Am mesti memenuhi kehendak berikut: 

 
(a) didaftarkan oleh Suruhanjaya sebagai Orang Bertanggungjawab terhadap Keseluruhan 

Urusan Penjelasan; dan 
 

(b) berdaftar dengan Pusat Penjelasan sebagai Orang Bertanggungjawab terhadap 
Keseluruhan Urusan Penjelasan menurut Kaedah-kaedah ini. 

 
 

3.44 Obligasi 
 

Sepanjang pendaftaran Orang Bertanggungjawab terhadap Keseluruhan Urusan Penjelasan, 
Orang Bertanggungjawab terhadap Keseluruhan Perniagaan Penjelasan itu mesti terus memenuhi 
kriteria kelayakan yang dinyatakan dalam Kaedah 3.43 dan bertanggungjawab bagi: 

 
(a) semua aktiviti Peserta Penjelasan Am yang berkaitan urusan penjelasan Kontrak Pasaran; 

 
(b) pematuhan Kaedah-kaedah ini oleh Peserta Penjelasan Am; dan 

 
(c) pengemukaan laporan dan maklumat kepada Pusat Penjelasan sebagaimana yang  

dikehendaki oleh Pusat Penjelasan. 

BAHAGIAN G ORANG YANG BERTANGGUNGJAWAB TERHADAP PENGURUSAN RISIKO 
 

3.45 Kehendak 
 

(1) Peserta Penjelasan Am mesti melantik sekurang-kurangnya 1 Orang Bertanggungjawab terhadap 
Pengurusan Risiko. 

 
(2) Peserta Penjelasan Am yang melantik lebih daripada 1 Orang Bertanggungjawab terhadap 

Pengurusan Risiko mesti: 
 

(a) menggariskan dan mendokumenkan dengan jelas bidang dan skop tanggungjawab setiap 
Orang Bertanggungjawab terhadap Pengurusan Risiko pada masa pelantikan dan jika 
terdapat apa-apa perubahan pada bidang dan skop tanggungjawab itu, Peserta Penjelasan 
mesti mengemas kini dokumentasi yang berkaitan dengan sewajarnya; dan 

 
(b) memastikan setiap bidang yang berkaitan fungsi pengurusan risiko Peserta Penjelasan Am 

berada di bawah tanggungjawab sekurang-kurangnya 1 Orang Bertanggungjawab 
terhadap Pengurusan Risiko. 

 
(3) Semua Orang Bertanggungjawab terhadap Pengurusan Risiko bertanggungjawab secara 

bersesama bagi apa-apa bidang yang berkaitan fungsi pengurusan risiko oleh Peserta Penjelasan 
Am yang belum diperuntukkan oleh Peserta Penjelasan Am sebagai di bawah tanggungjawab 
mana-mana Orang Bertanggungjawab terhadap Pengurusan Risiko. 

 
(4) Jika Peserta Penjelasan Am menyumberluarkan fungsi pengurusan risikonya kepada Kumpulan di 

bawah Kaedah 4.19, Peserta Penjelasan Am itu mesti memastikan bahawa: 
 

(a) Kumpulan itu melantik sekurang-kurangnya 1 Orang Bertanggungjawab terhadap 
Pengurusan Risiko yang khusus untuk memastikan fungsi yang berkaitan sebagaimana 
yang dinyatakan dalam Kaedah 3.47 dijalankan; dan 

 
(b) Orang Bertanggungjawab terhadap Pengurusan Risiko yang khusus itu berdaftar dengan 

Pusat Penjelasan mengikut Bahagian E Bab 3 ini. 
 
 

3.46 Kriteria kelayakan 
 

Orang Bertanggungjawab terhadap Pengurusan Risiko yang dilantik oleh Peserta Penjelasan Am 
mesti memenuhi kehendak berikut: 

 
(a) didaftarkan oleh Suruhanjaya sebagai Orang Bertanggungjawab terhadap Pengurusan 

Risiko; dan 
 

(b) berdaftar dengan Pusat Penjelasan sebagai Orang Bertanggungjawab terhadap 
Pengurusan Risiko menurut Kaedah-kaedah ini. 

 
 

3.47 Obligasi 
 

Sepanjang pendaftaran Orang Bertanggungjawab terhadap Pengurusan Risiko, Orang 
Bertanggungjawab terhadap Pengurusan Risiko itu mesti terus memenuhi kriteria kelayakan yang 
dinyatakan dalam Kaedah 3.46 dan bertanggungjawab bagi: 

 
(a) fungsi pengurusan risiko Peserta Penjelasan Am yang berkaitan urusan penjelasan 

Kontrak Pasaran; 
 

(b) pematuhan Kaedah-kaedah oleh Peserta Penjelasan Am tentang perkara yang berkaitan 
pengurusan risiko; dan 

 
(c) pengemukaan laporan dan maklumat kepada Pusat Penjelasan sebagaimana yang 

dikehendaki oleh Pusat Penjelasan. 

BAHAGIAN H PEGAWAI PEMATUHAN 

3.48 Syarat 
 

(1) Peserta Penjelasan Am mesti melantik sekurang-kurangnya 1 Pegawai Pematuhan. 
 

(2) Peserta Penjelasan Am yang melantik lebih daripada 1 Pegawai Pematuhan mesti: 
 

(a) menggariskan dan mendokumenkan dengan jelas bidang dan skop tanggungjawab setiap 
orang pada masa pelantikan dan jika terdapat apa-apa perubahan pada bidang dan skop 
tanggungjawab itu, mengemas kini dokumentasi yang berkaitan dengan sewajarnya; dan 

 
(b) memastikan setiap bidang berhubung dengan fungsi pematuhan termasuk di bawah 

tanggungjawab sekurang-kurangnya 1 Pegawai Pematuhan. 
 

(3) Semua Pegawai Pematuhan bagi Peserta Penjelasan Am bertanggungjawab secara bersesama 
bagi apa-apa bidang berhubung dengan fungsi pematuhan yang belum diperuntukkan oleh Peserta 
Penjelasan Am sebagai di bawah tanggungjawab mana-mana Pegawai Pematuhan. 

 
(4) Jika Peserta Penjelasan Am menyumberluarkan fungsi pematuhannya kepada Kumpulan di bawah 

Kaedah 4.19, Peserta Penjelasan Am itu mesti memastikan bahawa: 
 

(a) Kumpulan itu melantik sekurang-kurangnya 1 Pegawai Pematuhan yang khusus untuk 
memastikan fungsi yang berkaitan sebagaimana dinyatakan dalam Kaedah 3.50 
dijalankan; dan 

 
(b) Pegawai Pematuhan yang khusus itu berdaftar dengan Pusat Penjelasan mengikut 

Bahagian E Bab 3 ini. 
 
 

3.49 Kriteria kelayakan 
 

Pegawai Pematuhan yang dilantik oleh Peserta Penjelasan Am mesti memenuhi kehendak 
berikut: 

 
(a) diluluskan oleh Suruhanjaya sebagai Pegawai Pematuhan; dan 

 
(b) berdaftar dengan Pusat Penjelasan sebagai Pegawai Pematuhan menurut Kaedah-kaedah 

ini. 
 
 

3.50 Obligasi 
 

Sepanjang pendaftaran Pegawai Pematuhan, Pegawai Pematuhan itu mesti bertanggungjawab 
untuk: 

 
(a) memastikan bahawa tanggungjawab penyeliaan yang berkaitan pematuhan Kaedah-

kaedah ini dijalankan dan perkara berkenaan pematuhan dibawa kepada perhatian 
lembaga pengarah Peserta Penjelasan Am atau dalam kes Bank Pelaburan, lembaga 
pengarah atau jawatankuasa yang kepadanya ketua pematuhan adalah dikehendaki untuk 
membuat laporan di bawah Garis Panduan Bank Pelaburan; 
 
[Rujuk Arahan 3-001] 

 
(b) melaporkan kepada Pusat Penjelasan atau mana-mana orang lain, tentang pelanggaran 

Kaedah-kaedah ini atau undang-undang sebagaimana yang dikehendaki oleh Pusat 
Penjelasan; dan 

 
(c) mengemukakan laporan dan maklumat kepada Pusat Penjelasan sebagaimana yang 

dikehendaki oleh Pusat Penjelasan. 
 

[Bab Tamat] 



Setakat 9 September 2020 Bab 4 – 1 

KAEDAH-KAEDAH BURSA MALAYSIA DERIVATIVES CLEARING BHD 
 

 

 
BAB 4 PERJALANAN URUSAN  

 
 

BAHAGIAN A SYARAT AM 
 

4.01 Standard urusan 
 

Peserta Penjelasan dan Orang Berdaftar mesti, dalam menjalankan urusan Peserta Penjelasan: 
 

(a) mematuhi prinsip adil dan saksama serta bertindak dengan kemahiran, ketelitian dan 
ketekunan yang sewajarnya dan dengan memberikan perhatian kepada integriti pasaran; 
dan 

 
(b) bertindak dengan cara yang selaras dengan penggalakan dan perlindungan nama baik dan 

imej awam Pusat Penjelasan dan Peserta Penjelasannya. 
 

[Rujuk Arahan 4-001] 
 
 

4.02 Struktur, kawalan dalaman, dasar dan prosedur 
 

(1) Peserta Penjelasan mesti mempunyai struktur, kawalan dalaman serta dasar dan prosedur bertulis 
yang bertujuan untuk: 

 
(a) memudahkan penyeliaan aktiviti perniagaan Peserta Penjelasan dan kelakuan Orang 

Berdaftar, pekerja dan ejen Peserta Penjelasan; 
 

[Rujuk Arahan 4-001] 
 

(b) mengenal pasti, memantau dan menguruskan konflik kepentingan dan risiko yang mungkin 
timbul dalam pengendalian urusan Peserta Penjelasan; 

 
(c) mencapai pematuhan Kaedah-kaedah ini dan Akta; dan 

 
(d) menyediakan perlindungan untuk Klien; 

 
(dirujuk secara kolektif dalam Kaedah-kaedah ini sebagai “Dasar dan Prosedur”). 

 
(2) Peserta Penjelasan mesti mempertimbangkan semua faktor yang berkaitan dalam menentukan 

kecukupan dan keberkesanan Dasar dan Prosedur termasuk: 
 

(a) saiz perniagaan Peserta Penjelasan; 
 

(b) kedudukan kewangan Peserta Penjelasan; 
 

(c) kepelbagaian operasi; 
 

(d) jumlah, saiz dan kekerapan transaksi; 
 

(e) tahap risiko yang dikaitkan dengan setiap bidang operasi; dan 
 

(f) jumlah kawalan oleh pengurusan kanan Peserta Penjelasan terhadap operasi harian. 
 

(3) Peserta Penjelasan mesti mendokumenkan sewajarnya serta mengkaji semula dan mengemas kini 
Dasar dan Prosedur Peserta Penjelasan dengan tetap untuk mengambil kira apa-apa perubahan 
yang mungkin berlaku pada kehendak kawal selia. 

(4) Peserta Penjelasan mesti menyebarkan sewajarnya serta melaksanakan dan menguatkuasakan 

dengan berkesan, Dasar dan Prosedur dan apa-apa kemas kini pada Dasar dan Prosedur tersebut. 
 

(5) Peserta Penjelasan mesti menyenggarakan rekod dalaman berkenaan nama semua orang yang 
dilantik sebagai kakitangan penyeliaan dan orang yang diberi fungsi penyeliaan serta tarikh 
pelantikan itu berkuat kuasa atau pernah dikuatkuasakan. 

 
 

4.03 Rekod 
 

(1) Peserta Penjelasan mesti menyimpan Rekod yang sewajarnya: 
 

(a) untuk menerangkan secukupnya aktiviti Penjelasan Peserta Penjelasan; 
 

(b) bagi membuktikan pematuhan terhadap kehendak dalam Kaedah-kaedah ini; dan  
 

(c) apabila  dikehendaki dengan nyatanya di bawah mana-mana peruntukan Kaedah-kaedah 
ini.  

                [Rujuk Arahan 4-001]  
 

(2) Rekod yang ditetapkan di bawah Kaedah 4.03(1) mesti disenggarakan oleh Peserta Penjelasan 
untuk tempoh sebagaimana yang ditetapkan di bawah undang-undang yang berkaitan di Malaysia 
atau jika undang-undang sedemikian tiada, untuk tempoh tidak kurang dari 7 tahun. 

 
 

4.04 Komunikasi dalam kalangan Peserta Penjelasan 
 

Peserta Penjelasan mesti segera menyebarkan Kaedah-kaedah ini dan kehendak yang dikeluarkan 
oleh Pusat Penjelasan dan Suruhanjaya kepada semua Orang Berdaftar dan pekerja yang 
berkaitan bagi Peserta Penjelasan. 

 
 

4.05 Pernyataan, maklumat dan Dokumen 
 

(1) Peserta Penjelasan mesti mengemukakan, dalam suatu tempoh serta mengikut apa-apa bentuk 
dan cara sebagaimana yang ditentukan oleh Pusat Penjelasan, apa-apa pernyataan, maklumat 
atau Dokumen sebagaimana yang diminta oleh Pusat Penjelasan. 

 
[Rujuk Arahan 4-001] 

 
(2) Peserta Penjelasan dan Orang Berdaftar mesti memastikan bahawa apa-apa pernyataan, 

maklumat atau Dokumen yang dikemukakan kepada Pusat Penjelasan, sama ada sebelum atau 
selepas diterima masuk sebagai Peserta Penjelasan berhubung dengan apa-apa perkara di bawah 
Kaedah-kaedah ini mesti: 

 
(a) terang, jelas dan tepat; 

 
(b) tidak mengandungi apa-apa ketinggalan yang material; dan 

 
(c) bukan palsu atau mengelirukan. 

 
(3) Jika apa-apa pernyataan, maklumat atau Dokumen yang diterima oleh Pusat Penjelasan daripada 

atau bagi pihak Peserta Penjelasan atau Orang Berdaftar melanggar kehendak dalam Kaedah 
4.05(2), Peserta Penjelasan dan Orang Berdaftar yang berkaitan akan dipertanggungjawabkan 
terhadap pelanggaran tersebut walaupun jika pernyataan, maklumat atau Dokumen tersebut 
ditandatangani atau dikemukakan oleh orang selain Orang Berdaftar yang berkaitan. 

 
(4) Peserta Penjelasan atau Orang Berdaftar tidak melanggar Kaedah 4.05(2) di atas jika Peserta 

Penjelasan atau Orang Berdaftar boleh membuktikan bahawa: 
 

(a) semua siasatan, yang munasabah dalam keadaan itu, telah dibuat; dan 

(b) selepas membuat siasatan tersebut, Peserta Penjelasan atau Orang Berdaftar yang 

berkaitan mempunyai alasan munasabah dan mempercayai bahawa sehingga waktu 
penyerahan, pengemukaan atau pendedahan pernyataan, maklumat atau Dokumen 
tersebut kepada Pusat Penjelasan, maka pernyataan, maklumat atau Dokumen tersebut 
sememangnya memenuhi kehendak Kaedah 4.05(2). 

 
(5) Peserta Penjelasan atau Orang Berdaftar mesti segera memberitahu Pusat Penjelasan jika Peserta 

Penjelasan atau Orang Berdaftar menyedari bahawa mana-mana pernyataan, maklumat atau 
Dokumen yang diberikan kepada Pusat Penjelasan mungkin tidak memenuhi kehendak dalam 
Kaedah 4.05(2). 

 
 

4.06 Penerimaan Margin semasa ketaksolvenan atau selepas pembatalan lesen 
 

Peserta Penjelasan tidak boleh menerima apa-apa margin daripada Klien-kliennya semasa 
ketaksolvenannya atau selepas Lesen Perkhidmatan Pasaran Modalnya dibatalkan atau 
digantung. 

 
 

4.07 Konflik kepentingan 
 

Peserta Penjelasan Am mesti mempunyai perkiraan yang mencukupi untuk menguruskan semua 
konflik kepentingan yang mungkin timbul dalam menjalankan urusan Peserta Penjelasan Am. 

 
 

4.08 Pengiklanan dan publisiti 
 

Pengiklanan dan publisiti yang dibuat oleh Peserta Penjelasan Am tentang urusannya mesti: 
 

(a) tepat dan tidak mengelirukan atau kabur; 
 

(b) tidak mengandungi dakwaan yang tidak dapat ditentusahkan; dan 
 

(c) tidak menyebabkan Pusat Penjelasan atau Perbadanan yang Berhubungan dengan Pusat 
Penjelasan atau mana-mana Peserta Penjelasan lain mendapat nama buruk. 

 
 

[Baki halaman ini sengaja dibiarkan kosong] 

BAHAGIAN B SUMBER 

 
 

4.09 Kakitangan 
 

(1) Peserta Penjelasan mesti menggaji atau mengambil bekerja Orang Berdaftar, pekerja dan ejen 
yang layak dan sesuai sahaja, yang mempunyai kemahiran dan pengalaman yang bersesuaian 
berkenaan dengan jawatan dan tanggungjawab yang mereka pegang.  

 
(2) Peserta Penjelasan mesti memastikan bahawa pekerja atau pengarah Peserta Penjelasan yang 

berdagang dalam Derivatif di Bursa atau Bursa Ditentukan bagi akaun sendiri memaklumkannya 
tentang dagangan itu secara bertulis atau secara elektronik dan selepas menerima pemberitahuan 
itu, Peserta Penjelasan mengambil langkah sewajarnya untuk menguruskan konflik kepentingan 
dan risiko, menurut Kaedah 4.02 dan Kaedah 5.06.  Bagi tujuan Kaedah ini, akaun pengarah akan 
termasuk akaun yang pengarah itu mempunyai kepentingan langsung atau tidak langsung. 

 
 

4.10 Premis perniagaan 
 

(1) Peserta Penjelasan mesti mempunyai premis perniagaan yang dilengkapi secukupnya dan 
sewajarnya bagi menjalankan urusan Peserta Penjelasan. 

 
(2) Peserta Penjelasan mesti mempunyai perkiraan keselamatan dan kecemasan yang cukup bagi 

membolehkan perniagaan beroperasi secara berterusan dengan gangguan yang minimum.  
 

[Rujuk Arahan 4-001] 
 

(3) Peserta Penjelasan tidak boleh menjalankan urusan Penjelasannya di mana-mana tempat selain 
tempat yang telah diluluskan secara bertulis oleh Pusat Penjelasan. 

 
[Rujuk Arahan 2.01(2)-002] 

 
 

[Baki halaman ini sengaja dibiarkan kosong] 

BAHAGIAN C      KLIEN 

 
 

4.11 Maklumat Klien 
 

(1) Sebelum Peserta Penjelasan Am menerima seseorang sebagai Klien, Peserta Penjelasan Am itu 
mesti: 

 
(a) mendapatkan semua maklumat penting tentang orang itu yang berkaitan dengan  

perkhidmatan yang akan disediakan; 
 

[Rujuk Arahan No. 4-001] 
 

(b) mengesahkan identiti orang itu dan ketulenan permohonan untuk membuka akaun dengan 
Peserta Penjelasan; dan 

 
[Rujuk Arahan No. 4-001] 

 
(c) mengikat perjanjian bertulis dengan orang tersebut. 

 
(2) Jika Klien mengatakan bahawa Klien bertindak bagi pihak orang lain, Peserta Penjelasan Am boleh 

mula bertindak untuk Klien hanya jika Peserta Penjelasan Am membawa kepada pengetahuan 
Klien itu tentang obligasi Klien di bawah Kaedah 4.13. 

 
 

4.12 Perjanjian dengan Klien 
 

Berhubung dengan perjanjian bertulis yang dirujuk dalam Kaedah 4.11(1)c, Peserta Penjelasan Am 
mesti memastikan bahawa perjanjian bertulis itu: 

 
(a) menyatakan terma dan syarat perkhidmatan yang akan disediakan oleh Peserta 

Penjelasan Am; 
 

(b) mengandungi obligasi Klien untuk mematuhi Kaedah-kaedah ini, sama ada Kaedah-
kaedah ini terpakai secara langsung atau tidak langsung kepada Klien; dan 

 
(c) termasuk pelantikan oleh Klien bagi ketua pegawai eksekutif Pusat Penjelasan sebagai 

wakil atau ejen Klien untuk membuat semua perkara yang perlu untuk memindahkan apa-
apa Kedudukan Terbuka yang dipegang oleh Peserta Penjelasan Am bagi pihak Klien 
kepada Peserta Penjelasan Am lain jika Penyertaan Peserta Penjelasan Am telah 
digantung atau ditamatkan.   

 
 

4.13 Pendedahan maklumat oleh Klien 
 

(1) Jika diminta oleh Pusat Penjelasan, Peserta Penjelasan Am mesti menghendaki Klien 
mendedahkan atau mendapatkan (dan Klien itu mesti mendedahkan atau mendapatkan) maklumat 
dan dokumen yang berkaitan Kontrak Pasaran yang telah diikat berkenaan akaun Klien. 

 
(2) Maklumat yang dirujuk dalam Kaedah 4.13(1) termasuk maklumat sama ada apa-apa transaksi 

dalam akaun Klien dijalankan bagi pihak orang lain dan dalam keadaan tersebut, nama dan butiran 
yang mencukupi untuk mengenal pasti identiti pemilik muktamad Kontrak Pasaran itu. 

 
(3) Berhubung dengan permintaan yang dibuat di bawah Kaedah 4.13(1), Pusat Penjelasan boleh 

mengarahkan Peserta Penjelasan Am untuk tidak bertindak bagi mana-mana Klien sehingga 
maklumat dan dokumen yang diminta diberikan oleh Klien. 

4.14 Menjalankan perniagaan dengan Klien 

 
(1) Peserta Penjelasan Am mesti menyampaikan semua komunikasi dan dokumen yang berkaitan 

dengan hal ehwal Klien terus kepada Klien melainkan Klien itu telah memberikan kebenaran secara 
bertulis untuk komunikasi dan dokumen tersebut dihantar kepada pihak ketiga. 

 
(2) Peserta Penjelasan Am mesti bertanggungjawab terhadap dan melindungi secukupnya aset Klien 

atau bakal Klien. 
 

[Rujuk Arahan 4-001] 
 

(3) Peserta Penjelasan Am mesti mendapatkan kebenaran bertulis daripada Klien berhubung dengan 
penerimaan arahan daripada mana-mana orang bagi pihak Klien. 

 
 

4.15 Perlindungan maklumat Klien 
 

Peserta Penjelasan Am dan Orang Berdaftar tidak boleh mendedahkan maklumat Klien yang 
dimiliki oleh Peserta Penjelasan melainkan:  

 
(a) Klien memberikan kebenaran secara bertulis untuk pendedahan maklumat itu ; 

 
(b) undang-undang menghendaki pendedahan maklumat itu; 

 
(c) Pusat Penjelasan atau mana-mana badan atau pihak berkuasa lain yang berkaitan (sama 

ada di dalam atau di luar Malaysia) menghendaki pendedahan maklumat itu; 
 

(d) maklumat itu sudah pun tersedia kepada awam; atau 
 

(e) maklumat itu adalah dalam bentuk ringkasan atau himpunan maklumat yang dinyatakan 
mengikut apa-apa cara yang tidak membolehkan maklumat berkaitan mana-mana Klien 
tertentu dipastikan daripada maklumat itu. 

 
 

4.16 Margin Klien dan pembayaran margin 
 

(1) Peserta Penjelasan Am mesti memperoleh margin daripada Kliennya. 
 

(2) Peserta Penjelasan Am mesti memastikan bahawa Kliennya mengekalkan amaun margin minimum 
bagi semua Kedudukan Terbuka dan semua Kontrak Terbuka jika Penghantarserahan dan 
penerimaan Penghantarserahan telah dilaksanakan menurut Kaedah 8.02(c), dan margin ini 
adalah sekurang-kurangnya setara dengan amaun margin yang dikehendaki oleh Pusat 
Penjelasan. 

 
(3) Peserta Penjelasan Am boleh menerima daripada Kliennya sebagai margin, tunai, surat kredit, 

jaminan bank, sekuriti yang diluluskan sebagai margin dan bentuk margin yang lain mengikut cara 
dan tertakluk kepada syarat sebagaimana yang ditetapkan oleh Pusat Penjelasan dari semasa ke 
semasa. 

 
[Rujuk Arahan 4-001] 

 
(4) Kecuali Kontrak Pasaran yang mengurangkan obligasi margin Klien, Peserta Penjelasan Am mesti 

memastikan bahawa tidak ada Kontrak Pasaran baharu diikat oleh Klien melainkan: 
 

(a) margin minimum bagi Kontrak Pasaran itu telah didepositkan atau akan diterima dalam 
apa-apa tempoh sebagaimana yang boleh ditetapkan oleh Pusat Penjelasan dari semasa 
ke semasa selepas panggilan untuk margin dibuat oleh Peserta Penjelasan Am; dan 
 

(b) Kedudukan Terbuka Klien yang sedia ada mematuhi keperluan margin yang ditetapkan 
oleh Peserta Penjelasan Am. 

 
[Rujuk Arahan 4-001] 

(5) Jika Kontrak Pasaran baharu dibuat oleh Klien atas apa jua sebab walaupun terdapat Kaedah 

4.16(4), Peserta Penjelasan Am mesti menjelaskan dan menyelesaikan semua Kontrak Terbuka 
yang timbul daripada Kontrak Pasaran itu. 

 
(6) Peserta Penjelasan Am boleh menutup semua atau mana-mana Kedudukan Terbuka Klien jika 

Klien itu gagal mematuhi tuntutan untuk margin selepas panggilan margin dibuat oleh Pusat 
Penjelasan. 

 
 

4.17 Aduan oleh Klien 
 

Peserta Penjelasan Am mesti menangani aduan daripada Klien (sama ada bertulis atau selainnya) 
berhubung dengan urusan Peserta Penjelasan Am mengikut cara yang sesuai dan tepat pada 
masanya. 

 
[Rujuk Arahan 4-001] 

 
 

4.18 Penyata kepada Klien 
 

(1) Peserta Penjelasan Am mesti mengesahkan secara bertulis kepada setiap Klien semua transaksi 
yang dibuat untuk Klien tidak lewat dari Hari Berurus Niaga yang berikutnya. 

 
[Rujuk Arahan 4-001] 

 
(2) Peserta Penjelasan Am mesti menyediakan penyata bulanan kepada setiap Klien. 

 
[Rujuk Arahan 4-001] 

 
 

[Baki halaman ini sengaja dibiarkan kosong] 

BAHAGIAN D PENYUMBERLUARAN 

 
 

4.19 Penyumberluaran oleh Peserta Penjelasan Am 
 

(1) Peserta Penjelasan Am yang menyumberluarkan fungsi Penjelasannya kepada Penyedia 
Perkhidmatan mesti mematuhi kehendak yang berikut: 

 
(a) Kaedah-kaedah ini; dan 

 
(b) Buku Panduan Pelesenan Suruhanjaya. 

 
(2) Peserta Penjelasan Am mesti memastikan bahawa Penyedia Perkhidmatan mematuhi Kaedah-

kaedah dan arahan yang terpakai kepada fungsi yang disumberluarkan itu dengan cara yang sama 
seperti yang perlu dilakukan oleh Peserta Penjelasan Am.   

 
(3) Peserta Penjelasan Am tetap bertanggungjawab terhadap semua fungsi Penjelasan yang 

disumberluarkan dan akan dipertanggungjawabkan bagi apa-apa perbuatan atau peninggalan di 
pihak Penyedia Perkhidmatan yang menyebabkan pelanggaran Kaedah-kaedah ini. 

 
(4) Kehendak dalam Kaedah 4.19 ini tidak terpakai kepada Bank Peserta Penjelasan. 

 
 

4.20 Penyumberluaran oleh Peserta Penjelasan Langsung 
 

(1) Peserta Penjelasan Langsung yang menyumberluarkan fungsi Penjelasannya kepada Penyedia 
Perkhidmatan mesti mematuhi syarat yang dinyatakan dalam Kaedah 4.20 ini. 

 
(2) Peserta Penjelasan Langsung mesti memastikan pematuhan oleh Penyedia Perkhidmatan 

terhadap semua kehendak berkaitan yang ditetapkan dalam mana-mana peruntukan dalam 
Kaedah-kaedah ini dan apa-apa perjanjian antara Peserta Penjelasan Langsung dengan Pusat 
Penjelasan. 

 
(3) Peserta Penjelasan Langsung tetap bertanggungjawab terhadap semua fungsi Penjelasan yang 

disumberluarkan dan akan dipertanggungjawabkan bagi apa-apa perbuatan atau peninggalan di 
pihak Penyedia Perkhidmatan yang menyebabkan pelanggaran Kaedah-kaedah ini. 

 
(4) Peserta Penjelasan Langsung mesti menyediakan polisi insurans untuk melindunginya daripada 

apa-apa liabiliti, kerugian atau ganti rugi yang timbul daripada apa-apa tindakan atau peninggalan 
oleh Penyedia Perkhidmatan dalam melaksanakan fungsi Penjelasan tersebut. 

 
(5) Peserta Penjelasan Langsung mesti memastikan bahawa Pusat Penjelasan atau ejennya 

mempunyai akses kepada dan dibenarkan membuat salinan Buku Peserta Penjelasan Langsung 
atau Penyedia Perkhidmatan pada setiap masa. 

 
(6) Peserta Penjelasan Langsung mesti mendapatkan kebenaran bertulis melalui surat aku janji 

daripada Penyedia Perkhidmatan untuk membenarkan Pusat Penjelasan atau ejennya 
menggunakan kuasanya seperti yang dinyatakan dalam Kaedah 4.20(5) di atas. 

 
(7) Peserta Penjelasan Langsung mesti memberitahu Pusat Penjelasan dalam tempoh 2 minggu dari 

tarikh penandatanganan perjanjian berkaitan yang menetapkan terma dan syarat perkiraan 
penyumberluaran, termasuk jika berkenaan, perjanjian yang menetapkan terma dan syarat untuk 
memberikan subkontrak fungsi Penjelasannya kepada Penyedia Perkhidmatan yang lain 
(“perjanjian tahap perkhidmatan yang berkaitan”). 

 
(8) Peserta Penjelasan Langsung mesti, berhubung dengan penyumberluaran fungsi Penjelasannya, 

memberitahu Pusat Penjelasan tentang: 
 

(a) penamatan atau perubahan perjanjian tahap perkhidmatan yang berkaitan; atau 

(b) apa-apa perkembangan memudaratkan yang timbul daripada atau berhubung dengan 
perkiraan penyumberluaran yang boleh menjejaskan Peserta Penjelasan Langsung 
dengan ketara; 

 
dalam tempoh 2 minggu dari berlakunya kejadian itu. 

 
 

[Baki halaman ini sengaja dibiarkan kosong] 

BAHAGIAN E  PEMBIAYAAN 

 
 

4.21 Pembiayaan kepada Perbadanan yang Berhubungan 
 

Tertakluk kepada apa-apa sekatan atau larangan di bawah mana-mana undang-undang, Peserta 
Penjelasan boleh memberikan pembiayaan kepada mana-mana Perbadanan yang Berhubungan 
dengan Peserta Penjelasan jika: 

 
(a) Peserta Penjelasan melaksanakan dasar dan prosedur untuk mengawal dan menguruskan 

pendedahan risiko apabila menjalankan aktiviti pembiayaan tersebut: 
 

(b) Peserta Penjelasan menguruskan apa-apa konflik kepentingan yang mungkin timbul antara 
Peserta Penjelasan dengan Perbadanan yang Berhubungan dengannya, yang mana 
kepentingan Peserta Penjelasan mesti sentiasa mengatasi yang lain; dan 

 
(c) Peserta Penjelasan telah memastikan bahawa polisi dan prosedurnya yang mengawal 

aktiviti pembiayaan tersebut: 
 

(i) disokong oleh lembaga pengarah Peserta Penjelasan; 
 

(ii) termasuk kuasa dan had bagi pemberian pembiayaan kepada Perbadanan yang 
Berhubungan; dan 

 
(iii) melarang mana-mana individu daripada menggunakan kuasa yang menolak 

penyediaan pembiayaan kepada Perbadanan yang Berhubungan. 
 
 

4.22 Ketidakpakaian Kaedah 4.21 
 

Kaedah 4.21 tidak terpakai kepada Bank Peserta Penjelasan. 
 
 

[Baki halaman ini sengaja dibiarkan kosong] 

BAHAGIAN F TRANSAKSI LUAR KUNCI KIRA-KIRA 

 
 

4.23 Bank Pelaburan 
 

Semua peruntukan dalam Bahagian F Bab 4 ini tidak terpakai kepada Peserta Penjelasan yang 
merupakan Bank Pelaburan. 

 
 

4.24 Rekod transaksi Luar Kunci Kira-kira 
 

Peserta Penjelasan mesti menyenggarakan Rekod yang menerangkan secukupnya transaksi Luar 
Kunci Kira-kira yang dimasukkannya. 

 
 

4.25 Pelaporan transaksi Luar Kunci Kira-kira 
 

Peserta Penjelasan mesti mengemukakan kepada Pusat Penjelasan laporan bulanan tentang 
transaksi Luar Kunci Kira-kira dalam bentuk seperti yang ditetapkan oleh Pusat Penjelasan. 

 
[Rujuk Arahan No. 4-002] 

 
 

[Baki halaman ini sengaja dibiarkan kosong] 

BAHAGIAN G PERTIKAIAN 

 
 

4.26 Pertikaian 
 

Bagi pertikaian yang timbul daripada atau berhubung dengan Kontrak Terbuka, perkara yang 
berikut terpakai: 

 
(a) Jika pertikaian timbul daripada atau berhubung dengan penghantarserahan fizikal menurut 

Kontrak Terbuka, maka pihak dalam pertikaian itu mesti menyelesaikan pertikaian melalui 
timbang tara; 

 
(b) Bagi pertikaian selain yang dinyatakan dalam Kaedah 4.26(a), jika mana-mana satu atau 

lebih pihak dalam pertikaian itu memilih untuk menyelesaikan pertikaian melalui timbang 
tara, pihak yang satu lagi dalam pertikaian itu mesti berserah kepada timbang tara tersebut; 
dan 

 
(c) Jika semua pihak tidak dapat mencapai persetujuan tentang forum timbang tara bagi 

menyelesaikan pertikaian di bawah Kaedah 4.26(a) atau (b), maka semua pihak tersebut 
mesti menyelesaikan pertikaian itu melalui timbang tara di hadapan forum timbang tara 
yang ditetapkan oleh Pusat Penjelasan. 

 
[Rujuk Arahan No. 4.26-001] 

 
 

4.27 Timbang tara dan award timbang tara mengikat Klien Peserta Penjelasan 
 

Peserta Penjelasan mesti mendorong Kliennya untuk bersetuju bahawa, berhubung dengan 
pertikaian yang dirujuk dalam Kaedah 4.26: 

 
(a) Klien mesti berserah kepada timbang tara; dan 

 
(b) Klien mematuhi Kaedah 4.28. 

 
 

4.28 Award timbang tara 
 

(1) Award timbang tara adalah muktamad dan mengikat semua pihak dalam pertikaian. 
 

(2) Semua pihak dalam pertikaian mesti menanggung kos dan fi bagi timbang tara menurut award 
timbang tara. 

 
(3) Semua pihak dalam pertikaian mesti memberitahu Pusat Penjelasan tentang: 

 
(a) apa-apa permintaan yang dibuat supaya pertikaian ditimbang tara; dan 

 
(b) hasil timbang tara tersebut. 

 
(4) Pusat Penjelasan tidak akan bertanggungan terhadap mana-mana pihak bagi apa-apa perbuatan 

atau peninggalan berhubung dengan mana-mana timbang tara. 
 

[Bab Tamat] 

BAB 5 ORGANISASI DAN STRUKTUR PESERTA PENJELASAN 
 
 

BAHAGIAN A AM 
 

5.01 Urusan lain 
 

(1) Peserta Penjelasan mesti memberitahu Pusat Penjelasan secara bertulis sebelum menjalankan 
apa-apa urusan lain selain Penjelasan. 

 
(2) Pusat Penjelasan boleh menghendaki Peserta Penjelasan mengambil apa-apa langkah 

sebagaimana yang difikirkan sesuai oleh Pusat Penjelasan untuk menguruskan risiko atau 
konflik kepentingan yang mungkin timbul daripada tindakan menjalankan urusan Penjelasan 
Peserta Penjelasan dan urusan Peserta Penjelasan yang lain.    

 
 

[Baki halaman ini sengaja dibiarkan kosong] 

BAHAGIAN B  SISTEM PEJABAT BELAKANG 

 
 

5.02 Sistem pejabat belakang 
 

Peserta Penjelasan mesti segera memberitahu Pusat Penjelasan tentang: 
 

(a) Lokasi sistem pejabat belakangnya; dan 
 

(b) apa-apa perubahan pada lokasi sistem pejabat belakangnya. 
 
 

[Baki halaman ini sengaja dibiarkan kosong] 

BAHAGIAN C FUNGSI PEMATUHAN 

 
 

5.03 Fungsi pematuhan dan Kebertanggungjawaban 
 

(1) Peserta Penjelasan mesti menjalankan fungsi pematuhan untuk memantau pematuhan kepada 
Kaedah-kaedah ini dan Akta serta memberikan nasihat tentang semua kehendak berkaitan 
yang mesti dipatuhi oleh Peserta Penjelasan dalam menjalankan urusan Peserta Penjelasan. 

 
[Rujuk Arahan 5-001] 

 
(2) Jika terdapat pelanggaran Kaedah-kaedah ini atau Akta, Peserta Penjelasan bertanggungan 

terhadap apa-apa pelanggaran sama ada atau tidak pelanggaran itu dilakukan atau disebabkan 
oleh Orang Berdaftar, pekerja atau ejen Peserta Penjelasan. 

 
 

5.04 Pelaporan 
 

(1) Peserta Penjelasan mesti segera melaporkan hal berikut secara bertulis kepada Pusat 
Penjelasan apabila menyedari atau jika Peserta Penjelasan itu mempunyai sebab untuk 
mempercayai bahawa kejadian tersebut sedang atau telah berlaku: 

 
(a) mana-mana perkara dalam Kaedah 3.50(a) yang belum dilaporkan kepada Pusat 

Penjelasan; 
 

(b) Peserta Penjelasan itu tertakluk kepada apa-apa penguatkuasaan atau tindakan disiplin 
oleh Suruhanjaya atau mana-mana pihak berkuasa kawal selia lain; atau 

 
(c) keupayaan Peserta Penjelasan untuk melaksanakan mana-mana obligasi Peserta 

Penjelasan di bawah Kaedah-kaedah ini mungkin terjejas. 
 

(2) Orang Berdaftar mesti segera melaporkan hal berikut secara bertulis kepada Pusat Penjelasan 
apabila menyedari atau jika Peserta Penjelasan mempunyai sebab untuk mempercayai 
kejadian itu sedang atau telah berlaku: 

 
(a) mana-mana perkara dalam Kaedah 3.50(a) yang belum dilaporkan kepada Pusat 

Penjelasan; 
 

(b) Peserta Penjelasan menggaji Orang Berdaftar atau Orang Berdaftar yang digajikan 
atau diambil bekerja oleh Peserta Penjelasan selain Orang Berdaftar yang membuat 
laporan, telah melanggar mana-mana Kaedah-kaedah ini; 

 
(c) Orang Berdaftar telah melanggar mana-mana Kaedah-kaedah ini; 

 
(d) Orang Berdaftar itu tertakluk kepada apa-apa penguatkuasaan atau tindakan disiplin 

oleh Suruhanjaya atau mana-mana pihak berkuasa kawal selia lain; atau 
 

(e) keupayaan Orang Berdaftar untuk melaksanakan mana-mana obligasi Orang Berdaftar 
di bawah Kaedah-kaedah ini mungkin terjejas. 

 
 

[Baki halaman ini sengaja dibiarkan kosong] 

BAHAGIAN D PENGURUSAN RISIKO PESERTA PENJELASAN 
 
 

5.05 Fungsi pengurusan risiko 
 

(1) Peserta Penjelasan mesti memastikan fungsi pengurusan risiko dilaksanakan sewajarnya bagi 
tujuan yang dinyatakan di bawah Kaedah 4.02(1)(b) dan mengambil tindakan untuk 
mengurangkan risiko tersebut.  

 
[Rujuk Arahan 5-001] 

 
(2) Peserta Penjelasan mesti memastikan fungsi pengurusan risiko itu sepadan dengan: 

 
(a) skop, saiz dan kerumitan aktiviti Peserta Penjelasan; dan 

 
(b) tahap risiko yang Peserta Penjelasan bersedia untuk menanggungnya. 

 
 

5.06 Jawatankuasa untuk menyelia pengurusan risiko 
 

(1) Peserta Penjelasan Am mesti melantik jawatankuasa untuk menguruskan dan memantau 
pelaksanaan fungsi pengurusan risiko oleh Peserta Penjelasan Am. 

 
(2) Peserta Penjelasan Am mesti memastikan bahawa fungsi pengurusan risikonya dilaporkan 

kepada jawatankuasa dalam Kaedah 5.06(1). 
 

(3) Peserta Penjelasan Am mesti memastikan bahawa jawatankuasa dalam Kaedah 5.06(1) terdiri 
daripada orang yang kompeten, bebas daripada konflik kepentingan dan secara kolektifnya 
mempunyai kemahiran dan pengalaman yang berkaitan untuk melaksanakan fungsi 
jawatankuasa itu. 

 
 

5.07 Penyumberluaran fungsi pengurusan risiko 
 

Jika fungsi pengurusan risiko  disumberluarkan di bawah Bahagian D Bab 4 atau jika 
jawatankuasa dalam Kaedah 5.06(1) disenggarakan pada peringkat Kumpulan menurut 
Bahagian F Bab 5, Peserta Penjelasan mesti memastikan bahawa fungsi atau jawatankuasa 
yang disumberluarkan dalam Kaedah 5.06(1), yang disenggarakan pada peringkat Kumpulan, 
mematuhi semua peruntukan dalam Kaedah-kaedah ini yang berkaitan dengan fungsi 
pengurusan risiko dan jawatankuasa dalam Kaedah 5.06(1). 

 
 

[Baki halaman ini sengaja dibiarkan kosong] 

BAHAGIAN E AUDIT DALAMAN PESERTA PENJELASAN 

 
 

5.08 Fungsi Audit Dalaman 
 

(1) Peserta Penjelasan mesti mewujudkan dan mengekalkan fungsi audit dalaman yang 
berasingan daripada semua fungsi Peserta Penjelasan yang lain, untuk memeriksa, menilai dan 
membuat laporan tentang kecukupan dan kecekapan pengurusan, pengendalian, kawalan 
dalaman serta pematuhan Peserta Penjelasan kepada  dasar dan prosedur berkaitan yang 
diwujudkan oleh Peserta Penjelasan. 

 
(2) Peserta Penjelasan mesti memastikan audit dalaman dijalankan ke atas dirinya pada masa 

tertentu sebagaimana yang dianggap perlu, tertakluk sentiasa kepada minimum 1 audit dalaman 
bagi setiap tahun kalendar. 

 
 

5.09 Jawatankuasa Audit 
 

(1) Peserta Penjelasan Am mesti menubuhkan dan menyenggarakan jawatankuasa audit, sama 
ada bersendirian atau pada peringkat Kumpulan menurut Bahagian F Bab 5 (“Jawatankuasa 
Audit”) yang bertanggungjawab untuk, antara lainnya, memantau dan menyelia semua perkara 
yang berhubung dengan pelaksanaan fungsi audit dalaman Peserta Penjelasan Am. 

 
(2) Peserta Penjelasan Am mesti memastikan bahawa fungsi audit dalamannya melaporkan 

kepada Jawatankuasa Audit. 
 

(3) Peserta Penjelasan Am mesti memastikan bahawa Jawatankuasa Auditnya terdiri daripada ahli 
yang kompeten, bebas daripada konflik kepentingan dan secara kolektifnya mempunyai 
kemahiran dan pengalaman berkaitan dalam menjalankan fungsi Jawatankuasa Audit. 

 
 

5.10 Penyumberluaran fungsi Audit Dalaman 
 

Jika fungsi audit dalaman disumberluarkan di bawah Bahagian D Bab 4 atau jika Jawatankuasa 
Audit ditubuhkan atau disenggarakan pada peringkat Kumpulan menurut Bahagian F Bab 5, 
Peserta Penjelasan mesti memastikan bahawa fungsi yang disumberluarkan atau 
Jawatankuasa Audit yang ditubuhkan atau disenggarakan pada peringkat Kumpulan, mematuhi 
semua peruntukan dalam Kaedah-kaedah ini berhubung dengan fungsi audit dalaman dan 
Jawatankuasa Audit. 

 
 

5.11 Skop Audit Dalaman 
 

(1) Peserta Penjelasan mesti menjalankan penilaian risiko terhadap pelbagai bahagian dalam 
urusan Peserta Penjelasan dan, berdasarkan hasil penilaian risiko tersebut, memutuskan skop 
audit dalaman yang akan dijalankan bagi tahun itu. 

 
(2) Pusat Penjelasan boleh, pada bila-bila masa, menghendaki Peserta Penjelasan menjalankan 

audit dalaman jika, selepas menilai risiko terhadap pasaran, Pusat Penjelasan menganggapnya 
perlu atau suai manfaat. 

 
 

5.12 Pelaporan 
 

(1) Jawatankuasa Audit mesti membentangkan kepada lembaga pengarah Peserta Penjelasan, 
antara lainnya, laporan audit, tindakannya atau apa-apa langkah pembetulan yang diambil bagi 
menangani apa-apa ketakpatuhan atau ketakteraturan yang dinyatakan dalam laporan audit 
dan semua perkara lain yang dipertimbangkan oleh Jawatankuasa Audit.  

(2) Peserta Penjelasan mesti mengemukakan satu salinan minit mesyuarat bagi setiap mesyuarat 
Jawatankuasa Audit dan salinan laporan audit, berserta tindakannya atau apa-apa langkah 
pembetulan yang diambil untuk menangani apa-apa ketakpatuhan atau ketakteraturan yang 
dinyatakan dalam laporan audit, kepada Pusat Penjelasan dalam tempoh 30 hari dari tarikh 
minit mesyuarat itu diterima pakai oleh dan laporan audit dikemukakan kepada lembaga 
pengarah Peserta Penjelasan. 

 
 
 

[Baki halaman ini sengaja dibiarkan kosong] 

BAHAGIAN F PRESTASI JAWATANKUASA UNTUK MENYELIA FUNGSI PENGURUSAN 

RISIKO DAN FUNGSI JAWATANKUASA AUDIT PADA PERINGKAT KUMPULAN 
 
 

5.13 Jawatankuasa untuk menyelia pengurusan risiko dan Jawatankuasa Audit 
 

Peserta Penjelasan Am boleh mempunyai jawatankuasanya dalam Kaedah 5.06(1) atau 
Jawatankuasa Auditnya yang ditubuhkan dan disenggarakan pada peringkat Kumpulan di 
bawah Bahagian D Bab 4 jika Peserta Penjelasan Am boleh mematuhi Kaedah 2.01(2)(k) 
setakat menyediakan atau berusaha untuk menyediakan laporan, maklumat, Dokumen, Buku 
atau Rekod kepada Pusat Penjelasan yang berkaitan jawatankuasa serta keputusan dan 
pertimbangan jawatankuasa apabila diminta oleh Pusat Penjelasan. 

 
 

5.14 Bank Pelaburan 
 

Kaedah 5.13 tidak terpakai kepada Bank Pelaburan. 
 
 

[Bab Tamat] 

BAB 6 PROSEDUR PENJELASAN 

 
 

6.01 Pengemukaan Kontrak Pasaran untuk pendaftaran 
 

(1) Butiran setiap Kontrak Pasaran mesti dikemukakan oleh Pembeli dan Penjual dalam Kontrak 
Pasaran itu, atau oleh Bursa bagi pihak Pembeli dan Penjual, mengikut apa-apa cara 
sebagaimana yang ditetapkan oleh Pusat Penjelasan, untuk didaftarkan oleh Pusat Penjelasan. 

 
(2) Pusat Penjelasan berhak untuk bergantung pada butiran Kontrak Pasaran yang dikemukakan 

mengikut Kaedah 6.01(1) sebagai betul dan tidak terikat untuk mengenal pasti apa-apa 
kesilapan atau peninggalan sebenar atau yang dikatakan, berhubung dengan butiran tersebut.  

 
 

6.02 Kesilapan semasa perekodan 
 

(1) Walaupun terdapat Kaedah 6.01(2), jika selepas diberitahu oleh Bursa bagi pihak Pembeli dan 
Penjual dalam Kontrak Pasaran, Pusat Penjelasan yakin bawah butiran Kontrak Pasaran yang 
salah atau tidak lengkap telah dikemukakan oleh Bursa atau Bursa gagal mengemukakan 
butiran Kontrak Pasaran, maka Pusat Penjelasan boleh, mengikut budi bicara mutlaknya, 
mengenakan apa-apa syarat, termasuk meminta pembayaran Margin, dan boleh: 

 
(a) dalam hal butiran Kontrak Pasaran yang salah atau tidak lengkap dikemukakan kepada 

Pusat Penjelasan dan didaftarkan, mengambil semua tindakan yang perlu untuk 
membetulkan pendaftaran itu; 

 
(b) dalam hal semua butiran Kontrak Pasaran tidak dikemukakan kepada Pusat 

Penjelasan, mengambil semua tindakan yang perlu untuk mendaftarkan Kontrak 
Pasaran. 

 
(2) Jika Pusat Penjelasan menggunakan budi bicaranya di bawah Kaedah 6.02(1)(a), maka Kontrak 

Pasaran dianggap telah didaftarkan dan menunjukkan apa-apa pindaan atau pembetulan 
tersebut dan Kaedah-kaedah ini terpakai sewajarnya. 

 
 

6.03 Pendaftaran 
 

(1) Pusat Penjelasan boleh, tanpa dikehendaki memberikan sebab, sebelum tamat hari yang 
Kontrak Pasaran diterima untuk pendaftaran: 

 
(a) pada bila-bila masa menolak untuk mendaftarkan apa-apa Kontrak Pasaran atau 

mengenakan syarat, termasuk pembayaran Margin selepas pendaftaran apa-apa 
Kontrak Pasaran; atau 

 
(b) menolak Kontrak Pasaran daripada dijelaskan melalui Pusat Penjelasan jika Pusat 

Penjelasan berpendapat bahawa penolakan itu adalah perlu untuk melindungi integriti 
Pusat Penjelasan. 

 
(2) Apa-apa penolakan Kontrak Pasaran tersebut di bawah Kaedah 6.03(1)(b) akan menyebabkan 

penguatkuasaan semula Kontrak Pasaran antara Pembeli dengan Penjual, dan Pusat 
Penjelasan tidak akan mempunyai obligasi atau liabiliti berkenaan dengan atau berkaitan 
dengan Kontrak Pasaran tersebut atau penolakan Kontrak Pasaran tersebut. 

 
(3) Pusat Penjelasan akan memberitahu Bursa yang berkaitan, tentang apa-apa keputusan yang 

diambil oleh Pusat Penjelasan di bawah Kaedah 6.03(1) dan boleh mengambil apa-apa tindakan 
yang perlu berhubung dengan Kontrak Pasaran tersebut selepas berunding dengan Bursa. 

 
(4) Sebaik sahaja Kontrak Pasaran diterima untuk pendaftaran oleh Pusat Penjelasan: 

(a) Kontrak Terbuka diwujudkan antara Pusat Penjelasan dengan Pembeli dalam Kontrak 
Pasaran berdasarkan syarat yang sama dengan syarat Kontrak Pasaran dan Pusat 
Penjelasan akan menjadi Penjual dalam Kontrak Terbuka tersebut; 

 
(b) Kontrak Terbuka diwujudkan antara Pusat Penjelasan dengan Penjual dalam Kontrak 

Pasaran berdasarkan syarat yang sama dengan syarat Kontrak Pasaran dan Pusat 
Penjelasan akan menjadi Pembeli dalam Kontrak Terbuka tersebut; dan 

 
(c) Kontrak Pasaran ditamatkan. 

 
(5) Setiap Peserta Penjelasan mesti menyediakan apa-apa maklumat kepada Pusat Penjelasan 

dalam apa-apa masa sebagaimana yang ditetapkan oleh Pusat Penjelasan berkaitan dengan 
pendaftaran Kontrak Pasaran. 

 
(6) Setiap Kontrak Terbuka mempunyai kesan dan sah serta boleh dikuatkuasakan mengikut 

syaratnya sebagaimana yang ditentukan di bawah Kaedah-kaedah ini. 
 

(7) Peserta Penjelasan tidak boleh membuat apa-apa tuntutan atau prosiding untuk menjadikan 
tidak sah atau menjadikan terbatal atau yang mempunyai kesan, sebahagian atau sebaliknya, 
untuk menidaksahkan atau mengelakkan apa-apa Kontrak Terbuka, atau obligasinya berkaitan 
dengan Kontrak Terbuka tersebut, yang Peserta Penjelasan ialah satu pihak. 

 
(8) Syarat setiap Kontrak Terbuka adalah tertakluk kepada Kaedah-kaedah ini. 

 
 

6.04 Pihak kepada Kontrak Terbuka 
 

(1) Tanpa mengira sama ada Kontrak Terbuka direkodkan dalam Akaun Tak Terasing atau Akaun 
Terasing Peserta Penjelasan, Kontrak Terbuka tersebut adalah antara Pusat Penjelasan 
dengan Peserta Penjelasan sebagai prinsipal.  

 
(2) Peserta Penjelasan boleh melaksanakan haknya dan bertanggungan untuk melaksanakan 

obligasinya di bawah dan berkaitan dengan Kontrak Terbuka tersebut pada setiap masa 
sebagai prinsipal tertakluk kepada Kaedah-kaedah ini. 

 
(3) Pusat Penjelasan tidak mengiktiraf apa-apa kepentingan di sisi undang-undang, saksama, 

kontingen, pada masa hadapan atau separa, dalam apa-apa Kontrak Terbuka kecuali 
kepentingan Peserta Penjelasan yang merupakan pihak kepada Kontrak Terbuka itu. 

 
 

6.05 Akaun 
 

(1) Pusat Penjelasan akan menyenggarakan butiran yang berhubungan dengan setiap Kontrak 
Terbuka dalam Akaun Terasing atau Akaun Tak Terasing Peserta Penjelasan, pihak kepada 
Kontrak Terbuka tersebut seperti yang diberikan oleh Peserta Penjelasan. 

 
(2) Peserta Penjelasan mesti membuka Sub-akaun berasingan mengikut cara yang ditetapkan oleh 

Pusat Penjelasan. 
 

(3) Pusat Penjelasan akan mengira Bon Prestasi berhubung dengan Kontrak Terbuka yang 
direkodkan dalam Akaun Tak Terasing Peserta Penjelasan dan setiap Sub-akaun Akaun 
Terasing Peserta Penjelasan mengikut Kaedah 6.14. 

 
 

6.06 Arahan penentuan 
 

(1) Jika Pusat Penjelasan telah mencapai persetujuan dengan Bursa, arahan penentuan boleh 
disediakan kepada Pusat Penjelasan oleh Bursa bagi pihak Peserta Penjelasan. 
 

(2) Arahan penentuan yang disediakan kepada Pusat Penjelasan mengikut Kaedah 6.06(1) mesti 
menyatakan: 

(a) sama ada Kontrak Terbuka yang wujud daripada pendaftaran Kontrak Pasaran akan 

direkodkan dalam Akaun Terasing atau Akaun Tak Terasing Peserta Penjelasan; 
 

(b) jika arahan diberikan kepada Pusat Penjelasan menurut Kaedah 6.06(2)(a) bahawa 
Kontrak Terbuka akan direkodkan dalam Akaun Terasing Peserta Penjelasan, arahan 
penentuan mesti termasuk identiti Sub-akaun yang akan merekodkan Kontrak Terbuka 
tersebut. 

 
(3) Jika arahan penentuan tersalah atau tidak diberikan kepada Pusat Penjelasan pada Hari 

Berurus Niaga yang sama Kontrak Pasaran yang berkaitan dikemukakan kepada Pusat 
Penjelasan bagi pendaftaran, Kontrak Terbuka yang wujud daripada pendaftaran itu akan 
direkodkan dalam Akaun Tak Terasing Peserta Penjelasan. 

 
(4) Jika Peserta Penjelasan membuat kesilapan dalam apa-apa arahan penentuan, ia boleh 

meminta Pusat Penjelasan untuk meminda Rekod yang disimpan oleh Pusat Penjelasan bagi 
Akaun Tak Terasing, Akaun Terasing atau Sub-akaun Peserta Penjelasan. 

 
(5) Penerimaan permintaan untuk meminda adalah mengikut budi bicara Pusat Penjelasan. 

 
 

6.07 Peruntukan dan Pemindahan 
 

Pusat Penjelasan boleh, atas permintaan Peserta Penjelasan, menguntukkan atau 
memindahkan Kontrak Terbuka antara akaun Peserta Penjelasan yang sama atau antara para 
Peserta Penjelasan mengikut cara atau tertakluk kepada apa-apa syarat yang ditentukan oleh 
Pusat Penjelasan. 

 
 

6.08 Kedudukan Terbuka 
 

Setiap Kontrak Terbuka mempunyai kesan dan akan terus mengikat Pusat Penjelasan dan 
Peserta Penjelasan yang merupakan pihak kepada Kontrak Terbuka tersebut sehingga: 

 
(a) ia dilikuidasikan melalui ofset mengikut Kaedah 6.09; 

 
(b) ia dilikuidasikan sebagai hasil penyelesaian bagi pasaran mengikut Kaedah 6.13; 

 
(c) mengikut Kaedah 6.11, hak dan obligasi di bawah Kontrak Terbuka itu telah dinovasikan 

dan dalam hal tersebut, Kontrak Terbuka itu akan mengikat Pusat Penjelasan dan 
Peserta Penjelasan yang kepada mereka hak dan obligasi tersebut dinovasikan; 

 
(d) ia dikendalikan mengikut Kaedah 2.09(1)(f); 

 
(e) dalam hal Kontrak Terbuka Opsyen - 

 
(i) ia telah tamat tempoh, iaitu, hak Pembeli bagi Opsyen tersebut telah luput; 

 
(ii) ia telah Dilaksana atau Diserah hak; atau 

 
(iii) penghantarserahan dan pembayaran atau penyelesaian tunai telah 

dilaksanakan mengikut Kaedah-kaedah ini; 
 

(f) dalam hal Kontrak Terbuka yang merupakan Kontrak Niaga Hadapan, penyelesaian 
tunai atau penghantarserahan telah dilaksanakan mengikut Kaedah-kaedah ini. 

6.09 Pelikuidasian melalui ofset 

 
(1) Peserta Penjelasan yang merupakan Pembeli kepada Kontrak Terbuka dan Penjual kepada 

Kontrak Terbuka lain yang mempunyai syarat yang sama dalam semua aspek tetapi tidak 
semestinya harga dan tarikh kontrak, dan kedua-dua Kontrak Terbuka direkodkan dalam sub-
akaun yang sama dalam Akaun Tak Terasing atau dalam Akaun Klien yang sama bagi Peserta 
Penjelasan itu, boleh memohon supaya Pusat Penjelasan membuat pelikuidasian melalui ofset 
hak dan obligasi di bawah kedua-dua Kontrak Terbuka itu. 

 
(2) Selepas dua Kontrak Terbuka diofset menurut Kaedah 6.09(1), apa-apa perbezaan 

penyelesaian, seperti yang dikira oleh Pusat Penjelasan, serta-merta menjadi perlu dibayar oleh 
Peserta Penjelasan atau Pusat Penjelasan, mengikut mana-mana yang berkenaan. 

 
(3) Permintaan bagi pelikuidasian melalui ofset mengikut Kaedah 6.09 ini mesti dikemukakan 

kepada Pusat Penjelasan mengikut apa-apa cara yang ditentukan oleh Pusat Penjelasan. 
 
 

6.10 Penarikbalikan pelikuidasian 
 

(1) Pusat Penjelasan boleh membatalkan pelikuidasian dua Kontrak Terbuka yang dibuat menurut 
Kaedah 6.09 supaya dua Kontrak Terbuka baharu antara Pusat Penjelasan dengan Peserta 
Penjelasan diwujudkan atas permintaan Peserta Penjelasan. 

 
(2) Dua Kontrak Terbuka baharu itu yang diwujudkan di bawah Kaedah 6.10(1) akan mempunyai 

syarat yang sama dengan dua Kontrak Terbuka asal yang sebelum ini dilikuidasikan dan apa-
apa perbezaan penyelesaian mesti dibayar balik.   

 
(3) Permohonan oleh Peserta Penjelasan untuk membatalkan pelikuidasian dua Kontrak Terbuka 

itu mesti dikemukakan kepada Pusat Penjelasan mengikut cara yang ditentukan oleh Pusat 
Penjelasan. 

 
 

6.11 Novasi Kontrak Terbuka 
 

(1) Hak dan obligasi Peserta Penjelasan (“pemindah”) di bawah Kontrak Terbuka boleh dinovasikan 
sepenuhnya kepada Peserta Penjelasan lain (“penerima pindahan”) jika: 

 
(a) Pusat Penjelasan telah dimaklumkan tentang tawaran dan penerimaan pemindahan 

milik Kontrak Terbuka antara dua Peserta Penjelasan itu menurut Kaedah 6.07; atau 
 

(b) pemindah menjadi subsidiari milik penuh penerima pindahan; atau 
 

(c) pemindah memberikan notis tentang niatnya untuk membatalkan Penyertaannya atau 
Penyertaannya digantung atau ditamatkan atau ia tidak lagi menjadi Gabungan bagi 
suatu Bursa disebabkan penamatan penyertaannya oleh Bursa tersebut atau 
penyertaannya dalam Bursa tersebut digantung; atau 

 
(d) terdapat sebab lain bagi novasi yang dicadangkan yang bukan tidak selaras dengan 

Kaedah-kaedah ini, Kaedah-kaedah Bursa atau Akta yang berkaitan. 
 

(2) Apa-apa permintaan bagi novasi Kontrak Terbuka mesti dibuat mengikut cara dan berdasarkan 
syarat yang ditentukan oleh Pusat Penjelasan. 

 
(3) Pusat Penjelasan boleh, mengikut budi bicara mutlaknya, tanpa memberikan apa-apa sebab, 

menolak untuk membuat novasi bagi semua hak dan obligasi Kontrak Terbuka atau membuat 
novasi itu, tertakluk kepada apa-apa terma dan syarat termasuk pembayaran Margin yang 
mungkin ditentukan oleh Pusat Penjelasan mengikut budi bicara mutlaknya. Apa-apa keputusan 
mesti diberitahu dengan segera kepada pemindah dan penerima pindahan. 

6.12 Harga penyelesaian harian 

 
(1) Pusat Penjelasan akan menentukan Harga Penyelesaian Harian bagi setiap Kontrak Terbuka 

mengikut prosedur yang ditentukan oleh Pusat Penjelasan. 
 

(2) Prosedur ini akan membenarkan pertimbangan diberikan kepada apa-apa bidaan, tawaran dan 
harga dagangan yang disebut harga oleh Bursa dan apa-apa maklumat lain yang dianggap 
berkaitan oleh Pusat Penjelasan. 

 
 

6.13 Perubahan penyelesaian 
 

(1) Pusat Penjelasan akan mengira perubahan nilai bagi setiap Kontrak Terbuka Peserta 
Penjelasan berdasarkan Harga Penyelesaian Harian pada masa yang ditentukan oleh Pusat 
Penjelasan untuk menetapkan perubahan penyelesaian. 

 
(2) Perubahan penyelesaian dan apa-apa pelarasan yang dibuat pada perubahan penyelesaian 

(jika berkenaan) seperti yang dikira oleh Pusat Penjelasan mesti dibayar secara tunai oleh 
Peserta Penjelasan yang berkaitan. 

 
 

6.14 Bon Prestasi 
 

(1) Pusat Penjelasan akan menentukan Bon Prestasi yang dikehendaki bagi tujuan menguruskan 
risiko terduga menggunakan algoritma berasaskan risiko atau apa-apa kaedah lain yang 
ditentukan oleh Pusat Penjelasan. 

 
(2) Bon Prestasi Peserta Penjelasan akan dipegang sebagai sekuriti terhadap: 

 
(a) kegagalan pematuhan obligasi berkontrak Peserta Penjelasan di bawah Kedudukan 

Terbuka; atau 
 

(b) penyempurnaan Penghantarserahan atau penerimaan Penghantarserahan mengikut 
Kaedah 8.02(c), 

 
dan akan terpakai mengikut apa-apa cara sebagaimana yang ditentukan oleh Pusat Penjelasan 
selepas apa-apa keingkaran obligasi tersebut oleh Peserta Penjelasan. 

 
(3) Pusat Penjelasan akan menentukan Bon Prestasi yang diperlukan daripada setiap Peserta 

Penjelasan dengan mengambil kira Kedudukan Terbuka Peserta Penjelasan. 
 

(4) Peserta Penjelasan mesti menyerah simpan Bon Prestasi dengan Pusat Penjelasan mengikut 
arahan Pusat Penjelasan. 

 
(5) Bon Prestasi boleh dalam bentuk tunai atau Kolateral Diluluskan atau kedua-duanya. 

 
 

6.15 Bayaran kepada Pusat Penjelasan 
 

(1) Pada setiap Hari Berurus Niaga, Pusat Penjelasan akan menyediakan kepada setiap Peserta 
Penjelasan penyata yang memaklumkan Peserta Penjelasan tentang dana (jika ada) yang mesti 
dibayar kepada Pusat Penjelasan dan menunjukkan Bon Prestasi yang mesti diserah simpan 
dengan Pusat Penjelasan. 

 
(2) Peserta Penjelasan mesti membuat pembayaran kepada Pusat Penjelasan dalam tempoh yang 

ditetapkan oleh Pusat Penjelasan dari semasa ke semasa. 
 

(3) Pusat Penjelasan berhak menolak apa-apa amaun yang perlu dibayar oleh Peserta Penjelasan 
kepada Pusat Penjelasan terhadap apa-apa amaun yang perlu dibayar oleh Pusat Penjelasan 
kepada Peserta Penjelasan. 

6.16 Permintaan untuk dana tambahan 

 
(1) Pusat Penjelasan boleh meminta pembayaran dana tambahan daripada satu atau lebih Peserta 

Penjelasan sebagai sekuriti tambahan terhadap kegagalan pematuhan obligasi oleh Peserta 
Penjelasan itu di bawah Kontrak Terbuka selepas mengambil kira perubahan pada harga 
pasaran, ketaktentuan harga, aktiviti perdagangan dan apa-apa perkara lain yang pada 
pendapat Pusat Penjelasan mungkin menjejaskan risiko yang Pusat Penjelasan terdedah 
kepada. 
 

(2) Peserta Penjelasan yang berkenaan mesti membayar dana tambahan yang diminta dalam 
tempoh satu jam atau dalam tempoh sebagaimana yang ditentukan oleh Pusat Penjelasan. 
 
 

6.17 Kolateral Diluluskan 
 
(1) Kolateral Diluluskan ialah harta yang ditetapkan oleh Pusat Penjelasan sebagai Kolateral 

Diluluskan bagi apa-apa tujuan di bawah Kaedah-kaedah ini. 
 
(2) Kolateral Diluluskan hanya boleh didepositkan atau disandarkan dengan atau diserah hak 

kepada Pusat Penjelasan mengikut apa-apa cara dan berdasarkan syarat sebagaimana yang 
ditentukan oleh Pusat Penjelasan. 

 
(3) Pusat Penjelasan akan menilai Kolateral Diluluskan mengikut apa-apa cara sebagaimana yang 

ditentukan oleh Pusat Penjelasan. 
 
(4) Pusat Penjelasan boleh melabur, mengurus dan menggerakkan Kolateral Diluluskan itu 

mengikut apa-apa cara yang disifatkan patut atau suai manfaat oleh Pusat Penjelasan. 
 
(5) Apa-apa manfaat, faedah atau keuntungan yang diterima atau terakru pada apa-apa Kolateral 

Diluluskan: 
 

(a) adalah milik Peserta Penjelasan yang mendepositkan atau menyandarkan atau 
menyerah hak Kolateral Diluluskan itu kepada Pusat Penjelasan; dan  

 
(b) akan diserahkan kepada Peserta Penjelasan itu pada apa-apa masa dan mengikut apa-

apa cara sebagaimana yang ditentukan oleh Pusat Penjelasan. 
 
(6) Penerimaan Kolateral Diluluskan oleh Pusat Penjelasan adalah mengikut budi bicara Pusat 

Penjelasan selepas mempertimbangkan perkara yang dianggapnya berkaitan, termasuk tetapi 
tidak terhad kepada pendedahannya atau pendedahan yang mungkin kepada pihak ketiga. 

 
(7) Peserta Penjelasan boleh menarik semula Kolateral Diluluskan tertakluk kepada apa-apa syarat 

sebagaimana yang ditentukan oleh Pusat Penjelasan. 
 
(8) Pusat Penjelasan boleh mengenakan fi berhubung dengan penyerahan simpan Kolateral 

Diluluskan. 
 
(9) Kaedah 6.17 ini mempunyai kesan walaupun terdapat apa-apa perkara lain yang terkandung 

dalam Kaedah-kaedah ini. 
 
 

6.18 Faedah ke atas baki tunai 
 

Pusat Penjelasan boleh membayar faedah kepada setiap Peserta Penjelasan bagi semua baki 
tunai yang dipegang oleh Pusat Penjelasan untuk Peserta Penjelasan itu termasuk Deposit 
Sekuriti, Caruman Dana Penjelasan dan Deposit Peserta Penjelasan Langsung mengikut cara 
sebagaimana yang ditentukan oleh Pusat Penjelasan. 

6.19 Rekod Pusat Penjelasan 

 
(1) Pusat Penjelasan akan menyenggarakan Rekod berhubung dengan Kontrak Terbuka yang 

diwujudkan, dilikuidasikan, diselesaikan atau selainnya dikendalikan mengikut Kaedah-kaedah 
ini. 

 
(2) Rekod yang disimpan oleh Pusat Penjelasan di bawah Kaedah 6.19 ini merupakan keterangan 

prima facie bagi perkara yang terkandung dalam Rekod itu. 
 

(3) Pusat Penjelasan berhak untuk percaya pada, tanpa menyiasat, semua maklumat yang 
diberikan kepadanya oleh atau bagi pihak Peserta Penjelasan dalam menghasilkan dan 
meminda Rekod tersebut. 

 
 

6.20 Makluman, penyata atau laporan penjelasan 
 

(1) Pusat Penjelasan akan menyediakan makluman, penyata atau laporan sedemikian kepada 
setiap Peserta Penjelasan berhubung dengan Kontrak Terbuka Peserta Penjelasan yang 
menunjukkan, antara lainnya, yang berikut: 
 
(a) Kedudukan Terbuka Peserta Penjelasan; 

 
(b) Kolateral Diluluskan yang diserah simpan oleh Peserta Penjelasan; 

 
(c) Margin Peserta Penjelasan; 

 
(d) tunai yang didepositkan oleh Peserta Penjelasan dengan Pusat Penjelasan; dan 

 
(e) amaun tunai yang dikreditkan dan didebitkan ke dalam Akaun Terasing dan Akaun Tak 

Terasing Peserta Penjelasan. 
 

(2) Apa-apa makluman, penyata atau laporan yang disediakan oleh Pusat Penjelasan kepada 
Peserta Penjelasan adalah, tanpa kesilapan yang nyata, (dalam apa-apa kejadian selepas 1 
Hari Berurus Niaga selepas ketersediaan laporan, makluman atau penyata itu) muktamad 
berkenaan hal perkaranya. 

 
(3) Kegagalan Peserta Penjelasan untuk memberitahu Pusat Penjelasan tentang apa-apa 

kesilapan atau peninggalan berhubung dengan apa-apa makluman, penyata atau laporan 
dengan segera (atau dalam tempoh 1 Hari Perniagaan selepas ketersediaan makluman, 
penyata atau laporan itu) merupakan penepian yang memihak kepada Pusat Penjelasan oleh 
Peserta Penjelasan itu bagi apa-apa hak, tuntutan, ganti rugi atau kerugian terhadap apa-apa 
hak yang memerlukan pembetulan, melainkan diperuntukkan sebaliknya. 

 
 

6.21 Had Kedudukan dan Pelaksanaan 
 

(1) Pusat Penjelasan boleh menentukan had Kedudukan Terbuka yang boleh dipegang atau 
dikawal oleh mana-mana Klien atau Peserta Penjelasan dalam mana-mana Derivatif (“had 
kedudukan”) atau bilangan Opsyen yang boleh dilaksanakan oleh mana-mana Klien atau 
Peserta Penjelasan (“had pelaksanaan”). 

 
(2) Peserta Penjelasan mesti memastikan bahawa had kedudukan dan had pelaksanaan, yang 

terpakai kepada mana-mana Klien atau Peserta Penjelasan dipatuhi pada setiap masa. 
 

(3) Pusat Penjelasan boleh, dalam keadaan yang dianggap sesuai olehnya, memberikan apa-apa 
pengecualian, pengubahsuaian atau perubahan berhubung dengan had kedudukan atau had 
pelaksanaan tersebut, mengikut mana-mana yang berkenaan, tertakluk kepada apa-apa terma 
dan syarat yang ditetapkan oleh Pusat Penjelasan. 

 
(4) Pusat Penjelasan boleh menetapkan tahap pelaporan bagi Kedudukan Terbuka yang dipegang, 

oleh mana-mana Klien atau Peserta Penjelasan dan boleh meminta laporan harian (atau 

laporan berkala lain) daripada Peserta Penjelasan tentang jumlah Kedudukan Terbuka yang 
dipegang oleh mana-mana Klien atau Peserta Penjelasan. Pusat Penjelasan boleh meminta 
laporan walaupun jumlah Kedudukan Terbuka yang dipegang adalah di bawah tahap pelaporan 
yang ditetapkan oleh Pusat Penjelasan. 

 
(5) Peserta Penjelasan mesti segera melaporkan kepada Pusat Penjelasan tentang apa-apa 

kejadian apabila Peserta Penjelasan mempunyai sebab untuk mempercayai bahawa ia telah 
melebihi atau Klien atau Peserta Penjelasan lain, yang bertindak bersendirian atau bersama-
sama orang lain, telah melebihi atau cuba melebihi apa-apa had yang dirujuk dalam Kaedah 
6.21(1) di atas. 

 
(6) Bagi mengelakkan keraguan, Peserta Penjelasan mesti menjelaskan dan menyelesaikan 

semua Kontrak Terbuka termasuk Kontrak Terbuka yang menyebabkan Klien atau Peserta 
Penjelasan melanggar had kedudukan atau had pelaksanaan yang dirujuk dalam Kaedah 6.21 
ini. 

 
(7) Bagi tujuan menentukan sama ada seseorang itu ‘mengawal’ orang lain, perkara yang berikut 

terpakai: 
 

(a) seseorang dianggap mengawal orang lain: 
 

(i) jika orang pertama, atau mana-mana syarikat orang pertama itu yang berkaitan, 
secara langsung atau tidak langsung dengan apa jua cara sekalipun, 
memegang atau memiliki secara benefisial 15% atau lebih daripada modal 
diterbitkan atau modal berbayar atau kuasa mengundi orang yang satu lagi atau 
orang ketiga yang mempunyai kawalan (dari segi takrif ini) ke atas orang yang 
satu lagi; atau 
 

(ii) jika rakan kongsi atau pengarah bagi orang pertama atau mana-mana syarikat 
yang berkaitan dengan orang pertama, juga merupakan rakan kongsi atau 
pengarah bagi orang yang satu lagi; atau 

 
(iii) jika oleh sebab apa-apa jenis kontrak, perjanjian atau perkiraan, sama ada 

boleh dikuatkuasakan di sisi undang-undang atau tidak, orang pertama 
mengawal dengan berkesan pengurusan, atau 15% atau lebih daripada kuasa 
mengundi orang yang satu lagi, atau berhak mencalonkan atau melantik satu 
atau lebih pengarah bagi orang yang satu lagi. 

 
(b) Tanpa mengambil kira Kaedah 6.21(7) di atas, bagi tujuan menentukan kawalan 

Kedudukan Terbuka di bawah Kaedah 6.21, seseorang tidak akan dianggap 
mempunyai kawalan ke atas Kedudukan Terbuka orang yang satu lagi jika kedua-dua 
orang: 

 
(i) tidak mengetahui keputusan perdagangan antara satu sama lain; 

 
(ii) berdagang menurut strategi perdagangan yang dibangunkan secara 

berasingan dan tersendiri;  
 

(iii) mempunyai dan menguatkuasakan prosedur bertulis yang menghalang setiap 
orang daripada mendapat tahu tentang, memperoleh akses kepada, atau 
menerima data berkenaan dengan dagangan orang yang satu lagi. Prosedur 
tersebut mesti termasuk penyaluran dokumen dan prosedur atau perkiraan 
keselamatan lain yang akan mengekalkan kebebasan aktiviti mereka; dan 

 
(iv) tidak berkongsi kakitangan yang mengawal keputusan perdagangan masing-

masing.  
 

[Rujuk Arahan No. 6-001] 

6.22 Perkiraan Penjelasan dengan Peserta Perdagangan 

 
Bagi menjelaskan Kontrak Pasaran yang diikat oleh Peserta Perdagangan (“Kontrak 
tersebut”), Peserta Perdagangan mesti: 
 
(a) memaklumkan Pusat Penjelasan tentang perkiraan penjelasan yang berkaitan yang 

dibuat oleh Peserta Penjelasan dengan Peserta Perdagangan, dan jika Pusat  
Penjelasan membuat permintaan, mengemukakan butiran tentang Peserta 
Perdagangan atau dokumen lain berkaitan perkiraan penjelasan tersebut sebagaimana 
yang boleh ditetapkan oleh Pusat Penjelasan dari semasa ke semasa; 

 
(b) mengesahkan dengan Pusat Penjelasan bahawa ia mempunyai langkah kawalan 

dalaman dan sistem pengurusan risiko yang mencukupi, termasuk pemeriksaan 
kawalan kredit prapelaksanaan untuk menguruskan pendedahan risiko Peserta 
Penjelasan kepada Kontrak itu; dan  

 
(c) mengikat persetujuan bertulis bersama Peserta Perdagangan yang menyatakan terma 

dan syarat yang mengawal hubungan mereka, dan mesti termasuk peruntukan 
pengurusan risiko seperti hak untuk mengenakan had perdagangan ke atas Peserta 
Perdagangan sama ada bagi Kontrak Pasaran yang dilaksanakan bagi Peserta 
Perdagangan sendiri atau jika berkenaan, bagi klien Peserta Perdagangan.  

 
 

6.23 Pemberhentian perkiraan Penjelasan 
 

Jika Peserta Penjelasan ingin menghentikan penjelasan Kontrak Pasaran bagi Peserta 
Perdagangan, Peserta Penjelasan mesti: 

 
(a) menyediakan notis bertulis terlebih dahulu kepada Pusat Penjelasan (tempoh notis 

sebagaimana yang akan ditentukan oleh Pusat Penjelasan) tentang niat Peserta 
Penjelasan untuk menghentikan penjelasan Kontrak Pasaran Peserta Perdagangan itu 
dan tarikh pemberhentian yang dicadangkan; dan 

 
(b) mematuhi apa-apa arahan munasabah Pusat Penjelasan berhubung dengan 

pemberhentian penjelasan Kontrak Pasaran Peserta Perdagangan yang teratur. 
 
 

6.24 Obligasi Peserta Penjelasan sekiranya berlaku pemberhentian 
 

Tanpa mengambil kira pemberhentian perkiraan penjelasan, Peserta Penjelasan mesti 
menjelaskan dan menyelesaikan semua Kontrak Pasaran Peserta Perdagangan yang dibuat 
setakat Peserta Perdagangan tidak lagi dapat mengikat Kontrak Pasaran untuk dijelaskan oleh 
Peserta Penjelasan. 

 
 

6.25 Pelepasan atas permintaan Klien 
 

(1) Peserta Penjelasan boleh melepaskan Kontrak Terbuka (“Peserta Penjelasan yang 
melepaskan”) dan Peserta Penjelasan lain yang mengambil pelepasan Kontrak Terbuka 
(“Peserta Penjelasan yang mengambil”). Perkiraan pelepasan itu hanya akan berkuat kuasa 
selepas pematuhan penuh oleh Peserta Penjelasan yang melepaskan dan Peserta Penjelasan 
yang mengambil terhadap Kaedah ini dan prosedur sebagaimana yang boleh ditetapkan oleh 
Pusat Penjelasan. 

 
(2) Pusat Penjelasan boleh tanpa memberikan apa-apa sebab: 

 
(a) menolak perkiraan pelepasan yang diikat oleh Peserta Penjelasan; atau 

 
(b) membenarkan perkiraan pelepasan itu, tertakluk kepada pematuhan syarat. 

(3) Peserta Penjelasan yang mengambil mesti mematuhi syarat yang dikenakan oleh Pusat 

Penjelasan, untuk membolehkan penguatkuasaan perkiraan pelepasan. 
 

(4) Berhubung dengan semua perkiraan pelepasan yang diikat dan telah berkuat kuasa menurut 
Kaedah 6.25 ini, Peserta Penjelasan yang melepaskan mesti, berhubung dengan Kontrak 
Terbuka yang dirujuk dalam Kaedah 6.25(1): 

              
(a) menjelaskan dan menyelesaikan Kontrak Terbuka dan mematuhi semua peruntukan 

dalam Kaedah-kaedah berhubung dengan Kontrak Terbuka itu; dan 
 

(b) mematuhi semua peruntukan dalam Bahagian C Bab 4 berkenaan Klien yang dirujuk 
dalam Kaedah 6.25 ini. 

 
(5) Jika perkiraan pelepasan ditolak oleh Pusat Penjelasan, Peserta Penjelasan yang melepaskan 

mesti menjelaskan dan menyelesaikan Kontrak Terbuka yang telah ditolak untuk pelepasan dan 
mematuhi semua peruntukan dalam Kaedah-kaedah ini berhubung dengan Kontrak Terbuka 
itu. 

 
 

[Bab Tamat] 

BAB 7 OPSYEN 

 
 

7.01 Pendaftaran opsyen 
 

(1) Pembeli Kontrak Terbuka Opsyen yang diwujudkan menurut Kaedah 6.03 mesti membayar 
Premium kepada Pusat Penjelasan. 

 
(2) Penjual Kontrak Terbuka Opsyen yang diwujudkan menurut Kaedah 6.03 berhak menerima 

Premium daripada Pusat Penjelasan. 
 

(3) Premium yang dirujuk dalam Kaedah 7.01(1) menjadi perlu dibayar pada hari Kontrak Terbuka 
Opsyen yang berkaitan diwujudkan dan kena dibayar pada masa seperti yang dimaklumkan 
oleh Pusat Penjelasan. 

 
 

7.02 Notis pelaksanaan 
 

(1) Pembeli yang melaksanakan haknya di bawah Kontrak Terbuka Opsyen mesti berbuat 
sedemikian mengikut syarat Kontrak Terbuka Opsyen dan memaklumkan Pusat Penjelasan 
tentang Pelaksanaan mengikut cara yang ditetapkan oleh Pusat Penjelasan.  

 
(2) Laksana adalah muktamad dan mengikat Pembeli. 

 
(3) Tertakluk kepada apa-apa peruntukan dalam Kaedah-kaedah Bursa berhubungan dengan 

Laksana, Peserta Penjelasan disifatkan telah melaksanakan haknya di bawah Kontrak Opsyen 
jika Peserta Penjelasan telah bertindak mengikut Kaedah 7.02(1) atau melalui pelaksanaan 
automatik seperti yang diperuntukkan dalam Kaedah 7.03. 

 
 

7.03 Pelaksanaan automatik 
 

(1) Pusat Penjelasan boleh, pada bila-bila masa sebelum tamat tempoh Kontrak Terbuka Opsyen, 
menentukan prosedur yang menentukan Laksana automatik atau sebaliknya bagi Kontrak 
Terbuka Opsyen dengan Pembeli sebagai Peserta Penjelasannya. 

 
(2) Prosedur yang ditentukan mengikut Kaedah 7.03(1) akan terpakai kepada Peserta Penjelasan 

melainkan jika diarahkan sebaliknya oleh Peserta Penjelasan mengikut cara yang ditetapkan 
oleh Pusat Penjelasan. 

 
 

7.04 Penyerahan hak Opsyen Dilaksanakan 
 

(1) Pusat Penjelasan akan menyerah hak semua Opsyen Dilaksanakan yang sah kepada Peserta 
Penjelasan dengan Kedudukan Singkat terbuka dalam siri yang sama mengikut cara yang 
ditentukan oleh Pusat Penjelasan. 

 
(2) Pusat Penjelasan akan memberitahu Peserta Penjelasan yang diberikan Opsyen Dilaksanakan 

menurut Kaedah 7.04(1) di atas. 
 
 

7.05 Tamat tempoh Opsyen 
 

Hak Pembeli dalam Kontrak Terbuka Opsyen yang belum Dilaksanakan mengikut Kaedah 7.02, 
7.03 atau 7.04 sebelum waktu terakhir yang dibenarkan mengikut syarat Kontrak Terbuka 
Opsyen itu disifatkan telah tamat tempoh. 

7.06 Novasi Opsyen 
 

Jika hak dan obligasi Peserta Penjelasan (“pemindah”) di bawah Kontrak Terbuka Opsyen 
dinovasikan sepenuhnya menurut Kaedah 6.11 kepada Peserta Penjelasan lain (“penerima 
pindahan”): 

 
(a) jika pemindah merupakan Pembeli dalam Kontrak Terbuka itu, Premium bagi Kontrak 

Terbuka baharu akan dikreditkan ke dalam akaun pemindah dan didebitkan ke dalam 
akaun penerima pindahan; 

 
(b) jika pemindah merupakan Penjual dalam Kontrak Terbuka itu, Premium bagi Kontrak 

Terbuka baharu akan didebitkan ke dalam akaun pemindah dan dikreditkan ke dalam 
akaun penerima pindahan. 

 
 

7.07 Pelaksanaan Opsyen 
 

Jika Opsyen Dilaksanakan mengikut Kaedah 7.02, 7.03 atau 7.04: 
 

(a) dalam hal Opsyen Panggilan; Kontrak Niaga Hadapan, yang bagi tujuan Kaedah-
kaedah ini akan menjadi Kontrak Terbuka, diwujudkan antara pihak kepada Opsyen itu 
berdasarkan syarat yang ditentukan mengikut Opsyen tersebut dan Pembeli dalam 
Opsyen tersebut hendaklah menjadi Pembeli dalam Kontrak Niaga Hadapan; 

 
(b) dalam hal Opsyen Jualan; Kontrak Niaga Hadapan, yang bagi maksud Kaedah-kaedah 

ini akan menjadi Kontrak Terbuka, diwujudkan antara pihak kepada Opsyen itu 
berdasarkan syarat yang ditentukan mengikut Opsyen tersebut dan Pembeli dalam 
Opsyen tersebut hendaklah menjadi Penjual dalam Kontrak Niaga Hadapan. 

 
 

7.08 Fi Laksana/penyerahan hak 
 

Setiap Peserta Penjelasan mesti membayar fi atau levi sebagaimana yang ditentukan oleh 
Pusat Penjelasan berhubung dengan Laksana setiap Kontrak Terbuka Opsyen yang Peserta 
Penjelasan tersebut ialah satu pihak.  

 
 

[Bab Tamat] 

BAB 8 PENYELESAIAN KONTRAK 

 
 

8.01 Am 
 

(1) Penghantarserahan dan penerimaan Penghantarserahan mesti dilakukan mengikut syarat 
Kontrak Terbuka yang berkaitan dan Kaedah-kaedah serta apa-apa prosedur sebagaimana 
yang boleh ditetapkan oleh Pusat Penjelasan. 

 
(2) Bagi setiap Peserta Penjelasan yang sebagai Pembeli atau Penjual dalam Kontrak Terbuka 

telah mengambil atau membuat Penghantarserahan, Pusat Penjelasan akan memilih Peserta 
Penjelasan (yang mungkin Peserta Penjelasan yang sama atau tidak) sebagai pihak 
berlawanan kepada Kontrak Terbuka itu. Syarat Kontrak Terbuka itu adalah sama dalam semua 
aspek tetapi tidak semestinya harga kontrak dan tarikh kontrak. 

 
(3) Pusat Penjelasan akan membuat pemilihan tersebut mengikut cara sebagaimana yang 

ditentukan oleh Pusat Penjelasan. 
 
 

8.02 Pihak kepada Penghantarserahan di bawah Kontrak Terbuka 
 

Tertakluk kepada Kaedah-kaedah Bursa yang berkaitan, Penghantarserahan di bawah Kontrak 
Terbuka, selain Kontrak Terbuka Opsyen, mengikut budi bicara Pusat Penjelasan mesti 
merupakan mana-mana daripada yang berikut: 

 
(a) antara Peserta Penjelasan yang merupakan Pembeli dalam Kontrak Terbuka dan 

Peserta Penjelasan yang merupakan Penjual dalam Kontrak Terbuka, syaratnya sama 
dalam semua aspek tetapi tidak semestinya harga kontrak dan tarikh kontrak, dengan 
Pusat Penjelasan yang dilaksanakan oleh: 

 
(i) Pusat Penjelasan mengarahkan Pembeli tersebut untuk menerima 

Penghantarserahan mengikut syarat Kontrak Terbuka; dan 
 

(ii) Pusat Penjelasan mengarahkan Penjual tersebut untuk Menyerahkan mengikut 
syarat Kontrak Terbuka; dan 

 
(iii) Pembeli membayar amaun penyelesaian kepada Pusat Penjelasan mengikut 

arahan Pusat Penjelasan dan syarat Kontrak Terbuka yang dalamnya Pembeli 
adalah satu pihak; dan 

 
(iv) Pusat Penjelasan membayar amaun penyelesaian kepada Penjual, dikira 

mengikut syarat Kontrak Terbuka yang dalamnya Penjual adalah satu pihak; 
 

ATAU 
 

(b) antara Pusat Penjelasan dengan Peserta Penjelasan yang merupakan Pembeli dalam 
Kontrak Terbuka dan antara Pusat Penjelasan dengan Peserta Penjelasan yang 
merupakan Penjual dalam Kontrak Terbuka, syaratnya sama dalam semua aspek tetapi 
tidak semestinya harga kontrak dan tarikh kontrak, dilaksanakan oleh: 

 
(i) Penghantarserahan oleh Penjual tersebut kepada Pusat Penjelasan dan Pusat 

Penjelasan membayar amaun penyelesaian kepada Penjual tersebut yang 
dikira mengikut syarat Kontrak Terbuka yang dalamnya Penjual adalah satu 
pihak; dan 

 
(ii) Penghantarserahan oleh Pusat Penjelasan kepada Pembeli tersebut dan 

Pembeli membayar amaun penyelesaian kepada Pusat Penjelasan yang dikira 
mengikut syarat Kontrak Terbuka yang dalamnya Pembeli adalah satu pihak. 

 
ATAU 

(c) antara Pusat Penjelasan dengan Peserta Penjelasan yang merupakan Pembeli dalam 
Kontrak Terbuka dan antara Pusat Penjelasan dengan Peserta Penjelasan yang 
merupakan Penjual dalam Kontrak Terbuka, syaratnya sama dalam semua aspek 
tetapi tidak semestinya harga kontrak dan tarikh kontrak, dilaksanakan oleh: 

 
(i) Penghantarserahan oleh Penjual tersebut atau Klien bagi Penjual tersebut 

kepada Pusat Penjelasan, dan Pusat Penjelasan membayar amaun 
penyelesaian kepada Penjual tersebut atau Klien bagi Penjual tersebut, yang 
dikira mengikut syarat Kontrak Terbuka yang dalamnya Penjual adalah satu 
pihak; dan 

 
(ii) Penghantarserahan oleh Pusat Penjelasan kepada Pembeli tersebut atau Klien 

bagi Pembeli tersebut, dan Pembeli tersebut membayar atau Klien bagi Pembeli 
tersebut membayar amaun penyelesaian kepada Pusat Penjelasan, yang dikira 
mengikut syarat Kontrak Terbuka yang dalamnya Pembeli adalah satu pihak. 

 
 

8.03 Pihak kepada Penghantarserahan di bawah Kontrak Terbuka Opsyen 
 

Tertakluk kepada Kaedah-kaedah Bursa yang berkaitan, Penghantarserahan di bawah Kontrak 
Terbuka Opsyen yang telah Dilaksanakan, mengikut budi bicara mutlak Pusat Penjelasan mesti 
merupakan sama ada: 

 
(a) antara Peserta Penjelasan yang merupakan Pembeli dalam Kontrak Terbuka Opsyen 

dan Peserta Penjelasan yang merupakan Penjual dalam Kontrak Terbuka Opsyen, 
syaratnya sama dalam semua aspek tetapi tidak semestinya harga kontrak dan tarikh 
kontrak, dengan Pusat Penjelasan yang dilaksanakan oleh: 

 
(i) dalam hal Opsyen Panggilan: 

 
(aa) Pusat Penjelasan mengarahkan Pembeli tersebut untuk menerima 

Penghantarserahan daripada Penjual tersebut mengikut syarat Kontrak 
Terbuka Opsyen; dan 

 
(bb) Pusat Penjelasan mengarahkan Penjual tersebut untuk Menyerahkan 

kepada Pembeli tersebut mengikut syarat Kontrak Terbuka Opsyen; dan 
 

(cc) Pembeli membayar kepada Pusat Penjelasan amaun penyelesaian 
mengikut syarat Kontrak Terbuka Opsyen yang dalamnya Pembeli adalah 
satu pihak dan arahan Pusat Penjelasan; dan 

 
(dd) Pusat Penjelasan membayar kepada Penjual amaun penyelesaian, yang 

dikira mengikut syarat Kontrak Terbuka Opsyen yang dalamnya Penjual 
adalah satu pihak; 

 
(ii) dalam hal Opsyen Jualan: 

 
(aa) Pusat Penjelasan mengarahkan Penjual tersebut untuk menerima 

Penghantarserahan daripada Pembeli tersebut mengikut syarat Kontrak 
Terbuka Opsyen; dan 

 
(bb) Pusat Penjelasan mengarahkan Pembeli untuk Menghantarserah kepada 

Penjual tersebut mengikut syarat Kontrak Terbuka Opsyen; dan 
 

(cc) Penjual membayar kepada Pusat Penjelasan amaun penyelesaian 
mengikut syarat Kontrak Terbuka Opsyen yang dalamnya Penjual adalah 
satu pihak dan arahan Pusat Penjelasan; dan 

 
(dd) Pusat Penjelasan membayar kepada Pembeli amaun penyelesaian, yang 

dikira mengikut syarat Kontrak Terbuka Opsyen yang dalamnya Pembeli 
adalah satu pihak; 

ATAU 
(b) antara Pusat Penjelasan dengan Peserta Penjelasan yang merupakan Pembeli dalam 

Kontrak Terbuka Opsyen dan antara Pusat Penjelasan dengan Peserta Penjelasan 
yang merupakan Penjual dalam Kontrak Terbuka Opsyen, syaratnya sama dalam 
semua aspek tetapi tidak semestinya harga kontrak dan tarikh kontrak, dilaksanakan 
oleh: 

 
(i) dalam hal Opsyen Panggilan: 

 
(aa) Penghantarserahan oleh Penjual tersebut kepada Pusat Penjelasan dan 

Pusat Penjelasan membayar amaun penyelesaian kepada Penjual 
tersebut yang dikira mengikut arahan Pusat Penjelasan dan syarat 
Kontrak Terbuka Opsyen yang dalamnya Penjual adalah satu pihak; dan 

 
(bb) Penghanatarserahan oleh Pusat Penjelasan kepada Pembeli tersebut dan 

Pembeli membayar amaun penyelesaian kepada Pusat Penjelasan yang 
dikira mengikut syarat Kontrak Terbuka Opsyen yang dalamnya Pembeli 
adalah satu pihak; 

 
(ii) dalam hal Opsyen Jualan: 

 
(aa) Penghantarserahan oleh Pembeli tersebut kepada Pusat Penjelasan dan 

Pusat Penjelasan membayar amaun penyelesaian kepada Pembeli 
tersebut yang dikira mengikut arahan Pusat Penjelasan dan syarat 
Kontrak Terbuka Opsyen yang dalamnya Pembeli adalah satu pihak; dan 

 
(bb) Penghantarserahan oleh Pusat Penjelasan kepada Penjual tersebut dan 

Penjual membayar amaun penyelesaian kepada Pusat Penjelasan yang 
dikira mengikut syarat Kontrak Terbuka Opsyen yang Penjual menjadi 
pihak dalam kontrak. 

 
 

8.04 Prosedur penghantarserahan 
 

(1) Peserta Penjelasan mesti mematuhi dan memastikan pematuhan oleh Kliennya terhadap 
semua peruntukan Kaedah-kaedah dan syarat Kontrak Terbuka yang berkaitan 
Penghantarserahan kepada Pusat Penjelasan atau kepada Peserta Penjelasan (mengikut 
mana-mana yang berkenaan) dan penerimaan apa-apa Penghantarserahan. 

 
(2) Penerimaan Penghantarserahan oleh Peserta Penjelasan atau Kliennya yang dikuatkuasakan 

mengikut Kaedah 8.02 atau 8.03 dan pembayaran kepada Pusat Penjelasan mengikut Kaedah 
8.02 atau 8.03 dan syarat Kontrak Terbuka disifatkan sebagai pelepasan penuh dan lengkap 
bagi obligasi di bawah Kontrak Terbuka tersebut. 

 
(3) Penghantarserahan oleh Peserta Penjelasan atau Kliennya mengikut syarat Kontrak Terbuka 

dan pembayaran oleh Pusat Penjelasan kepada Peserta Penjelasan atau Kliennya yang 
dilaksanakan mengikut Kaedah 8.02 atau 8.03 disifatkan sebagai pelepasan penuh dan lengkap 
bagi obligasi di bawah Kontrak Terbuka tersebut kecuali jika Peserta Penjelasan atau Kliennya 
menghantarserah Instrumen palsu atau salah atau dokumen yang menerangkan hak milik 
kepada Instrumen tersebut dan dalam hal sedemikian, penghantarserahan itu tidak membentuk 
pelepasan obligasi Peserta Penjelasan di bawah Kontrak Terbuka tersebut terhadap Pusat 
Penjelasan.  

  
(4) Pusat Penjelasan tidak bertanggungan untuk memeriksa apa-apa Instrumen atau Instrumen 

yang dikatakan atau dokumen yang menerangkan hak milik kepada Instrumen itu yang diterima 
oleh Pusat Penjelasan daripada Penjual dalam Kontrak Terbuka atau Klien bagi Penjual itu, 
atau daripada Pembeli dalam Kontrak Terbuka Opsyen yang merupakan Opsyen Jualan. 

 
(5) Penghantarserahan apa-apa Instrumen atau Instrumen yang dikatakan atau dokumen yang 

menerangkan hak milik kepada Instrumen itu kepada Peserta Penjelasan sebagai Pembeli 
dalam Kontrak Terbuka atau Klien bagi Pembeli itu, atau kepada Peserta Penjelasan sebagai 
Penjual dalam Kontrak Terbuka Opsyen yang merupakan Opsyen Jualan, mengikut syarat 

Kontrak Terbuka itu tidak boleh dianggap sebagai penerimaan Instrumen atau dokumen yang 
menerangkan hak milik kepada Instrumen itu oleh Pusat Penjelasan. 

 
(6) Penolakan mengikut prosedur yang ditentukan oleh Pusat Penjelasan, terhadap apa-apa 

Instrumen atau dokumen yang menerangkan hak milik kepada Instrumen itu yang diserahkan 
kepada Peserta Penjelasan sebagai Pembeli dalam Kontrak Terbuka atau Klien bagi Pembeli 
itu, atau kepada Peserta Penjelasan sebagai Penjual dalam Kontrak Terbuka Opsyen yang 
merupakan Opsyen Jualan, menurut syarat Kontrak Terbuka itu disifatkan sebagai penolakan 
Instrumen atau dokumen yang menerangkan hak milik kepada Instrumen tersebut oleh Pusat 
Penjelasan. 

 
 

8.05 Pemalsuan 
 

(1) Pusat Penjelasan tidak mempunyai liabiliti berhubung apa-apa Instrumen atau dokumen palsu 
yang diserahkan kepada Peserta Penjelasan menurut Kaedah 8.02 atau 8.03. 

 
(2) Hak tuntut tunggal Peserta Penjelasan yang menerima Instrumen atau Dokumen palsu itu 

adalah terhadap Peserta Penjelasan yang menghantarserah atau menyebabkan 
penghantarserahan Instrumen atau Dokumen palsu itu. 

 
 

8.06 Kegagalan untuk Menghantarserah atau membayar amaun penyelesaian 
 

(1) Peserta Penjelasan yang diarahkan untuk menghantarserah tetapi gagal melaksanakan 
Penghantarserahan tersebut mengikut Kaedah 8.02 atau Kaedah 8.03 dalam masa yang 
ditetapkan oleh Pusat Penjelasan telah mengingkari obligasinya.  

 
(2) Peserta Penjelasan yang gagal membuat penerimaan Penghantarserahan atau pembayaran 

amaun penyelesaian mengikut Kaedah 8.02 atau 8.03 dalam masa yang ditetapkan oleh Pusat 
Penjelasan telah mengingkari obligasinya. 

 
(3) Jika Pusat Penjelasan gagal Menghantarserah atau melaksanakan Penghantarserahan 

disebabkan kegagalan Peserta Penjelasan untuk memenuhi obligasinya di bawah Kontrak 
Terbuka, Pusat Penjelasan tidak mempunyai obligasi untuk Menghantarserah atau 
melaksanakan Penghantarserahan tetapi boleh membuat penyelesaian mengikut Kaedah 
2.09(1)(f). 

 
 

8.07 Kegagalan untuk menerima Penghantarserahan 
 

(1) Peserta Penjelasan yang menerima Penghantarserahan sebagai memenuhi Kontrak Terbuka 
yang belum membuat pembayaran yang dikira mengikut syarat Kontrak Terbuka tersebut dan 
arahan Pusat Penjelasan telah mengingkari obligasinya. 

 
(2) Apa-apa Instrumen yang merupakan subjek bagi Penghantarserahan itu boleh dijual oleh Pusat 

Penjelasan. 
 

(3) Hasil daripada jualan tersebut tolak apa-apa perbelanjaan yang ditanggung oleh Pusat 
Penjelasan dan cukai yang berkaitan akan dikreditkan ke dalam akaun Peserta Penjelasan yang 
gagal memenuhi obligasinya dan Peserta Penjelasan itu kekal bertanggungan untuk membayar 
kepada Pusat Penjelasan baki amaun penyelesaian penuh yang dikira mengikut syarat Kontrak 
Terbuka. 

 
 

8.08 Kewajipan Peserta Penjelasan untuk Mengurangkan Risiko Kegagalan 
Penghantarserahan 

 
Setiap Peserta Penjelasan dikehendaki mengurangkan risiko kegagalan penghantarserahan 
dengan meminta keterangan daripada Kliennya, bahawa semua Kedudukan Terbuka 
berhubung dengan mana-mana Kontrak Terbukanya yang tidak akan diofset sebelum hari 
perdagangan terakhir, akan disempurnakan sebelum Penghantarserahan. 

8.09 Penyelesaian tunai 
 

Dalam hal Kontrak Terbuka yang akan diselesaikan secara tunai, penyelesaian mesti 
dilaksanakan mengikut syarat Kontrak Terbuka dan mengikut prosedur seperti yang ditentukan 
oleh Pusat Penjelasan, melalui pembayaran atau penerimaan oleh Pusat Penjelasan, mengikut 
mana-mana yang berkenaan, amaun penyelesaian secara tunai yang dikira menurut syarat 
Kontrak Terbuka. 
 
 

8.10 Fi penyelesaian kontrak 
 

(1) Pusat Penjelasan boleh mengenakan fi atau levi berhubung dengan penyelesaian semua hak 
dan obligasi Kontrak Terbuka yang dilaksanakan mengikut Bab Kaedah-kaedah ini.  

 
(2) Fi dan levi tersebut akan ditentukan oleh Pusat Penjelasan dari semasa ke semasa. 

 
 

8.11 Prosedur Penghantarserahan Alternatif 
 

(1) Penjual dan Pembeli Kontrak Pasaran boleh bersetuju untuk membuat dan menerima 
penghantarserahan di bawah terma atau syarat penghantarserahan yang berbeza daripada 
peruntukan Kaedah-kaedah ini, dan spesifikasi kontrak yang terpakai bagi Instrumen yang akan 
diserahkan (“Prosedur Penghantarserahan Alternatif”), jika Pusat Penjelasan telah menetapkan 
Prosedur Penghantarserahan Alternatif bagi Kontrak Pasaran itu.  

 
(2) Peserta Penjelasan yang berkaitan mesti mematuhi keperluan yang mungkin ditetapkan oleh 

Bursa atau Pusat Penjelasan berhubung dengan Prosedur Penghantarserahan Alternatif. 
 

(3) Jika Prosedur Penghantarserahan Alternatif dipersetujui, Peserta Penjelasan yang berkaitan 
mesti memberitahu Pusat Penjelasan dalam bentuk dan cara yang ditetapkan oleh Pusat 
Penjelasan. 

 
(4) Selepas menerima pemberitahuan tersebut, Pusat Penjelasan akan memulangkan kepada 

Peserta Penjelasan semua margin yang dipegang bagi akaun setiap Peserta Penjelasan 
berhubung dengan Kontrak Pasaran yang terlibat. 

 
(5) Peserta Penjelasan dan Pusat Penjelasan yang berkaitan akan dilepaskan daripada obligasi 

atau liabiliti masing-masing berhubung dengan penghantarserahan menurut Kaedah-kaedah 
selepas pemilihan Prosedur Penghantarserahan Alternatif. 

 
 

[Bab Tamat] 

BAB 9 DANA PENJELASAN 

 
9.01 Penubuhan Dana Penjelasan 

 
(1) Pusat Penjelasan akan menubuhkan dan menyenggarakan Dana Penjelasan bagi tujuan 

melindungi Pusat Penjelasan daripada kerugian yang timbul dalam keadaan yang dinyatakan 
dalam Kaedah 9.06. 

 
(2) Pusat Penjelasan akan menentukan saiz Dana Penjelasan dengan mengambil kira obligasi dan 

risiko prestasi yang ditanggung oleh Pusat Penjelasan berhubung dengan Kontrak Terbuka, 
jumlah pasaran, ketaktentuan harga dan apa-apa perkara lain sebagaimana yang boleh 
dianggap berkaitan oleh Pusat Penjelasan. 

 
 

9.02 Caruman Dana Penjelasan 
 

(1) Pusat Penjelasan boleh pada bila-bila masa meminta Peserta Penjelasan membuat 
pembayaran kepada Dana Penjelasan sebagaimana yang dianggap sesuai olehnya mengikut 
Kaedah-kaedah ini. 

 
(2) Tertakluk kepada Kaedah 9.02(8) dan 9.09(3), setiap Peserta Penjelasan mesti membuat 

pembayaran tersebut kepada Dana Penjelasan dan mengekalkan Caruman Dana 
Penjelasannya mengikut kehendak Pusat Penjelasan. 

 
(3) Caruman Peserta Penjelasan kepada Dana Penjelasan terdiri daripada: 

 
(a) caruman tetap dan berubah kepada Dana Penjelasan yang dikehendaki di bawah 

Kaedah 9.02(4) dan dicerminkan dalam Penyata Dana Penjelasan terkininya; tambah  
 

(b) semua amaun (jika ada) yang diminta daripada Peserta Penjelasan mengikut Kaedah 
9.02(1), selepas pengeluaran Penyata Dana Penjelasan terkini dan sehingga 100% 
daripada amaun yang dirujuk dalam Kaedah 9.02(3)(a); tambah 

 
(c) semua caruman (jika ada) yang diterima daripada Peserta Penjelasan mengikut 

Kaedah 9.02(1), selepas pengeluaran Penyata Dana Penjelasan terkini dan melebihi 
100% daripada amaun yang dirujuk dalam Kaedah 9.02(3)(a); tolak 

 
(d) perkongsian kerugian, jika ada, yang dikira mengikut Kaedah 9.08 atau Kaedah 9.09(4), 

selepas pengeluaran Penyata Dana Penjelasan terkini. 
 

(4) Peserta Penjelasan mesti mencarum kepada Dana Penjelasan: 
 

(a) amaun tetap yang akan ditentukan oleh Pusat Penjelasan sehingga maksimum 
sebanyak RM1.75 juta; dan 

 
(b) amaun berubah yang dikira dengan cara yang ditentukan oleh Pusat Penjelasan. 

 
(5) Pusat Penjelasan akan menilai semula apa-apa caruman kepada Dana Penjelasan yang 

diserah simpan dengannya menurut Kaedah 9.02(1) pada masa sebagaimana yang ditentukan 
oleh Pusat Penjelasan. 

 
(6) Jika penilaian semula di bawah Kaedah 9.02(5) menyebabkan Caruman Dana Penjelasan 

Peserta Penjelasan kurang daripada amaun caruman yang mesti dibuat oleh Peserta 
Penjelasan kepada Pusat Penjelasan, Peserta Penjelasan mesti membayar kekurangan itu 
kepada Pusat Penjelasan dalam apa-apa masa yang ditetapkan oleh Pusat Penjelasan.  

 
(7) Jika Caruman Dana Penjelasan Peserta Penjelasan melebihi amaun caruman yang mesti dibuat 

oleh Peserta Penjelasan kepada Pusat Penjelasan, Peserta Penjelasan boleh meminta Pusat 
Penjelasan untuk membayar lebihan tersebut selepas memberikan notis dalam bentuk dan 
masa yang ditetapkan oleh Pusat Penjelasan. 

(8) Jika Peserta Penjelasan telah menyerahkan notis peletakan jawatan menurut Kaedah 3.31 
sebelum membuat tuntutan terhadap Dana Penjelasan, Peserta Penjelasan itu tidak perlu 
membuat apa-apa caruman lain kepada Dana Penjelasan sebagai respons kepada permintaan 
yang dibuat menurut Kaedah 9.02(1) berhubung dengan tuntutan tersebut. 

 
 

9.03 Penyata Dana Penjelasan 
 

Pusat Penjelasan akan mengeluarkan Penyata Dana Penjelasan kepada setiap Peserta 
Penjelasan, pada masa sebagaimana yang boleh ditentukan oleh Pusat Penjelasan, yang 
mengandungi maklumat berkaitan perkara yang berikut: 

 
(a) caruman tetap dan berubah kepada Dana Penjelasan yang dikira mengikut Kaedah 

9.02(4); 
 

(b) amaun caruman yang terkandung dalam caruman tetap dan berubah Peserta 
Penjelasan kepada Dana Penjelasan yang ditentukan oleh Pusat Penjelasan; dan 

 
(c) apa-apa caruman lain yang dikehendaki mengikut Kaedah 9.02(1) atau apa-apa lebihan 

yang boleh dituntut balik oleh Peserta Penjelasan menurut Kaedah 9.02(7). 
 
 

9.04 Pengambilan daripada sumber Pusat Penjelasan 
 

(1) Pusat Penjelasan boleh mengambil apa-apa sumbernya kepada Dana Penjelasan. 
 

(2) Jika amaun yang diambil daripada sumber Pusat Penjelasan kepada Dana Penjelasan 
merupakan lebihan kepada keperluan Dana Penjelasan, Pusat Penjelasan boleh mengambil 
amaun tersebut daripada Dana Penjelasan, sama ada secara sementara atau tetap. 

 
 

9.05 Sumber tambahan kepada Dana Penjelasan 
 

(1) Pusat Penjelasan boleh membuat perkiraan, kemudahan bank dan polisi insurans tambahan, 
seperti yang dianggap wajar olehnya bagi tujuan menyediakan sumber tambahan kepada Dana 
Penjelasan. 

 
(2) Pusat Penjelasan boleh menamatkan perkiraan tersebut pada bila-bila masa. 

 
(3) Kos dan perbelanjaan untuk membuat perkiraan tersebut hendaklah dibayar menggunakan 

faedah atau jumlah lain yang terakru kepada Dana Penjelasan. 
 

(4) Pusat Penjelasan boleh menghendaki Peserta Penjelasan membayarnya balik berhubung 
dengan kos dan perbelanjaan untuk membuat perkiraan tersebut, dan amaunnya hendaklah 
melebihi amaun yang perlu dibayar menggunakan faedah atau jumlah lain yang terakru dalam 
Dana Penjelasan, secara pro rata kepada amaun caruman masing-masing yang dikehendaki di 
bawah Kaedah 9.02(4) atau mengikut apa-apa cara sebagaimana yang dianggap adil dan wajar 
oleh Pusat Penjelasan. 

 
 

9.06 Tujuan Dana Penjelasan 
 

Pusat Penjelasan boleh menggunakan Dana Penjelasan, satu kali atau lebih, untuk membayar 
kerugian atau kerugian yang dijangka jika:  

 
(a) mana-mana Peserta Penjelasan gagal melepaskan apa-apa obligasinya kepada Pusat 

Penjelasan apabila perlu dibayar; atau 

(b) mana-mana institusi kewangan atau organisasi pusat penjelasan gagal melaksanakan 

apa-apa obligasi kepada Pusat Penjelasan apabila perlu dibayar disebabkan 
ketaksolvenan, penerimaan, penggantungan operasi untuk tempoh masa yang tidak 
pasti atau penggantungan pembayaran atau disebabkan apa-apa kejadian yang 
serupa. 

 
 

9.07 Penggunaan Dana Penjelasan 
 

Tanpa menjejaskan hak Pusat Penjelasan untuk menggunakan sumber lain yang tersedia 
dalam Dana Penjelasan dan tertakluk kepada syarat apa-apa jaminan, kemudahan, polisi atau 
aset lain yang membentuk sebahagian daripada sumber Dana Penjelasan, Dana Penjelasan 
boleh digunakan mengikut urutan keutamaan yang berikut: 

 
(a) pertama, caruman yang dibuat oleh Peserta Penjelasan yang ingkar (jika berkenaan); 

 
(b) kedua, amaun yang diambil oleh Pusat Penjelasan daripada sumbernya ke dalam Dana 

Penjelasan menurut Kaedah 9.04; 
 

(c) ketiga, caruman yang dibuat oleh semua Peserta Penjelasan lain (atau semua Peserta 
Penjelasan jika Kaedah 9.07(a) tidak berkenaan) dalam kadar yang dinyatakan dalam 
Kaedah 9.08; dan 

 
(d) akhir sekali, sumber tambahan seperti kemudahan bank dan polisi insurans yang 

diperoleh menurut Kaedah 9.05. 
 
 

9.08 Agihan kerugian 
 

(1) Jika Dana Penjelasan digunakan menurut Kaedah 9.07, kadar amaun keseluruhan yang 
dikehendaki oleh Pusat Penjelasan selepas menggunakan dana yang dirujuk dalam Kaedah 
9.07 akan dikenakan terhadap semua Peserta Penjelasan selain Peserta Penjelasan yang 
ingkar mengikut cara yang ditetapkan oleh Pusat Penjelasan (kemudian daripada ini dirujuk 
sebagai “perkongsian kerugian”). 

 
(2) Pusat Penjelasan akan mengeluarkan penyata yang memaklumkan Peserta Penjelasan tentang 

perkongsian kerugiannya. 
 

(3) Tertakluk kepada Kaedah 9.02(8) dan 9.09(3), Peserta Penjelasan mesti membayar 
perkongsian kerugiannya kepada Dana Penjelasan dalam apa-apa masa sebagaimana yang 
ditentukan oleh Pusat Penjelasan. 

 
(4) Sebaik sahaja tamat tempoh yang dibenarkan untuk membuat pembayaran mengikut Kaedah 

9.08(2), Pusat Penjelasan akan mengira semula caruman Peserta Penjelasan kepada Dana 
Penjelasan. 

 
 

9.09 Pengehadan liabiliti Peserta Penjelasan kepada Dana Penjelasan 
 

(1) Amaun yang dikenakan terhadap Peserta Penjelasan mengikut Kaedah 9.08(1) mesti dibayar 
terlebih dahulu menggunakan Caruman Dana Penjelasan Peserta Penjelasan. 

 
(2) Tertakluk kepada Kaedah 9.02(8) dan 9.09(3), jika Caruman Dana Penjelasan Peserta 

Penjelasan tidak mencukupi untuk membayar perkongsian kerugiannya, Peserta Penjelasan 
bertanggungan untuk membayar kurangan tersebut kepada Dana Penjelasan. 

 
(3) Peserta Penjelasan tidak akan bertanggungan untuk membayar lebih daripada tambahan 100% 

daripada amaun semasa bagi caruman tetap dan berubahnya kepada Dana Penjelasan seperti 
yang dinyatakan dalam Penyata Dana Penjelasan terkininya jika: 

 
(a) dalam tempoh satu Hari Berurus Niaga selepas dimaklumkan oleh Pusat Penjelasan 

tentang perkongsian kerugiannya, Peserta Penjelasan memaklumkan Pusat 
Penjelasan secara bertulis bahawa ia akan menamatkan Penyertaannya; 

 
(b) tiada Kontrak Niaga Hadapan atau Opsyen dikemukakan kepada Pusat Penjelasan 

untuk Pendaftaran selepas memberikan notis tersebut, kecuali kontrak untuk 
pelikuidasian serta-merta melalui ofset; dan 

 
(c) Peserta Penjelasan menutup atau memindahkan Kedudukan Terbukanya seberapa 

segera yang mungkin. 
 

(4) Jika Peserta Penjelasan menggunakan haknya di bawah Kaedah 9.09(3), baki perkongsian 
kerugiannya (dirujuk dalam perenggan ini sebagai “kekurangan”) akan dikenakan terhadap 
setiap Peserta Penjelasan lain pada kadar kekurangan yang dikira dengan cara yang ditentukan 
oleh Pusat Penjelasan, dan peruntukan Kaedah-kaedah ini akan terpakai ke atas setiap Peserta 
Penjelasan lain berhubung dengan liabilitinya untuk membayar kadar kekurangan itu. 

 
(5) Peserta Penjelasan yang telah menggunakan haknya di bawah Kaedah 9.09(3) tidak layak 

dimasukkan semula ke dalam Penyertaan melainkan ia bersetuju untuk membayar balik 
Peserta Penjelasan lain bagi kekurangan pada masa permohonan kemasukan semula atau 
amaun lain seperti yang dianggap adil dan saksama oleh Pusat Penjelasan dalam keadaan itu. 

 
 

9.10 Notis kepada Peserta Penjelasan 
 

Apabila apa-apa caj dikenakan terhadap Caruman Dana Penjelasan Peserta Penjelasan 
mengikut Kaedah 9.08 atau 9.09(4), Pusat Penjelasan mesti memberitahu Peserta Penjelasan 
dengan segera tentang amaun caj itu. 

 
 

9.11 Kuasa untuk menyandarkan Dana Penjelasan 
 

(1) Pusat Penjelasan boleh menyandarkan Dana Penjelasan, secara keseluruhan atau 
sebahagian, sebagai sekuriti bagi pinjaman jika: 

 
(a) Peserta Penjelasan telah mengingkari obligasinya dan Pusat Penjelasan gagal 

mendapat penghantarserahan segera atau menukar kepada tunai dengan segera, apa-
apa aset Peserta Penjelasan atau apa-apa aset lain bagi Pusat Penjelasan; atau 

 
(b) Pusat Penjelasan menanggung kerugian menurut Kaedah 9.06 dan memilih untuk 

meminjam dana sebagai ganti mengecaj kerugian itu kepada Dana Penjelasan. 
 

(2) Pinjaman menurut Kaedah 9.11(1) tidak boleh melebihi amaun yang diperlukan untuk 
memenuhi obligasi Pusat Penjelasan kepada Peserta Penjelasan dan organisasi pusat 
penjelasan lain dan mesti dibayar balik oleh Pusat Penjelasan seberapa segera yang mungkin. 

 
(3) Pinjaman menurut Kaedah 9.11(1) tidak akan dicaj terhadap Dana Penjelasan dan tidak 

menjejaskan amaun atau pemasaan apa-apa caj yang sebaliknya perlu dibuat terhadap 
Caruman Dana Penjelasan Peserta Penjelasan. 

 
 

9.12 Pembayaran balik caruman 
 

(1) Jika Peserta Penjelasan tidak lagi menjadi Peserta Penjelasan, sama ada akibat peletakan 
jawatan atau selainnya, tertakluk kepada Kaedah 9.12(2) dan 9.12(3), jumlah yang setara 
dengan Caruman Dana Penjelasannya mesti dikembalikan. 

 
(2) Pusat Penjelasan boleh mengembalikan Caruman Dana Penjelasan Peserta Penjelasan jika: 

 
(a) obligasi Peserta Penjelasan kepada Pusat Penjelasan telah dipenuhi; atau 

 
(b) dengan kebenaran Pusat Penjelasan, Peserta Penjelasan lain bersetuju untuk 

menanggung obligasi Peserta Penjelasan itu kepada Pusat Penjelasan; atau 

(c) Peserta Penjelasan telah mengemukakan tanggung rugi dan jaminan kepada Pusat 

Penjelasan seperti yang dianggap memuaskan oleh Pusat Penjelasan mengikut budi 
bicara tunggalnya. 

 
(3) Pusat Penjelasan boleh menahan atau menolak daripada apa-apa amaun yang boleh 

dikembalikan kepada Peserta Penjelasan di bawah Kaedah 9.12 ini: 
 

(a) semua caj terhadap Caruman Dana Penjelasan Peserta Penjelasan kerana transaksi 
yang dibuat oleh Peserta Penjelasan; dan 

(b) semua amaun yang perlu dibayar dan kena dibayar oleh Peserta Penjelasan kepada 
Pusat Penjelasan. 

 
 

9.13 Mendapatkan amaun kehilangan 
 

(1) Jika caj dikenakan terhadap Caruman Dana Penjelasan Peserta Penjelasan mengikut Kaedah 
9.08 atau 9.09 dan amaun itu didapatkan oleh Pusat Penjelasan, sama ada secara keseluruhan 
atau sebahagian, amaun yang didapatkan itu mesti dibayar kepada Peserta Penjelasan tolak 
apa-apa perbelanjaan atau kos yang ditanggung oleh Pusat Penjelasan semasa mendapatkan 
amaun itu. 

 
(2) Amaun yang perlu dibayar kepada setiap Peserta Penjelasan akan berkadaran dengan amaun 

caruman yang dibuat oleh Peserta Penjelasan yang relatif kepada amaun caruman yang dibuat 
oleh semua Peserta Penjelasan berhubung dengan kejadian yang menyebabkan caj itu 
dikenakan terhadap Peserta Penjelasan di bawah Kaedah 9.08.  

 
 

9.14 Pelaburan Dana Penjelasan 
 

Pusat Penjelasan boleh melabur, mengurus dan menggerakkan tunai dalam Dana Penjelasan 
dengan cara seperti yang dianggap patut atau suai manfaat oleh Pusat Penjelasan. 

 
 

[Bab Tamat] 

BAB 10    KAEDAH-KAEDAH INGKAR 

 
10.01 Keadaan Ingkar 

 
Pusat Penjelasan boleh menganggap mana-mana keadaan berikut sebagai keadaan ingkar 
oleh Peserta Penjelasan: 

 
(a) Peserta Penjelasan tidak lagi memegang Lesen Perkhidmatan Pasaran Modal yang 

sah dan berkuat kuasa untuk menjalankan urusan Penjelasan; 
 

(b) penggantungan, pemecatan atau pemberhentian Peserta Penjelasan sebagai peserta 
Pusat Penjelasan, Bursa atau apa-apa derivatif, sekuriti, komoditi atau bursa saham 
atau pasaran atau kemudahan penjelasan atau penyelesaian di Malaysia atau di luar 
negara;  

 
(c) Peserta Penjelasan tertakluk kepada apa-apa sekatan yang dikenakan oleh Pusat 

Penjelasan, Bursa atau apa-apa derivatif, sekuriti, komoditi atau bursa saham atau 
pasaran atau kemudahan penjelasan atau penyelesaian di Malaysia atau di luar negara; 

 
(d) Peserta Penjelasan menghentikan atau menggantung atau mengancam untuk 

menghentikan atau menggantung hampir semua perniagaannya, atau mengancam 
untuk melupuskan hampir semua asetnya; 

 
(e) Peserta Penjelasan tidak lagi memenuhi kriteria kelayakan atau gagal mematuhi apa-

apa syarat kemasukan sebagai Peserta Penjelasan; 
 

(f) Peserta Penjelasan gagal mematuhi apa-apa arahan, keputusan atau kehendak 
munasabah Pusat Penjelasan; 

 
(g) Peserta Penjelasan gagal mematuhi atau menyelesaikan apa-apa obligasinya 

berhubung dengan Kontrak Terbuka di bawah Kaedah-kaedah ini atau Kaedah-kaedah 
Bursa termasuk apa-apa syarat berhubung dengan Penghantarserahan dan 
penerimaan apa-apa Penghantarserahan; 

 
(h) Peserta Penjelasan gagal membayar sepenuhnya apa-apa caruman atau deposit yang 

perlu dibayar di bawah Kaedah-kaedah ini;  
 

(i) Peserta Penjelasan gagal mematuhi apa-apa kehendak kewangan yang dinyatakan 
dalam Bab 3 Kaedah-kaedah ini; 

 
(j) Peserta Penjelasan gagal mematuhi atau menyelesaikan apa-apa obligasi 

kewangannya berhubung dengan Kaedah-kaedah ini atau kaedah dan peraturan mana-
mana bursa atau pusat penjelasan yang Peserta Penjelasan menjadi peserta atau 
ahlinya;  

 
(k) Peserta Penjelasan gagal membayar apabila perlu dibayar, apa-apa jumlah yang perlu 

dibayar dan kena dibayar, atau selainnya ingkar di bawah syarat apa-apa perjanjian 
pinjaman atau perjanjian lain berkaitan keterhutangan Peserta Penjelasan, atau 
mengancam atau mencadangkan untuk menggantung, menghentikan, menangguh 
atau menjadualkan semula pembayaran atau mengingkari, di bawah syarat pinjaman 
atau perjanjian tersebut; 

 
(l) Peserta Penjelasan tidak mampu membayar, atau tidak dapat membayar hutangnya 

sebagaimana dan apabila kena dibayar, atau petisyen penggulungan dikemukakan, 
atau notis cadangan ketetapan bagi penggulungan Peserta Penjelasan diberikan, atau 
perkiraan sukarela diluluskan oleh mahkamah bagi manfaat pemiutangnya, atau 
penyerahan hak atau setuju selesai dibuat oleh Peserta Penjelasan bagi manfaat 
pemiutangnya atau mana-mana daripada mereka, atau Pusat Penjelasan menganggap 
mengikut budi bicara mutlaknya bahawa mana-mana kejadian tersebut atau kejadian 
yang setara pasti akan berlaku tidak lama lagi atau mungkin berlaku di bawah mana-
mana bidang kuasa; 

(m) penyelesai, penerima, pengurus, pemegang amanah, penerima tadbir atau pegawai 

yang serupa dilantik untuk Peserta Penjelasan atau setuju selesai atau skim perkiraan 
yang diluluskan oleh mahkamah dibuat terhadap Peserta Penjelasan; 

 
(n) ketetapan untuk menggulung Peserta Penjelasan (melainkan bagi maksud penyatuan 

atau pembaharuan) diluluskan atau perintah penggulungan dibuat; 
 

(o) apa-apa distres, pelaksanaan atau proses lain dikenakan atau dikuatkuasakan atau 
disampaikan ke atas atau terhadap apa-apa harta atau aset Peserta Penjelasan; atau 

 
(p) apa-apa kejadian lain atau sejumlah kejadian, sama ada berkaitan atau tidak, berlaku 

(atau dilihat mungkin berlaku) yang pada pendapat Pusat Penjelasan mempunyai (atau 
dilihat mungkin mempunyai) kesan material terhadap keupayaan Peserta Penjelasan 
untuk memenuhi obligasinya kepada Pusat Penjelasan. 

 
 

10.02 Kuasa Pusat Penjelasan dalam keadaan ingkar 
 

(1) Jika Pusat Penjelasan menganggap bahawa keadaan ingkar di bawah Kaedah 10.01 telah 
berlaku, Pusat Penjelasan boleh mengambil mana-mana atau semua tindakan yang berikut: 

 
(a) menggantung Penyertaan Peserta Penjelasan yang ingkar; 

 
(b) mengenakan sekatan terhadap aktiviti Peserta Penjelasan yang ingkar; 

 
(c) enggan mendaftarkan Kontrak Pasaran di atas nama Peserta Penjelasan yang ingkar; 

 
(d) melaksanakan, atau membenarkan tamat tempoh, apa-apa Kontrak Terbuka bagi 

Peserta Penjelasan yang ingkar; 
 

(e) menyelesaikan apa-apa atau semua Kontrak Terbuka Peserta Penjelasan yang ingkar; 
 

(f) mengarahkan ejen yang ditetapkan untuk melaksanakan belian masuk Instrumen 
setakat kuantiti yang perlu dihantarserahkan oleh Peserta Penjelasan yang ingkar; 

 
(g) membubarkan atau menovasikan hak dan obligasi Peserta Penjelasan yang ingkar di 

bawah Kontrak Terbuka, mengikut apa-apa cara sebagaimana yang boleh dianggap 
sesuai oleh Pusat Penjelasan dan ini termasuk tindakan Pusat Penjelasan: 

 
(i) melantik satu atau lebih Peserta Penjelasan untuk melikuidasikan Kontrak 

Terbuka; 
 

(ii) memindahkan atau mengusahakan pemindahan Kontrak Terbuka kepada satu 
atau lebih Peserta Penjelasan yang bersetuju untuk menerima pemindahan 
tersebut; dan 

 
(iii) melainkan Pusat Penjelasan menentukan sebaliknya, memindahkan atau 

mengusahakan pemindahan semua wang dan Kolateral Diluluskan yang 
berkaitan Kontrak Terbuka yang dipindahkan menurut Kaedah 10.02(1)(g)(ii); 

 
(h) menjual, menukar kepada wang atau menggunakan apa-apa Kolateral Diluluskan dan 

mengira jumlah semua aset Peserta Penjelasan yang ingkar, termasuk Deposit 
Sekuritinya, Deposit Peserta Penjelasan Langsung (jika berkenaan), Caruman Dana 
Penjelasan, tunai dan apa-apa aset lain yang dipegang oleh Pusat Penjelasan, dengan 
syarat bahawa apa-apa Kolateral Diluluskan, tunai atau aset lain yang didepositkan 
dengan Pusat Penjelasan berhubung dengan Kontrak Terbuka yang direkodkan dalam 
Akaun Terasing Peserta Penjelasan yang ingkar tidak boleh digunakan untuk 
memenuhi apa-apa obligasi yang berkaitan Kontrak Terbuka dalam Akaun Tak 
Terasing;  

(i) menolak apa-apa kerugian yang ditanggung oleh Pusat Penjelasan menurut Kaedah 

10.02(1)(e), (f) dan (g) terhadap wang yang ditentukan mengikut 10.02(1)(h); dan 
 

(i) apa-apa wang tambahan mesti digunakan mengikut Kaedah 10.03; 
 

(ii) apa-apa kekurangan mesti dibayar mengikut Kaedah 10.04; 
 

(j) melaksanakan transaksi lindung nilai, dengan apa-apa cara, bagi pihak dan atas risiko 
Peserta Penjelasan yang ingkar, untuk menyingkirkan atau mengurangkan risiko 
pasaran yang timbul akibat Kontrak Terbuka; atau 

 
(k) mengambil apa-apa tindakan lain yang dianggap perlu oleh Pusat Penjelasan untuk 

melindungi kepentingan awam atau Pusat Penjelasan. 
 

(2) Tindakan yang dirujuk dalam Kaedah 10.02(1) akan diambil atas perbelanjaan Peserta 
Penjelasan yang ingkar. 

 
(3) Tindakan yang dirujuk dalam Kaedah 10.02(1) boleh diambil serta-merta atau pada bila-bila 

masa lain dalam apa-apa urutan yang ditentukan oleh Pusat Penjelasan dan tanpa memerlukan 
apa-apa notis terdahulu atau kebenaran Peserta Penjelasan yang ingkar atau mana-mana 
orang lain. 

 
 

10.03 Penyelesaian obligasi 
 

Pusat Penjelasan akan membayar apa-apa tambahan yang ditentukan menurut Kaedah 
10.02(1)(i)(i) kepada Peserta Penjelasan yang ingkar. 

 
 

10.04 Panggilan dana  
 

Apa-apa kekurangan yang ditentukan menurut Kaedah 10.02(1)(i)(ii) mesti dipenuhi dan dibayar 
melalui penggunaan dan pemakaian dana mengikut Kaedah 9.07.  

 
 

10.05 Makluman kepada Bursa dan Suruhanjaya 
 

Pusat Penjelasan akan memaklumkan Bursa dan Suruhanjaya yang berkaitan tentang semua 
tindakan yang diambil di bawah Bab ini. 

 
 

10.06 Pemberian bantuan oleh Peserta Penjelasan  
 

Peserta Penjelasan yang ingkar mesti bekerjasama dengan Pusat Penjelasan dan Peserta 
Penjelasan yang tidak ingkar berkenaan dengan apa-apa tindakan yang mungkin diambil oleh 
Pusat Penjelasan menurut Kaedah 10.02. 

 
 

[Bab Tamat] 

BAB 11  PEMERIKSAAN DAN PENYIASATAN  

 
 

BAHAGIAN A PEMERIKSAAN 
 
 

11.01 Hak Pusat Penjelasan untuk menjalankan pemeriksaan 
 

(1) Pusat Penjelasan boleh menjalankan pemeriksaan terhadap Peserta Penjelasan atau Orang 
Berdaftar pada bila-bila masa tentang apa-apa perkara berhubung dengan Kaedah-kaedah ini, 
dasar dan prosedur dalaman Peserta Penjelasan serta mana-mana kaedah dan peraturan lain 
yang berkaitan dengan fungsinya sebagaimana yang tertakluk di bawah Kaedah-kaedah ini. 

 
(2) Peserta Penjelasan dan Orang yang Berkaitan: 

 
(a) tidak boleh menghalang Pusat Penjelasan semasa pemeriksaan; 

 
(b) mesti memberi Pusat Penjelasan semua bantuan yang semunasabahnya dikehendaki 

oleh Pusat Penjelasan untuk menjalankan pemeriksaan; dan 
 

(c) mesti menyediakan apa-apa maklumat yang berkaitan untuk pemeriksaan itu dan 
dalam hal ini mematuhi dan melaksanakan apa-apa arahan yang dikeluarkan oleh 
Pusat Penjelasan semasa menggunakan kuasa di bawah Kaedah 11.01. 

 
 

11.02 Pelaporan 
 

(1) Pusat Penjelasan akan memberitahu Peserta Penjelasan tentang dapatan daripada 
pemeriksaan yang dijalankan oleh Pusat Penjelasan. 

 
(2) Peserta Penjelasan mesti mengemukakan dapatan Pusat Penjelasan kepada lembaga 

pengarah Peserta Penjelasan secepat mungkin. 
 

(3) Peserta Penjelasan mesti dalam apa-apa masa sebagaimana yang ditetapkan oleh Pusat 
Penjelasan: 

 
(a) mengambil langkah pembetulan bagi menangani dapatan Pusat Penjelasan; dan 

 
(b) memberitahu Pusat Penjelasan secara bertulis tentang tindakan yang diputuskan oleh 

lembaga pengarah Peserta Penjelasan dan langkah pembetulan yang diambil (jika ada) 
bagi menangani dapatan Pusat Penjelasan. 

 
 

[Baki halaman ini sengaja dibiarkan kosong] 



KAEDAH-KAEDAH BURSA MALAYSIA DERIVATIVES CLEARING BHD 

Setakat 15 Ogos 2019 Bab 11 – 2 

 

 

 
BAHAGIAN B PENYIASATAN 

 
 

11.03 Kuasa untuk menyiasat 
 

(1) Pusat Penjelasan boleh menjalankan penyiasatan terhadap Peserta Penjelasan atau Orang 
Berdaftar tentang apa-apa perkara berhubung dengan Kaedah-kaedah ini, dasar dan prosedur 
dalaman Peserta Penjelasan serta mana-mana kaedah dan peraturan lain yang berkaitan 
dengan fungsinya seperti sebagaimana yang tertakluk di bawah Kaedah-kaedah ini. 

 
(2) Peserta Penjelasan dan Orang yang Berkaitan: 

 
(a) tidak boleh menghalang Pusat Penjelasan semasa penyiasatan; 

 
(b) mesti memberi Pusat Penjelasan semua bantuan yang semunasabahnya dikehendaki 

oleh Pusat Penjelasan untuk menjalankan penyiasatan; dan 
 

(c) mesti menyediakan apa-apa maklumat yang berkaitan untuk penyiasatan itu dan dalam 
hal ini mematuhi dan melaksanakan mana-mana arahan yang dikeluarkan oleh Pusat 
Penjelasan semasa menggunakan kuasa di bawah Kaedah 11.03. 

 
 

[Bab Tamat] 



KAEDAH-KAEDAH BURSA MALAYSIA DERIVATIVES CLEARING BHD 

Setakat 15 Ogos 2019 Bab 12 – 1 

 

 

 
BAB 12 TINDAKAN DISIPLIN 

 
BAHAGIAN A KUASA DISIPLIN 

 
12.01 Tafsiran 

 
Dalam Bab ini, 

 
“Peserta yang Ingkar” termasuk Peserta Penjelasan atau Orang Berdaftar bagi Peserta 
Penjelasan yang didapati melanggar mana-mana Kaedah-kaedah. 

 
“prosiding disiplin” jika konteks membenarkan, termasuk prosiding rayuan di bawah Bahagian 
D. 

 
 

12.02 Kuasa disiplin 
 

Pusat Penjelasan boleh menggunakan kuasa disiplinnya di bawah Bahagian A Bab 12 ini 
terhadap Peserta yang Ingkar. Kuasa disiplin Pusat Penjelasan termasuk pengambilan satu 
atau lebih tindakan berikut:  

 
(a) menggantung (keahlian) Peserta yang Ingkar mengikut syarat yang ditetapkan oleh 

Pusat Penjelasan; 
 

(b) memotong (nama) Peserta yang Ingkar daripada Buku Daftar CP dan RP, yang 
menyebabkan Peserta yang Ingkar itu dengan serta-merta tidak lagi dapat menikmati 
keistimewaan Penyertaan; 

 
(c) mengehadkan atau tidak membenarkan akses oleh Peserta yang Ingkar kepada apa-

apa perkhidmatan atau kemudahan Pusat Penjelasan atau menggantung keistimewaan 
atau aktiviti Peserta yang Ingkar atas apa-apa syarat dan untuk apa-apa tempoh 
sebagaimana yang boleh ditentukan oleh Pusat Penjelasan mengikut budi bicara 
tunggalnya, termasuk berhubung dengan apa-apa fungsi yang disumberluarkan; 

 
(d) mengenakan denda tidak melebihi RM1 juta ke atas Peserta yang Ingkar; 

 
(e) menegur (secara awam atau secara peribadi) Peserta yang Ingkar; 

 
(f) mengenakan apa-apa sekatan atau syarat berhubung dengan pelanggaran yang 

dilakukan atau aktiviti yang dijalankan oleh Peserta yang Ingkar; 
 

(g) mengenakan satu atau lebih syarat pematuhan, termasuk pengeluaran arahan untuk 
mengambil apa-apa langkah bagi meremedi atau mengurangkan pelanggaran, selain 
arahan untuk membuat restitusi; 

 
(h) mengarahkan Peserta yang Ingkar untuk mengambil tindakan yang sewajarnya 

terhadap mana-mana pekerja atau ejen Peserta yang Ingkar jika orang seperti itu 
menyebabkan Peserta yang Ingkar melakukan pelanggaran; 

 
(i) mengarahkan supaya pendidikan, latihan atau apa-apa jenis program lain, 

sebagaimana yang boleh ditentukan oleh Pusat Penjelasan, dijalankan atau 
dilaksanakan oleh Peserta yang Ingkar untuk pekerjanya; 

 
(j) mengenakan apa-apa sekatan, larangan atau kehendak berkenaan dengan pelupusan, 

pemegangan atau pengurusan apa-apa wang atau aset klien oleh Peserta yang Ingkar; 
atau 

 
(k) apa-apa tindakan lain yang dianggap wajar oleh Pusat Penjelasan tertakluk kepada 

perundingan dengan Suruhanjaya. 

12.03 Prosedur 
 

(1) Pusat Penjelasan akan menentukan prosedur yang terpakai kepada mana-mana prosiding 
displin yang diambil di bawah Bab ini. Prosedur tersebut mungkin berubah untuk disesuaikan 
dengan keadaan mana-mana kes tertentu. 

 
(2) Pusat Penjelasan tidak terikat dengan peraturan keterangan dan prosedur undang-undang 

dalam mana-mana prosiding disiplin di bawah Bab ini. 
 
 

12.04 Penyelesaian yang dipersetujui 
 

(1) Peserta yang Ingkar boleh, pada bila-bila masa sebelum Pusat Penjelasan membuat keputusan, 
mencadangkan penyelesaian bagi tindakan disiplin itu dengan mempersetujui satu set fakta, 
liabiliti atau penalti dengan Pusat Penjelasan. 

 
(2) Pusat Penjelasan boleh menolak, menerima atau mengubah penyelesaian yang dicadangkan 

berdasarkan syarat yang disifatkan patut oleh Pusat Penjelasan. 
 

(3) Jika Pusat Penjelasan menerima penyelesaian yang dicadangkan, penyelesaian yang 
dipersetujui itu akan direkodkan sebagai keputusan Pusat Penjelasan. 

 
(4) Jika Pusat Penjelasan tidak bersetuju dengan penyelesaian yang dicadangkan, prosiding di 

bawah Bahagian B Bab 12 ini akan terpakai. 
 
 

12.05 Permintaan untuk representasi lisan 
 

(1) Peserta yang Ingkar boleh meminta representasi lisan untuk membuat penghujahan atau 
mengusahakan kehadiran saksi atau wakil sah semasa representasi lisan tersebut bagi 
prosiding yang dimulakan terhadap Peserta yang Ingkar. 

 
(2) Permintaan di bawah Kaedah 12.05(1) mesti dikemukakan bersama dengan: 

 
(a) Respons sebagaimana yang diperuntukkan di bawah Kaedah 12.10; atau 

 
(b) Notis Rayuan sebagaimana yang diperuntukkan di bawah Kaedah 12.15. 

 
(3) Pusat Penjelasan boleh, mengikut budi bicara mutlaknya, membenarkan atau tidak 

membenarkan apa-apa permintaan yang dibuat menurut Kaedah 12.04(1), berdasarkan apa-
apa terma dan syarat sebagaimana yang disifatkan patut oleh Pusat Penjelasan. 

 
 

12.06 Standard bukti 
 

Pusat Penjelasan tidak akan mendapati sesuatu dakwaan dibuktikan melainkan Pusat 
Penjelasan berpuas hati bahawa dakwaan itu dibuktikan berdasarkan imbangan 
kebarangkalian. 

 
 

12.07 Hak lain 
 

Penggunaan kuasa dalam Kaedah 12.02 tidak, dalam apa jua cara menjejaskan hak Pusat 
Penjelasan yang lain terhadap Peserta yang Ingkar atau mana-mana orang lain yang 
kepadanya Kaedah-kaedah ini ditujukan. 

12.08 Perbuatan atau peninggalan oleh Orang yang Berkaitan 
 

Jika perbuatan atau peninggalan oleh Orang yang Berkaitan akan tertakluk kepada Kaedah-
kaedah ini jika perbuatan atau peninggalan tersebut dilakukan oleh Peserta Penjelasan, maka 
perbuatan atau peninggalan tersebut disifatkan telah dilakukan oleh Peserta Penjelasan itu dan 
tindakan disiplin boleh diambil terhadapnya. 

 
[Baki halaman ini sengaja dibiarkan kosong] 

BAHAGIAN B PROSIDING DISIPLIN  
 
 

12.09 Notis yang Diperlukan bagi prosiding disiplin 
 

Pusat Penjelasan akan menyampaikan kepada Peserta yang Ingkar yang terhadapnya tindakan 
disiplin dicadangkan supaya diambil, notis bertulis yang menyatakan jenis dan butiran 
pelanggaran yang dikatakan telah dilakukan oleh Peserta yang Ingkar (“Notis yang Diperlukan”). 

 
 

12.10 Respons kepada Notis yang Diperlukan 
 

Peserta yang Ingkar boleh mengemukakan kepada Pusat Penjelasan respons bertulis kepada 
Notis yang Diperlukan (“Respons”) dalam masa yang ditetapkan dalam Notis yang Diperlukan 
itu. 

 
 

12.11 Pemberitahuan keputusan 
 

Setelah tamat prosiding disiplin, Pusat Penjelasan akan memberitahu Peserta yang Ingkar 
secara bertulis tentang keputusan yang dicapai, termasuk penalti yang dikenakan (jika ada). 

 
 

[Baki halaman ini sengaja dibiarkan kosong] 

BAHAGIAN C PROSIDING YANG DIPERCEPATKAN 
 

12.12 Skop prosiding yang dipercepatkan 
 

Pusat Penjelasan boleh memulakan prosiding yang dipercepatkan terhadap Peserta yang 
Ingkar yang terhadapnya tindakan disiplin dicadangkan supaya diambil dan bukan prosiding di 
bawah Bahagian B Bab 12 ini dalam keadaan yang dianggap sesuai oleh Pusat Penjelasan, 
contohnya berkenaan dengan pelanggaran Kaedah-kaedah ini yang biasanya tidak dikenakan 
penalti melebihi: 

 
(a) teguran; atau 

 
(b) denda sebanyak RM10,000.00; atau 

 
(c) kedua-dua di atas. 

 
 

12.13 Prosedur prosiding yang dipercepatkan 
 

(1) Pusat Penjelasan akan memberitahu Peserta yang Ingkar secara bertulis bahawa perkara itu 
akan diteruskan melalui prosiding yang dipercepatkan. Notis itu akan menentukan pelanggaran 
dan penalti yang dikenakan bagi pelanggaran itu (“Penentuan”). 

 
(2) Peserta yang Ingkar mesti, dalam tempoh yang ditetapkan dalam Penentuan, memaklumkan 

Pusat Penjelasan secara bertulis sama ada Peserta yang Ingkar bersetuju atau tidak dengan 
Penentuan itu. 

 
(3) Peserta yang Ingkar dianggap telah bersetuju dengan Penentuan jika Peserta yang Ingkar tidak 

memberikan respons dalam masa yang ditetapkan. 
 

(4) Jika Peserta yang Ingkar bersetuju atau dianggap bersetuju dengan Penentuan itu, tindakan 
disiplin akan direkodkan sebagai telah diambil terhadap Peserta yang Ingkar pada tarikh 
persetujuan Peserta yang Ingkar atau setelah tamatnya masa yang ditetapkan. 

 
(5) Jika Peserta yang Ingkar bersetuju atau dianggap bersetuju dengan Penentuan, maka apa-apa 

denda yang dikenakan sebagai penalti bagi pelanggaran itu mesti dibayar: 
 

(a) apabila Peserta yang Ingkar memaklumkan Pusat Penjelasan secara bertulis tentang 
persetujuannya dengan Penentuan; atau 

 
(b) dalam masa yang ditetapkan dalam Penentuan;  

 
mengikut mana-mana yang berkenaan. 

 
(6) Jika Peserta yang Ingkar tidak bersetuju dengan Penentuan, maka perkara itu akan diteruskan 

di bawah Bahagian B Bab 12 ini. 
 

(7) Peserta yang Ingkar boleh, dalam masa yang ditetapkan dalam Penentuan, mengemukakan 
respons bertulis terhadap Penentuan seolah-olah Penentuan itu merupakan Notis yang 
Diperlukan di bawah Kaedah 12.09. 

 
(8) Dalam mempertimbangkan perkara itu di bawah Bahagian B Bab 12 ini, Pusat Penjelasan tidak 

terikat dengan Penentuan itu dan boleh mengenakan penalti yang lebih tinggi berdasarkan fakta 
atau keterangan yang dikemukakan semasa prosiding di bawah Bahagian B Bab 12 ini. 

 
 

12.14 Tiada pengehadan 
 

Tiada apa pun dalam Bahagian C Bab 12 ini yang menghalang Pusat Penjelasan daripada 
meneruskan prosiding disiplin di bawah Bahagian B Bab 12 ini kerana apa-apa pelanggaran 
Kaedah. 

BAHAGIAN D RAYUAN 
 
 

12.15 Hak rayuan 
 

(1) Bagi peluasan Kaedah 2.05, mana-mana pihak dalam prosiding disiplin yang diambil di bawah 
Bahagian B Bab 12 ini dan Kaedah 12.13(6), yang tidak berpuas hati dengan keputusan yang 
terhasil daripada prosiding disiplin boleh merayu terhadap keputusan tersebut mengikut cara 
yang ditentukan dalam Kaedah 12.16 melainkan keputusan itu direkodkan menurut 
penyelesaian yang dipersetujui di bawah Kaedah 12.04 (“Perayu”). 

 
(2) Pusat Penjelasan boleh menggantung penguatkuasaan apa-apa tindakan yang diambil di 

bawah Kaedah 12.02 yang menjadi subjek rayuan sehinggalah rayuan itu diselesaikan. 
 
 

12.16 Notis rayuan 
 

Perayu mesti, dalam masa yang dinyatakan dalam pemberitahuan tentang keputusan yang 
dibuat di bawah Kaedah 12.11, memberikan notis (“Notis Rayuan”) kepada Pusat Penjelasan 
yang: 

 
(a) mengenal pasti keputusan yang terhadapnya rayuan itu dibuat; dan 

 
(b) menyatakan alasan bagi rayuan berserta representasi untuk mewajarkan alasan yang 

digunakan. 
 
 

12.17 Pertimbangtelitian rayuan 
 

(1) Perayu boleh mengemukakan keterangan yang tidak dikemukakan semasa prosiding disiplin 
awal jika: 

 
(a) keterangan itu tidak tersedia semasa prosiding disiplin awal; dan 

 
(b) keterangan itu mungkin mempunyai pengaruh penentu terhadap keputusan yang dibuat 

rayuan. 
 

(2) Perayu mesti mengemukakan keterangan baharu, seperti yang dinyatakan dalam Kaedah 
12.17(1) semasa menyerahkan Notis Rayuan. 

 
(3) Pusat Penjelasan boleh menggunakan kuasanya di bawah Kaedah 11.03 dan mengemukakan 

keterangan baharu yang timbul daripada Notis Rayuan yang diserahkan oleh Peserta yang 
Ingkar. 

 
(4) Pusat Penjelasan boleh mengesahkan, mengubah atau mengetepikan tindakan disiplin yang 

dibuat rayuan. 
 
 

12.18 Pemberitahuan tentang keputusan rayuan 
 

Apabila tamat suatu rayuan, Pusat Penjelasan akan memberitahu Peserta yang Ingkar secara 
bertulis tentang keputusan rayuan dan keputusan itu adalah muktamad. 

 
 

[Baki halaman ini sengaja dibiarkan kosong] 

BAHAGIAN E PELAKSANAAN TINDAKAN DISIPLIN 
 
 

12.19 Pelaksanaan umum tindakan disiplin 
 

(1) Peserta yang Ingkar mesti melaksanakan keputusan yang dibuat di bawah Bahagian B Bab 12 
ini atau Kaedah 12.13 atau keputusan yang disahkan atau diubah di bawah Kaedah 12.17 dalam 
masa yang ditetapkan oleh Pusat Penjelasan. 

 
(2) Jika Peserta yang Ingkar gagal melaksanakan atau mematuhi apa-apa keputusan yang dibuat, 

disahkan atau diubah, Peserta yang Ingkar dianggap telah melakukan pelanggaran Kaedah-
kaedah ini dan Pusat Penjelasan boleh mengambil tindakan selanjutnya seperti yang dinyatakan 
di bawah Kaedah 12.02. 

 
 

12.20 Tempoh pembayaran dan kesan tidak membayar denda 
 

(1) Tanpa menjejaskan Kaedah 12.19(2), denda yang dikenakan oleh Pusat Penjelasan mesti 
dibayar oleh Peserta yang Ingkar dalam masa yang ditetapkan dalam notis di bawah Kaedah 
12.11 atau Kaedah 12.18. 

 
(2) Menurut Kaedah 12.20(1) dan Kaedah 12.13(5), Peserta yang Ingkar yang gagal membuat 

pembayaran dalam rangka masa yang ditetapkan akan terus digantung daripada fungsi dan 
aktivitinya. 

 
(3) Jika denda masih belum dibayar dalam tempoh 7 hari selepas penggantungan di bawah Kaedah 

12.20(2), Pusat Penjelasan boleh, pada bila-bila masa selepas itu, terus menamatkan 
Penyertaan atau pendaftaran Peserta yang Ingkar, mengikut mana-mana yang berkenaan, 
dengan Pusat Penjelasan. 

 
(4) Denda atau mana-mana bahagian denda yang masih belum dibayar oleh Peserta yang Ingkar 

merupakan hutang yang perlu dibayar oleh Peserta yang Ingkar kepada Pusat Penjelasan. 
 
 

12.21 Penguatkuasaan penggantungan atau pemberhentian 
 

(1) Penggantungan yang dikenakan oleh Pusat Penjelasan terhadap Peserta yang Ingkar: 
 

(a) berkuat kuasa pada tarikh yang diberitahu dalam notis di bawah Kaedah 12.11 atau 
Kaedah 12.18 (“notis tersebut”); dan 

 
(b) kekal bagi apa-apa tempoh seperti yang ditetapkan dalam notis tersebut tetapi tempoh 

itu boleh dilanjutkan oleh Pusat Penjelasan untuk apa-apa tempoh yang dianggapnya 
wajar. 

 
(2) Tiada apa pun dalam Kaedah 12.21 ini yang boleh ditafsirkan sebagai mengeluarkan atau 

melepaskan Peserta yang Ingkar tersebut daripada tetap bertanggungan dalam semua hal 
untuk memenuhi semua obligasinya menurut atau di bawah Kaedah-kaedah ini. 

 
(3) Mana-mana Peserta yang Ingkar yang telah digantung atau diberhentikan hendaklah tertakluk 

kepada Kaedah 10.01, jika bersesuaian. 
 
 

[Bab Tamat] 

Jadual 1 
 

Pengiraan Aset Ketara Bersih 
 

Bagi maksud pengiraan Aset Ketara Bersih: 
 
a) semua kontrak hadapan dan opsyen mesti dinilaikan pada nilai pasaran semasa; 

 
b) semua keuntungan dan kerugian belum terealisasi bagi semua kontrak hadapan, opsyen, 

masa depan dan komitmen harga tetap mesti disifatkan sebagai keuntungan dan kerugian 
terealisasi; dan 

 
c) melainkan jika dinyatakan selainnya secara khusus, nilai yang diberikan kepada semua aset 

dan liabiliti lain mesti merupakan nilai pasaran semasanya.  
 
 

Aset Ketara Bersih ialah:  
 

Aset Ketara 
 
 

             tolak 
 
 

Jumlah Liabiliti  
 
 

1. Aset Ketara 
 
Aset Ketara ialah tunai dan aset lain yang biasanya dikenal pasti mengikut prinsip perakaunan 
yang diterima umum dan terpakai dari semasa ke semasa sebagai aset semasa dan bukan 
semasa, tetapi mesti mengecualikan: 
 
a) semua amaun yang terhutang kepada Peserta Penjelasan oleh Perbadanan yang 

Berhubungannya, kecuali belum terima yang perlu dibayar dalam urusan biasa 
daripada institusi kewangan yang dilesenkan oleh Bank Negara; 
 

b) saham yang dipegang dalam Perbadanan yang Berhubungan melainkan jika 
diluluskan selainnya oleh Pusat Penjelasan; dan 

 
c) aset tak ketara. 

 
 

2. Jumlah Liabiliti 
 
Jumlah Liabiliti ialah liabiliti yang biasanya dikenal pasti mengikut prinsip perakaunan yang 
diterima umum dan terpakai dari semasa ke semasa sebagai liabiliti jangka pendek dan jangka 
panjang dan liabiliti lain seperti yang boleh ditentukan oleh Pusat Penjelasan dari semasa ke 
semasa. 

 
 

3. Perbadanan yang Berhubungan 
 
Bagi maksud jadual ini, Perbadanan yang Berhubungan ialah apa-apa perbadanan: 
 
a) yang dalamnya Peserta Penjelasan memiliki atau mengawal dengan berkesan 20% 

atau lebih daripada modal saham terbitan; 
 

b) yang memiliki atau mengawal dengan berkesan 20% atau lebih daripada modal 
saham terbitan Peserta Penjelasan; 

c) yang mengarah dengan berkesan atau mempunyai keupayaan untuk mempengaruhi 
secara langsung atau tidak langsung dasar pengurusan Peserta Penjelasan;  

 
d) yang dasar pengurusannya diarah dengan berkesan oleh Peserta Penjelasan atau 

Peserta Penjelasan mempunyai keupayaan untuk mempengaruhinya secara 
langsung atau tidak langsung;  

 
e) yang terdapat satu pihak memegang atau mengawal dengan berkesan 20% atau lebih 

daripada modal saham terbitan perbadanan itu dan pada masa yang sama 
perbadanan memegang atau mengawal dengan berkesan 20% atau lebih daripada 
modal saham terbitan Peserta Penjelasan. 

 
 

[Baki halaman ini sengaja dibiarkan kosong] 

Jadual 2 
 

Pengiraan Modal Bersih Terlaras 
 
 

Bagi maksud pengiraan Modal Bersih Terlaras: 
 

a) semua kontrak hadapan dan opsyen mesti dinilaikan pada nilai pasaran semasa; 
 

b) semua keuntungan dan kerugian belum terealisasi bagi semua kontrak hadapan, opsyen, 
masa depan dan komitmen harga tetap mesti disifatkan sebagai keuntungan dan kerugian 
terealisasi; dan 

 
c) melainkan jika dinyatakan selainnya secara khusus, nilai yang diberikan kepada semua aset 

dan liabiliti lain mesti merupakan nilai pasaran semasanya. 
 

Modal Bersih Terlaras ialah: 
 

Aset Dibenarkan 
 

Tolak 
 

Potongan Tambahan 
 

Tolak 
 

Jumlah Liabiliti 
 
 

1. Aset Dibenarkan 
 

Aset Dibenarkan ialah tunai dan aset lain yang biasanya dikenal pasti mengikut prinsip 
perakaunan yang diterima umum dan terpakai dari semasa ke semasa sebagai aset semasa 
dan boleh ditukar kepada tunai atau kutipan dalam tempoh 10 hari berurus niaga dari tarikh 
pengiraan, tetapi mesti mengecualikan:  

 
a) semua perbelanjaan prabayar dan caj tertunda; 

 
b) semua pendahuluan, pinjaman dan belum terima lain yang tidak dicagarkan kecuali; 

 
i) bayaran broker, fi dan komisen yang belum tertunggak untuk tempoh melebihi 

10 hari berurus niaga dari tarikh perlu dibayar; 
 

ii) semua dividen yang belum tertunggak untuk tempoh melebihi 10 hari berurus 
niaga dari tarikh kena dibayar; 

 
iii) belum terima daripada Pusat Penjelasan tetapi tidak termasuk apa-apa aset 

yang diserah simpan dengan Pusat Penjelasan berhubung dengan caruman 
Dana Penjelasan atau sebagai Deposit Sekuriti; 

 
iv) belum terima daripada Bursa; 

 
v) belum terima yang perlu dibayar dalam urusan biasa daripada institusi 

kewangan yang dilesenkan oleh Bank Negara termasuk faedah yang perlu 
dibayar pada hari berurus niaga berikutnya tetapi tidak termasuk apa-apa 
faedah terakru lain; 

 
vi) belum terima, selain fi, komisen dan bayaran broker, daripada Gabungan lain 

Pusat Penjelasan; 

vii) belum terima daripada pusat penjelasan lain yang diluluskan oleh Pusat 
Penjelasan; 

 
viii) belum terima hasil daripada jualan inventori yang biasanya dikaitkan dengan 

aktiviti perniagaan Peserta Penjelasan, yang pada pendapat juruaudit Peserta 
Penjelasan, boleh dikutip; dan 

 
ix) apa-apa amaun lain sebagaimana yang boleh ditentukan oleh Pusat 

Penjelasan; 
 

c) apa-apa aset yang pemilikan, atau kawalan terhadap pelupusannya telah diberikan 
kepada institusi kewangan sebagai sekuriti bagi apa-apa kemudahan kredit yang 
disediakan oleh institusi kewangan kepada Peserta Penjelasan atau sebagai sekuriti 
bagi surat kredit muktamad, jaminan bank atau penjamin atau apa-apa barisan kredit 
lain yang disediakan oleh institusi kewangan itu kepada Pusat Penjelasan, bursa, 
pusat penjelasan lain atau kepada mana-mana orang lain; 

 
d) saham yang dipegang dalam Syarikat Berkaitan melainkan jika diluluskan selainnya 

oleh Pusat Penjelasan; dan 
 

e) semua pendahuluan atau pinjaman kepada mana-mana pengarah atau pekerja 
Peserta Penjelasan atau mana-mana pihak ketiga; 

 
f) semua amaun yang perlu dibayar kepada Peserta Penjelasan oleh Syarikat 

Berkaitannya selain amaun yang termasuk di bawah perihalan dalam subperenggan 
(b)(v); 

 
g) semua aset tak ketara; 

 
h) semua penyertaan bursa dan penyertaan pusat penjelasan; 

 
i) semua sekuriti kecuali: 

 
i) sekuriti kerajaan Malaysia; 

 
ii) bil, nota dan debentur yang didagangkan dalam pasaran wang; 

 
iii) bil jangka sederhana hingga jangka panjang, nota dan debentur yang 

diterbitkan oleh institusi kewangan yang dilesenkan oleh Bank Negara yang 
baginya terdapat harga pasaran yang sedia diberikan; 

 
iv) sekuriti yang tersenarai dalam bursa saham yang diluluskan oleh Pusat 

Penjelasan; 
 

v) sekuriti lain seperti yang boleh diluluskan oleh Pusat Penjelasan; 
 

j) apa-apa item lain sebagaimana yang boleh ditentukan oleh Pusat Penjelasan. 
 
 

2. Jumlah Liabiliti 
 

Jumlah Liabiliti ialah liabiliti yang biasanya dikenal pasti mengikut prinsip perakaunan yang 
diterima umum dan terpakai dari semasa ke semasa sebagai liabiliti jangka pendek dan jangka 
panjang tetapi tidak termasuk: 

 
a) liabiliti di bawah perjanjian pinjaman subordinat yang memenuhi kriteria minimum 

sebagaimana yang ditentukan oleh Bursa, sehingga amaun maksimum sebanyak 4 
kali dana pemegang saham Peserta Penjelasan; 

b) liabiliti jangka panjang yang perlu dibayar kepada institusi kewangan di bawah 

pinjaman komersil yang dicagarkan oleh caj tetap terhadap harta tanah atau 
kenderaan bermotor yang dimiliki oleh Peserta Penjelasan dan digunakan dalam 
urusan biasa Peserta Penjelasan, sehingga amaun yang setara dengan nilai buku 
bersih yang lebih rendah atau 80% daripada nilai pasaran harta tanah atau kenderaan 
bermotor itu;  
 

c) liabiliti lain seperti yang mungkin ditentukan oleh Pusat Penjelasan dari semasa ke 
semasa. 

 
 

3. Potongan Tambahan 
 

Pusat Penjelasan boleh menetapkan amaun sebagai Potongan Tambahan, berhubung 
dengan setiap kategori Aset Dibenarkan yang berikut, diungkapkan sebagai peratusan nilai 
Aset Dibenarkan yang berkaitan, atau berhubung dengan perkara lain, yang daripadanya nilai 
keseluruhan Aset Dibenarkan akan dipotong:  

 
a) sekuriti kerajaan Malaysia; 

 
b) sekuriti Malaysia yang sedia dipasarkan dan tersenarai dalam bursa saham yang 

diluluskan oleh Pusat Penjelasan; 
 

c) sekuriti lain yang mungkin diluluskan oleh Pusat Penjelasan dari semasa ke semasa; 
 

d) belum terima yang perlu dibayar dalam urusan biasa daripada institusi kewangan 
yang dilesenkan oleh Bank Negara;  

 
e) belum terima daripada Gabungan lain Pusat Penjelasan atau pusat penjelasan lain 

yang diluluskan oleh Pusat Penjelasan atau Peserta Penjelasan di pusat penjelasan 
yang diluluskan itu; 

 
f) amaun yang perlu dibayar daripada klien berhubung dengan margin jika amaun 

tersebut tertunggak tidak kurang dari dua hari berurus niaga setakat tarikh pengiraan; 
 

g) bayaran broker, fi dan komisen, yang tidak dicagarkan, yang perlu dibayar daripada 
klien; 

 
h) keperluan Bon Prestasi terhadap kontrak terbuka dalam akaun proprietari Peserta 

Penjelasan yang bukan kontrak terlindung nilai bona fide; 
 

i) belum terima, yang tidak dicagarkan, yang perlu dibayar oleh bursa dan pusat 
penjelasan selain Bursa atau Pusat Penjelasan; 

 
j) baki debit bersih yang timbul daripada penilaian pada pasaran atau penyelesaian 

sementara kontrak hadapan dan/atau opsyen yang tertunggak yang dipegang oleh 
klien setakat akhir perniagaan pada tarikh pengiraan; 

 
k) inventori yang dilindung nilai dalam apa-apa pasaran atau persatuan; 

 
l) inventori yang tidak dilindung nilai oleh apa-apa kedudukan terlindung nilai dalam apa-

apa pasaran atau persatuan; 
 

m) apa-apa aset atau amaun lain sebagaimana yang boleh ditentukan oleh Pusat 
Penjelasan dari semasa ke semasa. 

 
 

4. Syarikat Berkaitan 
 

Bagi maksud jadual ini, Syarikat Berkaitan ialah apa-apa perbadanan: 

a) yang dalamnya Peserta Penjelasan memiliki atau mengawal dengan berkesan 20% 
atau lebih daripada modal saham terbitan; 

 
b) yang memiliki atau mengawal dengan berkesan 20% atau lebih daripada modal 

saham terbitan Peserta Penjelasan; 
 

c) yang mengarah dengan berkesan atau mempunyai keupayaan untuk mempengaruhi 
secara langsung atau tidak langsung dasar pengurusan Peserta Penjelasan; 

 
d) yang dasar pengurusannya diarah dengan berkesan oleh Peserta Penjelasan atau 

Peserta Penjelasan mempunyai keupayaan untuk mempengaruhinya secara 
langsung atau tidak langsung; 

 
e) yang terdapat satu pihak memegang atau mengawal dengan berkesan 20% atau lebih 

daripada modal saham terbitan perbadanan itu dan pada masa yang sama 
perbadanan memegang atau mengawal dengan berkesan 20% atau lebih daripada 
modal saham terbitan Peserta Penjelasan. 

 
 

5. Cagaran 
 

Bagi maksud jadual ini, kecuali dalam subperenggan 2(b), pinjaman atau bentuk belum terima 
lain dianggap sebagai dicagarkan jika dan hanya jika: 

 
a) kolateral daripada jenis yang diluluskan oleh Pusat Penjelasan telah diberikan kepada 

Peserta Penjelasan sebagai sekuriti bagi pinjaman atau belum terima itu dan 
sekurang-kurangnya pada nilai yang diluluskan oleh Pusat Penjelasan; 

 
b) kolateral itu adalah dalam pemilikan atau kawalan Peserta Penjelasan; dan 

 
c) Peserta Penjelasan mempunyai perjanjian sekuriti bertulis yang boleh dikuatkuasakan 

secara sah yang dilaksanakan oleh penghutang atas namanya dan di bawahnya 
Peserta Penjelasan mempunyai kuasa untuk menjualnya dengan mudah atau 
selainnya menukar kolateral kepada tunai sekiranya belum terima menjadi terancam.  

 
 

6. Sekuriti 
 

Bagi maksud jadual ini, istilah “sekuriti” bermaksud debentur, stok dan saham dalam syarikat 
atau perbadanan awam, atau bon apa-apa kerajaan atau apa-apa badan, yang digabungkan 
atau tidak digabungkan, dan termasuk apa-apa opsyen yang berkenaan dengannya dan apa-
apa faedah dalam skim amanah saham.  

 
 

7. Skim amanah saham 
 

Bagi maksud jadual ini, istilah “skim amanah saham” bermaksud apa-apa perkiraan yang 
dibuat bagi maksud, atau boleh menguatkuasakan, penyediaan kemudahan bagi penyertaan 
orang sebagai benefisiari di bawah amanah bagi keuntungan atau pendapatan yang timbul 
daripada perolehan, pemegangan, pengurusan atau pelupusan sekuriti atau apa-apa harta 
lain.  

 
8. Tarikh pengiraan 

 
Bagi maksud jadual ini, istilah “tarikh pengiraan” bermaksud apa-apa hari apabila Modal Bersih 
Terlaras bagi Peserta Penjelasan dikira. 

 
 

9. Perjanjian Pinjaman Subordinat 
 

Bagi maksud jadual ini, “perjanjian pinjaman subordinat” mesti memenuhi kriteria yang berikut: 

a) Pusat Penjelasan dimaklumkan tentang perjanjian pinjaman subordinat; 
 

b) pembayaran balik (termasuk prapembayaran) bagi keseluruhan atau sebahagian 
daripada pinjaman mesti dibuat dengan kebenaran bertulis Pusat Penjelasan terlebih 
dahulu; 

 
c) mempunyai baki tempoh sekurang-kurangnya 1 tahun; 

 
d) pemiutang bawahan tidak akan menuntut atau menerima daripada Peserta 

Penjelasan, melalui tolakan atau dengan apa jua cara lain, apa-apa hutang bawahan 
melainkan dan sehingga semua hutang lain Peserta Penjelasan yang bukan hutang 
bawahan dibayar atau kecuali dengan kelulusan bertulis terlebih dahulu daripada 
Pusat Penjelasan;  

 
e) sekiranya berlaku pembubaran, penggulungan, pelikuidasian atau penyusunan 

semula Peserta Penjelasan, pemiutang bagi Peserta Penjelasan selain pemiutang 
bagi hutang bawahan mempunyai hak terdahulu untuk menerima bayaran penuh bagi 
hutang pemiutang lain sebelum pemiutang bawahan menerima apa-apa bayaran 
berhubung dengan hutang bawahan tersebut; 

 
f) walaupun terdapat perenggan 9, jika pemiutang bawahan bagi hutang bawahan 

menerima apa-apa agihan berhubung dengan hutang bawahan, pemiutang itu akan 
membayar agihan tersebut kepada pemiutang lain bagi Peserta Penjelasan. Bayaran 
ini akan dibuat secara boleh kadar terhadap hutang pemiutang lain sehingga hutang 
pemiutang lain dibayar sepenuhnya; dan 

 
g) Pusat Penjelasan berhak menggantung pembayaran balik pinjaman pada tarikh 

matang jika ia berpendapat bahawa Peserta Penjelasan gagal memenuhi keperluan 
kewangan minimum seperti yang dinyatakan dalam Bab 3 Kaedah-kaedah ini. 

 
 

[Baki halaman ini sengaja dibiarkan kosong] 
 

 


